
МАВЗУ: ДЕМОГРАФИЯНИНГ ПРЕДМЕТИ, ВАЗИФАЛАРИ ВА ЎРГАНИШ УСЛУБЛАРИ
Режа:

1. Аҳолишунослик фанлари тизими
2. Демографиянинг объекти, предмети ва вазифалари
3. Демографияни ўрганиш  услублари
Аҳоли кўпгина ижтимоий ва табиий фанларнинг ўрганиш объекти ҳисобланади. Жумладан, анатомия, инсон организмининг тузилиши ва биологик хусусиятларини ўрганса, психология фани -инсон руҳиятини тадқиқ этади. Этнография алоҳида миллатларнинг урф-одатлари, қадриятларини, аҳоли географияси эса, аҳоли ва аҳоли манзилгоҳларининг таркиби, сони ва жойлашувидаги ҳудудий фарқларни ва бу фарқларни вужудга келтирувчи омилларни ўрганади. Шунингдек аҳолини ўрганувчи фанлар тизимига демография, социология, фалсафа, жамиятшунослик, тарих, статистика, экология, иқтисодиёт каби фанларни киритиш мумкинки. Буларнинг ҳаммаси биргаликда аҳолишунослик фанлари тизимини ташкил этади. Ана шу фанлар тизимида демография алоҳида аҳамиятга эгадир.

«Демография» - икки юнон сўзларининг қўшилишидан иборат бўлиб, «демос» - халқ, аҳоли, «графия»-тасвирлаш, ёзиш, ўрганиш, яъни «халқ ҳақида ёзмоқ», ёки «аҳолини шарҳлаш» маъносини англатади. Бироқ демография фани фақат шарҳлаш билан чегараланиб қолмай, балки унинг ўрганиш доираси  кенг ва чуқурдир. Демография, аҳолининг такрор барпо бўлиши қонуниятлари хақидаги фан бўлиб, бу жараённи ижтимоий-тарихий шарт-шароитларга боғлиқ
ҳолда ўрганади, омилларини, муаммоларини аниқлаб, истиқболини белгилаб беради.

Ҳар бир фан ўзининг обьекти, предмети, мақсади ва вазифаларига эга. Демография ижтимоий-тарихий шароитлар билан аниқланадиган аҳолини такрор барпо қилишни ўрганади. Демографияда асосий кузатув бирлиги - аҳоли ҳисобланади. Аҳоли - табиий, миграцион ва социал ҳаракат турлари натижасида шаклланади, ривожланади, ўзгаради. Агар ҳаракатнинг биринчи тури умуман демография томонидан ташкил этилса, қолганлари демография ва социология, аҳоли географияси томонидан ташкил этилади. Лекин аҳоли фалсафа, биология, тиббиёт, иқтисодиёт ва бошқа фанларнинг ҳам тадқиқот доирасига киради. 

Аҳоли яшар экан, унинг физиологик ва психологик хусусиятлари, маълумотлилик даражаси, оилавий ҳолати, касби, малакаси ижтимоий гуруҳи, яшаш жойи, тил билиш каби имкониятлари ўзгариб боради. Ана шу алоҳида инсон ҳаётида рўй берган ўзгаришлар йиғиндиси аҳоли хаётида ижтимоий-иқтисодий ва демографик ўзгаришларга олиб келади.

Аҳоли маълум бир давргача яшайди. Ана шу давр мобайнида у гўдаклик давридан болаликка, сўнг ўсмирлик, ёшлик, ўрта ёшлик, етуклик даврларга ўтади. Маълумки,  хаётда  маълум бир   сабабларга кўра аҳолининг бир қисми ҳаётдан кўз юмади, яъни вафот этади. Яна бир қисми эса дунёга келади. 
Демография аҳолини ўрганиш жараёнида, уни алоҳида фан сифатида, унинг миқдорий ва сифатий хусусиятларини чуқур таҳлил этади. Аҳолининг миқдорий хусусиятлари маълум миллат, ҳудуд аҳолиси сонининг ўзгариб (ўсиши ёки камайиши) боришида ифодаланади. Аҳолининг сифатий хусусиятлари эса, маълум миллат ёки ҳудуд аҳолисининг саломатлик ва маълумотлилик даражасида, ўртача умр кўриш маддатида ифодаланади. Хар иккала жараён, яъни, аҳолининг миқдорий ва сифатий ривожланиши бир-бирига чамбарчас боғлиқ холда содир бўлади. Масалан, аҳоли саломатлигини юқори даражада бўлиши, аҳоли ўртасида ўлимнинг камайишига ҳамда ўртача умр кўриш маддатининг  узайишига олиб келади. Натижада аҳоли сони ўсиб боради. 

Демографик вазиятнинг шаклланишига барча демографик жараёнлар, биринчи навбатда туғилиш, ўлим, миграция жараёнлари бевосита таьсир этса, ундан кейин никоҳ, ажралиш ва оилавий ҳолат каби жараёнлар билвосита таьсир кўрсатади. Ўзбекистондаги демографик  вазият ниҳоятда муҳим хусусиятлардан биридир.

Демографик вазиятнинг шаклланишида аҳоли динамикаси катта аҳамият касб этади. Аҳоли динамикаси кўп ва хилма-хил омиллар таьсирида шаклланадиган жараёндир. Унга мазкур омилларнинг таьсири туғилиши, ўлим ва миграциянинг ўзгариши орқали ўз ифодасини топади. Бу ўринда аҳоли динамикасини демографик жараёнларнинг кўзгуси деб аташ мумкин. Ўзбекистон аҳолисига иккинчи жаҳон урушидан кейинги даврларида кўпайиш хос бўлган.

Жамият тараққиётининг энг дастлабки босқичидан то хозирги даврга қадар аҳоли ҳам миқдор, ҳам сифат жиҳатидан мунтазам ўзгариб келган. Демография аҳолининг миқдорий ва сифатий ўзгаришларини аҳолининг такрор барпо бўлишининг асосий омиллари сифатида ўрганади.
Аҳолининг такрор барпо бўлиши, кенг маънода табиий ўсиш, ўлим, миграция - аҳолининг ҳудудлар бўйлаб ҳаракати, бир ижтимоий гуруҳдан иккинчи бир ижтимоий гуруҳга ўтиши, маълуот олиши, меҳнат фаолиятининг бошланиши ва х.к. натижасида аҳоли таркибини янгиланиб туришини билдиради.
Демография асосий эътиборни табиий авлодлар алмашуви, яъни, туғилиш ва ўлим асосида аҳолининг такрор барпо бўлиш жараёнига қаратади. Ушбу жараённи жамият тараққиётининг турли босқичларидаги қонуниятларини, турли миллат, ҳудуд ва давлатлардаги хусусиятлари, омилларини ўрганади ва муаммоларини аниқлайди ҳамда истиқболини белгилаб беради. Бу вазифаларни бажариш учун демография жамият тараққиёти боскичлари, тарихий шарт-шароитларини атрофлича ўрганиши лозим.
Ҳар бир фаннинг асосий вазифаси табиат ва жамиятнинг маълум қисмидаги ривожланиш қонунларини ўрганишдир. Лекин шу билан бир қаторда хар бир фаннинг ўзига хос амалий аҳамиятга эга бўлган вазифалари ҳам мавжуд. Демография ҳам алоҳида фан сифатида ўз вазифаларига эгадир. Ушбу вазифалар 3 гуруҳга бўлинади.
1. Демографик жараёнлар ва уларнинг омиллари.
2. Демографик прогнозларни ишлаб чиқиш.
3. Демографик сиёсат чора-тадбирларини ишлаб чикиш.
Маълумки, демографик жараёнларга туғилиш, ўлим, никох, ажралиш, миграция жараёни ва оила киради. Демографик жараёнлар таркибида туғилиш алоҳида аҳамият касб этади. Чунки, ўрганилаётган мавжуд аҳоли аввало туғилиш жараёни натижасида дунёга келган. 

Туғилиш аҳоли такрор барпо бўлишининг демографик замини ҳисобланади. Демография Фани туғилишга таъсир этувчи барча ижтимоий-иқтисодий ва табиий омилларни таҳлил этади. Ўлим жараёни ҳам аҳоли такрор барпо бўлишининг асосий элементи сифатида демография фанининг объекти хисобланади. Шунингдек, аҳолининг такрор барпо бўлишида биринчи навбатда оиланинг ташкил топиши аҳамиятлидир. Чунки,  туғилаётган чақалоқларнинг асосий қисми оилада дунёга келади. Маълумки, оиланинг шаклланиши никоҳ ва ажралиш жараёнлари билан чамбарчас боғлиқдир. Демография никоҳни аҳолининг такрор барпо бўлишидаги ўрнини алоҳида ўрганади. Никоҳнинг бекор этилиши, яъни ажралиш ҳам аҳоли такрор бўлишига таъсир этувчи демографик жараён ҳисобланади. 

Демография аҳолининг бир жойдан иккинчи жойга кўчиши- миграция жараёнини ҳам ўрганади. Лекни бу жараённи ўрганишда, аҳоли географиясидан фарқли равишда, асосий эътиборни миграция жараёнининг ҳудудий хусусиятларига эмас, балки ушбу жараён натижасида рўй берадиган ҳудуднинг демографик ҳолатидаги ўзгаришларга қаратади.
Аҳоли ривожланишини таъминловчи барча демографик жараёнлар аҳоли ҳаётининг маълум даврида, яъни маълум ёшида рўй беради. Шунинг учун ҳам ёш демографик жараёнларни ўрганишда асосий мезон ҳисобланади. Аҳолининг демографик ва ижтимоий холатида, унинг ёш ва жинси асосий кўрсатгичдир. Аҳолининт жинсий таркиби демографик холатга таъсир этувчи асосий демографик мезонлардандир.
Демография мустақил фан сифатида ўз тадқиқот усулларига эгадир. Улар жумласига тарихий таққослаш, статистик, математик, картографик, мантиқий фикрлаш ва социологик услублар киради. Демографиянинг таҳлил услуби статистикадан фарқ килади. Унда мавхум фикрлаш услубидан кенг фойдаланиш асосида аҳоли таркибида келгусида рўй берадиган миқдор ва сифат ўзгаришлари ҳам ўрганилади. Аҳоли мураккаб ижтимоий ва табиий ривожланиш маҳсулидир. Шу сабабли аҳоли турли омиллар заминида кўпаяди. Демография хар бир ижтимоий-иқтисодий тузум аҳолисининг кўпайиши ва ривожланиши қонунларини алоҳида ўрганади. Чунки, ҳар бир ижтимоий-иқтисодий формацияга хос аҳоли ўсиш қонуни, демографик вазиятга бевосита таъсир кўрсатади.
Мавзу: ДЕМОГРАФИЯНИНГ ФАН СИФАТИДА ШАКЛЛАНИШИ ВА РИВОЖЛАНИШИ
Режа:

1. Демографик билимларнинг ривожланиши 
2. Демографиянинг фан сифатида шаклланиб бориши
3. Ўзбекистонда демографиянинг фан сифатида ривожланиши
Демографик билимлар дейилганда аҳоли сони, ёш-жинс ҳамда ижтимоий таркиби, туғилиш, ўлим ҳолати, никох, ажралиш жараёнлари, миграция ва оиланинг демографик холатига оид маьлумотлар тушунилади. Демографик билимларни жамият тараққиётининг дастлабки босқичларидан то бугунга қадар бўлган даврни 3 га бўлиб ўрганиш мумкин.
XVI асрга қадар бўлган давр биринчи даврни ўз ичига олади. Ушбу даврда аҳолининг сони, айниқса эркаклар сони, хўжаликлар хақидаги маълумотлар тўпланган. Баъзи давлатларда эса аҳоли рўйхати ҳам ўтказилиб турилган. 

XVI-XVIII асрларни ўз ичига олувчи иккинчи даврда аҳоли хаётида катта ижтимоий-иқтисодий ўзгаришлар юз берди. Бунинг натижасида демографик билимларга эхтиёж кучайди. XVI-XVII асрдаги буюк географик кашфиётлар, халқаро савдонинг ривожланиши, капиталистик турмуш тарзининг шаклланиши натижасида турли давлатлар аҳолиси, уларнинг урф-одатларига қизиқиш ортди. Айниқса, Европа давлатларида аҳоли сони ва унинг ҳаракатига доир бир қатор тадқиқотлар олиб борилди. Бунинг натижасида дунё аҳолиси, унинг баъзи ҳудудлари, давлатлари аҳолиси  хақида анча мукаммал маълумотлар тўпланди.

Учинчи давр  XIX —XX асрларни ўз ичига олади. Бу даврда дунёдаги деярли барча давлатларда ва уларнинг ҳудудларида мунтазам демографик билимлар тўпланди ва демографик билимлар тизими яна ҳам такомиллашди. XVIII асрнинг иккинчи ярмида ишлаб чиқариш кучларининг ривожланиб бориши жамият тараққиётида улкан ўзгаришларга сабаб бўлди. Натижада демографик жараёнлар ҳам ривожланиб, улар хақидаги билимлар доираси яна ҳам кенгайиб борди. Демографик тадқиқотлар ўтказилиши хар бир давлат учун зарурий илмий йўналишга айланди. Натижада йирик демограф олимлар етишиб чиқди ва муттахассислар тайёрловчи йирик олий ва илмий масканлар ташкил топди ҳамда ривожланди.
Демография фанининг пайдо бўлиши, асосан XVII асрнинг иккинчи ярмидан бошланган. XVIII-XIX асрларда жамият хаётида демографик жараёнларни ўрганишга қизиқиш ортди ва қатор тадқиқотлар олиб борилди. Нихоят демография аҳолининг табиий ҳаракатини, яъни унинг такрор барпо бўлишини атрофлича ўрганадиган фан деган хулосага келинди. XX асрнинг охирги 30 йилида дунёда демография алоҳида фан сифатида ривожланди. 
Ўзбекистонда
 демографиянинг фан сифатида ривожаланиши ўз тарихига эгадир. Ўзбекистонда демографик билимлар жуда қадимдан мавжуд бўлган. Бироқ, республикада ушбу фаннинг ривожланиши асосан 1960 йиллардан бошланган. Ана шу даврдан то ҳозирги кунга қадар жуда катта аҳамиятга эга бўлган демографик тадқиқотлар олиб борилган ҳамда етук муттахассислар тайёрланган. Демография соҳасида эришилган ютуқлар М.К.Қорахонов номи билан боғлиқдир. Олим нафақат Ўзбекистонда, балки Марказий Осиёда йирик демографик тадқиқотлар олиб борган. Аҳоли ўсиши, туғилиши, ўлим, никоҳ ва ажралиш каби демографик жараёнларни, уларнинг. хусусиятларини ўрганган. Қорахонов Ўзбекистон аҳолисининг миқдорий ривожланиши билан бир қаторда унинг сифатий ривожланиши билан боғлиқ тадқиқот ишларини ҳам олиб борган ва аҳоли муаммоларини ўрганувчи йирик илмий мактаб яратган. 
Ўзбекистонда аҳоли муаммоларини ўрганишда Муллажанов Р.И., Убайдуллаова Р.А., Аҳмедов Э., Ота-Мирзаев О.Б., Максакова Л.П., Солиев А.С., Алиқориев Н.С., Салимов X., Бўриева М.Р., Қаюмов А.А. Эргашов О.Э., Сайдаҳмедов О., Муртазина Г., Садуллаев А., Ғаниев А. каби олимлар олиб борган  илмий изланишлар Ўзбекистонда олиб борилган демографик тадқиқотлар тарихида алоҳида аҳамиятлидир.

Мавзу: Демографик жараёнларни ўрганиш манбалари
Режа:
1.  Демографик жараёнлар ҳақидаги маълумотлар
2. Аҳоли рўйхати ва унинг хусусиятлари
3. Социолого-демографик тадқиқотларнинг мақсади ва вазифалари
Демографик жараёнларни ўрганишда ушбу жараёнларни акс эттирувчи махсус маълумотлардан фойдаланилади. Бу маълумотлар демографик маълумотлар деб аталади. Уларга аҳоли ва демографик жараёнларга оид нашр этилган рақамли маълумотлар, илмий манбалар, махсус тадқиқот натижалари киради. Демографик маълумотлар ҳудудлар учун жамият тараққиётидаги турли тарихий даврлар учун, аҳолининг турли ижтимоий гуруҳлари учун алоҳида тўпланади. Шунингдек, демографик маълумотлар бирламчи ва иккиламчи характерга эгадир.
Бирламчи маълумотларга демографик жараёнлар хақида тўпланган дастлабки статистик маълумотлар, жадваллар ва махсус кўрсаткичлар кирса, иккиламчи маълумотларга эса бирламчи маълумотлар асосида олиб борилган имий таҳлил ва ҳисоб-китоблар киради.
Демографик жараёнларни ўрганишда асосан қуйидаги маълумотлардан фойдаланилади. Уларга фуқоролик холатини қайд этувчи (туғилиш, ўлим, никоҳ ва ажралиш) махсус хужжатлар, аҳоли рўйхати маълумотлари, социолого-демографик тадқиқот натижалари, илмий-манбалар, турли адабиётлар ва қонуний хужжатларни киритиш мумкин. Кўпчилик давлатларда демографик маълумотлар статистика ташкилотлари томонидан тўпланиб борилади. Тўпланган демографик маълумотлар ўрганилаётган ҳудуднинг демографик холатини аниқлашда демографик жараёнлар билан борлиқ ижтимоий-иқтисодий муаммоларни ҳал этишда, демографик прогнозларни ишлаб чиқишда илмий асос бўлиб хизмат қилади. Демографик маълумотлар аҳоли рўйхатини ўтказиш йўли билан ёки махсус социологик тадқиқотлар ўтказиш йўли билан тўпланади. Бунинг учун илмий ташкилотлар олдиндан илмий асосланган дастур тузади ва ана шу дастур асосида иш олиб борилади.
Демографик маълумотларни дунё миқёсида тўплашда эса Бирлашган Миллатлар Ташкилоти бошчилигида дастур тузилади ва барча ўрганилаётган мамлакатлардан ана шу дастур асосида маълумотлар тўпланади. Аҳоли сони, таркиби, оила ва демографик жараёнлар ҳақида батафсил маълумотлар асосан аҳоли рўйхатини ўтказиш йўли билан  тўпланади.
Аҳоли рўйхатини ўтказишнинг ўз қонун-қоидалари бор. Аҳоли рўйхатида янги туғилган чақалоқдан тортиб, энг кекса гуруҳгача бўлган аҳоли қамраб олинади. Биринчи аҳоли рўйхати 1790 йили АҚШда, 1801 йилда эса Франция, Дания, Норвегия, Буюк Британияда ўтказилган. Лекин бу аҳоли рўйхатлари ҳам жуда оддий ва узок муддатга чўзилган. Масалан, биринчи Америкада ўтказилган аҳоли рўйхати 18 ойгача чўзилган.
XIX асрга келиб аҳолини ўрганиш жуда кенгайди ва статистика фан сифатида тариққий этди. Бир қатор Европа мамлакатларида статистик ташкилотлар тузилди. Аҳолини рўйхатга олиш илмий дастурлар асосида олиб .борилди. 1870-1879 йиллар оралиғида дунё бўйича 48 та аҳоли рўйхати ўтказилган. 1890 йилларда эса 57 та аҳоли рўйхати ўтказилди. XIX аср охирида дунё аҳолисининг 21 фоизи рўйхатга олинган бўлса, XX аср бошида 54 фоиз аҳоли рўйхатга олинди.
Иккинчи жаҳон урушидан кейин аҳолини рўйхатга олиш яна ҳам ривожланди. 1945-1954 йилларда 151та давлатларда, 1965-1974 йилларда эса 179 та давлатларда аҳоли рўйхати ўтказилди. Хозирги пайтда дунёдаги деярли барча давлатларда аҳоли рўйхати ўтказилиб келинмоқда. Фақат баъзи бир ривожланаётган давлатларда иқтисодий ва сиёсий сабабларга кўра, аҳоли рўйхати ўтказилмаган. Маълумки, аҳоли рўйхатини ўтказиш давлатдан катта иқтисодий маблағ талаб этади.
Аҳоли рўйхатлари илмий асосланган дастурлар орқали жуда кенг ҳолда, ҳар 5-10 йилларда ўтказилиб турилади. Охирги йилларда ўтказилган аҳоли рўйхати маълумотлари шу қадар кенг доирада тўпланганки, улар асосида аҳолини ижтимоий-демографик гуруҳларини фақат миқдоринигина эмас, балки уларни сифатий кўрсаткичларини ҳам (маълумоти, оилавий ҳолати, ижтимоий аҳволи ва бошка хусусиятлари) ўрганиш мумкин. Олинган маълумотлар ЭВМлар ёрдамида ҳар бир йўналишлар бўйича алоҳида ўрганилиб, статистик йилномалар тайёрлаб борилади.
Ўзбекистонда демографик жараёнларни ўрганишнинг ўзига хос хусусиятлари мавжуддир. Ўзбекистонда демографик жараёнларни ўрганишда XIX асрнинг иккинчи ярмида ташкил топган статистика кўмитаси, ҳозирда Ўзбекистон Давлат статистика қўмитачи фаолияти орқали тўпланади. Статистика қўмитаси мамлакат аҳолисининг сони, табиий ўсиши, никоҳ ва ажралиш, аҳоли миграцияси, аҳоли саломатлиги, ижтимоий-иктисодий холатига оид статистик йилномалар тайёрлаб, уларни мунтазам чоп этиб боради. Ана шу йилномалар Ўзбекстоннинг демографик вазиятида рўй бераётган ўзгаришларни ва муаммоларни аниқлашда ҳамда истиқболни ишлаб чиқишда асос бўлиб хизмат қилади.
Ўзбекистонда демографик жараёнларни ўрганишда республика ҳудудида ўтказилган аҳоли рўйхати маълумотлари ҳам катта аҳамият касб этади. Республикада дастлабки аҳоли рўйхати 1897 йилда ўтказилган бўлиб, бу аҳоли рўйхати хозирги Ўзбекистон чегарасидаги барча ҳудудларни қамраб олмаган. Бироқ, ушбу рўйхат маълумотлари Ўзбекистонда XIX аср охирида истиқомат этган оилалар сонини, аҳоли сонини, этник таркиби, туғилиш, ўлим каби демографик жараёнлар хақида тассаввур хосил қилишга ёрдам беради. Ўзбекистонда кейинчалик 1926, 1939, 1959, 1970, 1979, 1989 йилларда аҳоли рўйхатлари ўтказилди. Бу аҳоли рўйхатларида Ўзбекистоннинг демографик тарихини ўрганишга оид қимматли маълумотлар мавжуд.
Демографик жараёнларни ўрганишда социолого-демографик тадқиқотлар ўтказиш ҳам катта аҳамият касб этади. Демографик жараёнларни социологик тадқиқотлар ёрдамида ўрганиш социолого-демографик тадқиқотлар дейилади. Бундай тадқиқотлар ўтказиш усули билан асосан демографик жараёнларни авлодлар бўйича хусусиятлари, омиллари ва муаммоларини атрофлича ўрганиш мумкин. Социолого-демографик тадқиқотлар, айниқса мунтазам аҳоли рўйхати ўтказилмаган ҳудудлар демографик холатини ўрганишда катта ёрдам беради. Бунинг учун демографик жараёнларни ўрганишга оид муттахассислар томонидан махсус сўровномалар тузилиб, ўрганилаётган ҳудуд аҳолисига ёки ижтимоий гуруҳларига тарқатилади. Шунингдек, аҳоли ўртасида муттахассислар сўровномага асосан, суҳбатлар олиб борадилар ва керакли маълумотларни тўплайдилар. Демографик жараёнларни социолого-демографик тадқиқотлар ўтказиш ёрдамида ўрганиш Ўзбекистонда асосан, 1928-1930 йиллардан бошланган ва 1960-1970 йиллардан эса у, такомиллашиб, ривожланиб борди.

Мавзу: Аҳолининг такрор барпо бўлиши 

Режа:

1. Аҳолининг такрор барпо бўлиши хусусиятлари
2. Аҳоли такрор барпо бўлишининг брутто ва нетто коэффициентлари
3. Демографик ўтиш ва унинг босқичлари
Аҳолининг такрор барпо бўлиши жамиятнинг давомийлигини таъминловчи асосии жараён бўлиб, инсон авлодининг мунтазам янгиланиб туришидир. Аҳолининг такрор барпо бўлиши жамиятнинг мавжудлигини, аҳоли сонини ўсиб боришини таъминловчи асосий биологик жараёндир. Лекин, у бевосита ижтимоий-иқтисодий муҳит билан боғлиқ ҳолда содир бўлади. Баъзан мутахассислар аҳоли такрор барпо бўлишини аҳолининг уч асосии ҳаракати: табиий, ҳудудий (миграцион) ва социал ҳаракатлари йиғиндиси сифатида таҳлил этадилар.
Аҳолининг табиий ҳаракатланиши, уни такрор барпо бўлиш характери кўпгина омиллар билан белгиланади. Жумладан, мамлакатнинг индустриал тараққиёти, урбанизация даражаси, ижтимоий шарт-шароитлар, маданият ва маиший турмуш анъаналари ва х.к. Улар жумласига демография омилини ҳисобга олган ҳолда уй-жой шароитларини яхшилаш, болаларга нафақалар бериш, болалар муассасалари билан таъминлаш, ҳомиладорлик ва бола туғилгандан кейинги таътилларни узайтириш, оилани мустаҳкамлаш киради.

Аҳолининг такрор барпо бўлишида унинг табиий ҳаракати, яъни туғилиш ва ўлим ҳолатлари асосий омил ҳисобланади. Туғилишнинг юқори бўлиши аҳоли такрор барпо бўлиши жараёнини кучайтиради ва аҳоли сонини ўсиб боришига олиб келади. Авлодларнинг алмашуви, уларнинг узоқ яшаши эса ўлим жараёнига боғликдир. Ўз навбатида инсон хаётида ўлимнинг содир бўлиши катор эндоген ва экзоген омиллар, аксарият ҳолларда жамиятдаги социал муҳит таъсирида содир бўлади. Аҳолининг такрор барпо бўлиши унинг табиий ҳаракатига боғлик, Аҳоли табиий ҳаракати эса социал муҳит таъсирида ўзгариб борарди.
Аҳолининг такрор барпо бўлишида унинг бир жойдан иккинчи жойга кўчиши, яъни ҳудудий ҳаракати ҳам аҳамиятлидир. Аҳоли такрор барпо бўлишининг асоси бўлган туғилиш, шаҳар турмуш тарзи таъсирида камайиб борган. Аксинча, қишлоқ турмуш тарзи туғилишни нисбатан юқори даражада сақланиб қолишига олиб келган. Аҳолининг шаҳардан қишлоққа, ёки қишлоқдан шаҳарга келиб яшаши бевосита унинг репродуктив майлига таъсир этиб, туғилишни камайиши ёки кўтарилишига олиб келади. Худди шундай аҳолининг социал ҳаракати, яъни унинг маълумотлилик даражасини ошиб бориши, касб малака талаб этган хизмат доирасида фаолият кўрсатиши, тиббий билимлардан кўпроқ хабардор бўлиши, унинг узоқ умр кўришига, насл қолдириш - фарзандлар кўришига ҳам бевосита таъсир кўрсатади.
Инсониятнинг
пайдо бўлиши, жамиятнинг ривожланиши давомида аҳоли такрор барпо бўлишини бошқариш тизимида катта ўзгаришлар кузатилган. Аҳолининг такрор барпо бўлиши, туғилиш ва ўлим жараёнларини бошқариш орқали маълум мақсадга йўналтирилади. Аҳолининг такрор барпо бўлиши, яъни авлоддар алмашуви жараёни жамият тараққиётининг турли босқичларида, давлатларда, миллатларда ўзига хос хусусиятга эгадир. Ана шу хусусиятларни аниқ билиш учун аҳоли такрор барпо бўлишини ифодаловчи махсус кўрсаткичлар, яъни коэффициентлардан фойдаланилади.
Аҳоли такрор барпо бўлишининг брутто коэффициенти. Ҳар бир аёлнинг репродуктив, яъни фарзанд кўриш даврида (15-49 ёш) ўрганилаётган даврдаги туғилиш даражаси сақланган ҳолда, нечта қиз бола кўриши мумкинлигини аниқлаб беради. Аҳоли такрор барпо бўлишининг брутто коэффициентида ўлим ҳисобга олинмайди.
Аҳоли такрор барпо бўлишининг нетто коэффициенти. Бу коэффициент, аҳоли такрор барпо бўлишининг соф коэффициенти бўлиб, у авлодлар алмашинув даражасини аниқ ифодалайди, чунки бу кўрсаткичда туғилган қиз болаларни онасини ёшига етгунга қадар яшаб борганлари ҳисобга олинади. Бошқача қилиб айтганда аҳоли такрор барпо бўлишининг нетто коэффициентида ўлим эҳтимоли хисобга олинади. 
Демографик ўтиш деб аҳоли такрор барпо бўлишини, бир турдан иккинчи турга (кенгайган аҳоли такрор барпо бўлишидан, қисқарган аҳоли такрор барпо бўлишига) ўтишига айтилади. Жамият тарихий ривожланиши жараёнида аҳоли такрор барпо бўлишида чуқур ўзгаришлар юз берди. 1950 йилларга келиб жамиятда демографик жараёнларни (никоҳ, туғилиш ва ўлимни) бошқариш кенг тарқалди.
Жамият тараққиётида рўй берган йирик ижтимоий-иқтисодий ўзгаришлар, аҳолининг демографик майлига бевосита таъсир этди. Бир қатор давлатларда аҳолининг фарзандлар сонига бўлган муносабати ўзгарди. Кўп болалик ўрнини ўртача болалик, кам болалик эгаллай бошлади. Оилани кўп фарзандга бўлган талаби аста-секин урбанизация жараёни, саноатни ривожланиши, аёллар билим даражасини ошиб бориши, ижтимоий ҳаётдаги ўрнини ўзгариб бориши билан боғлиқ ҳолда камая борди. Шунингдек, тиббиётнинг ривожланиши аҳолига тиббий хизматнинг кенг тарқалиши аҳоли ўртасида ўлимни кескин камайишига, ўртача умр кўриш даврини эса узайишига сабаб бўлди. Хомиладорликни олдини олувчи воситалар хақидаги билимлар мунтазам шаклланиб борди. Бу воситалардан фойдаланиш эса кенг тарқала бошлади. 

Бир қатор давлатларда туғилишни нисбати юкори даражада сақланиб туриши, ўлимнинг эса кескин камайиши, аҳоли сонини ўсиб боришига сабаб бўлди. Бу жараён дунёдаги ривожланаётган давлатларда, кескин тус олди. Аҳоли сонини тез суръатлар билан кўпайиб боришини аҳолишунос олимлар «Демографик портлаш» деб атадилар. Аҳолининг бундай тез суръат билан кўпайиб бориши ҳар бир давлат учун ижтимоий-иқтисодий муаммоларни юзага келтиради. Натижада кўпгина давлатлар ўсиб бораётган аҳоли сонини чеклашга ҳаракат килдилар, «Туғилишни назорат этиш» дастури қабул қилинди ва туғилиш жараёни экзоген (ташқи) омиллар таъсирида бошқарила бошланди. Аҳоли такрор барпо бўлишини ташкил этган икки асосий жараён туғилиш ва ўлимни бошқарилиши аҳоли такрор барпо бўлиш суръатини ўзгаришига олиб келди. Аҳоли такрор барпо бўлиши бир турдан иккинчи турга ўта бошлади. Ушбу ҳол демографик ўтиш деб аталди. Демографик ўтиш жараёни босқичма-босқич содир бўлди. Мутахассислар томонидан демографик ўтиш тўрт босқичга ажратилган.
Биринчи босқич. Бу босқич ривожланган мамлакатларда XX аср ўрталарида кузатилди. Унда аҳоли орасида ўртача туғилиш ва ўлим ҳоллари камая бошлади. Лекин ўлим туғилишга қараганда жуда тез суръат билан камайди. Баъзи давлатларда эса туғилиш деярли камаймади. Натижада аҳолининг табиий ўсиши жуда юқори даражада бўлди.
Иккинчи босқич. Ўлимнинг камайиш жараёни давом этиб, у энг кульминацион нуктасига етади. Туғилишнинг камайиш суръати эса жадаллашди. Натижада.аҳоли табиий ўсиши секинлаша боради.
Учинчи босқич. Ушбу босқичда юқори босқичларда рўй берган туғилиш ва ўлимни камайиши, аҳоли ўртача умр кўриши муддатини узайиши натижасида аҳоли таркибида қариялар салмоғи кўпайиб боради. Бу хол ўлим холатини кўпайиб боришига олиб келади. Туғилиш яна ҳам камайиб боради ва оддий аҳоли такрор барпо бўлиши содир бўлади. Яъни нетто коэффициент 1 га тенглашади. Бошқача қилиб айтганда хар бир она ўз ўрнига фақат биттадан қизни - бўлажак онани қолдиради холос. Бу босқичда аҳоли ёш таркибида стабиллашув тўлиқ кузатилмайди. Аҳоли таркибида ўлим холлари кам бўлган гуруҳ -  ёшлар саллмоғи нисбатан баланд бўлади.
Тўртинчи босқичда ўлим холлари юқори даражада бўлади, Ўлим ва туғилиш коэффициентлари тенглашади. Демографик стабиллашув жараёни тугалланади.

Хулоса қилиб айтганда жамият ўлган аҳоли ўрни янги туғилганлар ҳисобига тикланиб туради ва авлодлар алмашуви юз беради. Ана шу жараён аҳоли такрор барпо бўлишининг асосини ташкил этади. Маълум даврдаги аҳоли таркиби, ўтган даврдаги аҳоли такрор барпо бўлишининг натижаси, кейинги даврдаги аҳоли такрор барпо бўлишининг эса замини ҳисобланади. Демак, аҳоли такрор барпо бўлиши жамият тараққиёти давомидаги доимий, мураккаб жараёндир. Аҳолининг  такрор барпо бўлиш жараёни эса, ўз навбатида қатор ижтимоий-иқтисодий омиллар таъсирида содир бўлади. Шунинг учун ҳам аҳолининг такрор барпо бўлиш жараёни жамият тараққиётининг хар бир босқичида ўзига хос хусусиятларга, қонуниятларга эгадир. 
Мавзу: Оила ва унинг турлари ҳамда вазифалари
Режа:
1. Оиланинг ривожланиш тарихи
2. Демографик мезонларга кўра, оила турлари 
3. Оиланинг асосий вазифалари
Оила бўлиб яшаш барча маҳлуқотлар орасида фақат инсон зотигагина хосдир. Оила - жамиятнинг таркибий қисми, унинг тараққиётига катта таъсир кўрсатувчи омилдир. Оила авлодлар алмашуви жараёни таъсирида доимо ўзгариб туради. Оиланинг демографик фаолиятини белгилаб берувчи авлодлар алмашуви жамиятнинг давомийлигини таъминлайди. Мустақиллик йилларида ишлаб чиқилган давлат дастурларининг асосий негизини оилага қаратилган самарали демографик сиёсат ташкил этади. 

Оила жамият тараққиётининг масъули сифатида ўзининг пайдо бўлиши ва ривожланиш тарихига эга. Оиланинг дастлабки шакли ибтидоий жамоа тузуми даврида пайдо бўлган. Бу даврда инсонлар тўда-тўда бўлиб яшаганлар. Бир нечта эркак ва бир нечта аёл фарзандлари билан бир оила бўлиб яшаганлар ва ўзаро турмуш кечирганлар. Оиланинг бундай шакли фанда «полигамия» - кўп никоҳлилик деб аталган. Жамият тараққиётида юз берган ижтимоий-иқтисодий ўзгаришлар, жумладан хусусий мулкнинг пайдо бўлиши оиланинг таркиби ва шаклининг ўзгаришига олиб келди. Чунончи, феодализм ишлаб чиқариш муносабатларининг ривожланиши оиланинг «моногам», яъни якка никоҳлилик кўринишининг пайдо бўлишига асос бўлди. Капиталистик ишлаб чиқариш муносабатлари шароитида эса кўп бўғинли катта оила бўлиб яшаш ҳоллари йўқола бошлади ва оиланииг янги тузилиши  эр-хотин ва болалардан иборат бўлган нуклеар - ядро оила юзага келди.


Оила муаммоларини ўрганишга бағишланган дастлабки илмий тадқиқотлар Европада 1889 йилда бошланган. Орадан 100 йилдан  ортиқ вақт ўтган бўлишига қарамасдан оила масалалари ўз долзарблигини йўқотгани йўқ. Чунки, оила барча даврларда ҳам давлат ва жамият ғамғўрлигига муҳтож бўлган. Шунинг учун ҳам 1993 йил 20 сентябрда бўлиб ўтган Бирлашган Миллатлар Ташкилотининг Бош Ассамблеяси ялпи йиғилишида 1994 йилдан бошлаб ҳар йили 15 май кунини Ҳалқаро Оила куни сифатида нишонлашга қарор қилинди. Бундан мақсад эса барча инсоният, шу жумладан барча давлат раҳбарлари диққатини инсон ўз умрининг ярмидан ортиғини бевосита ўтказадиган оилага ва унинг мустаҳкам бўлишига қаратишдир.

Ўзбекистон Конституциясида ёзиб қўйилганидек, оилани давлат мухофаза қилади1. Оилани мустахкамлаш эса самарали демографик сиёсатнинг вазифалари орасида биринчи навбатда тилга олинади. 1998 йил Ўзбекистонда «Оила йили» деб эълон қилинди. Шу йил «Оила кодекси» қабул қилинди. Ушбу кодекс оила аъзолари ҳамда бошқа қариндошлар ўртасидаги шахсий мулкий ва номулкий муносабатлар, никоҳга кириш ва никоҳни бекор қилиш каби оилавий муносабатларни тартибга солиб турувчи меъёрий ҳуқуқий ҳужжатдир.

Оиланинг миқдорий ўзгариб бориши ва ташкил топишидаги демографик омилларни, этнодемографик таркибини ва унинг авлод яратиш, яъни тўғилиш жараёнини демография ўрганади. Демография оилани ўрганар экан, асосий эътиборни унинг авлод яратувчилик, жамиятни давом эттирувчилик фаолиятига қаратади. Иқтисодиётда оилани жамият тараққиётида истеъмолчи гуруҳ сифатида ўрганилади. 

Оила - инсонларнинг табиий биологик, никоҳ, қон-қариндошлик, иқтисодий, ҳуқуқий, маънавий муносабатларга асосланган, турмуш бирлиги ва ўзаро жавобгарлик орқали боғланган ижтимоий гуруҳдир. Оила турли мезонлар асосида ташкил топади. Ушбу мезонларни ўз мазмунига кўра, шартли равишда демографик, ижтимоий ва иқтисодий мезонларга ажратиш мумкин. Демографик мезонларга кўра, оила бир қанча турларга бўлинади. Маълумки, оила ташкил бўлишига эркак билан аёл ўртасидаги никоҳ бирлиги асос бўлади. Ана шу никоҳ бирлигига асосан оила қуйидагиларга бўлинади:


полигам, яъни кўп никоҳли оила. Бундай оилада  бир эркак, бир нечта аёл билан никоҳда туриши, оила қуриши мумкин;


 моногам - бир никоҳли оила, яъни бир эркак бир аёл билан никоҳда туради:


 қайта тузилган – иккинчи никоҳли оила.

Ўз навбатида оилалар унда яшовчи оила аъзоларининг таркибига қараб қуйидагича бўлинади: оддий (нуклеар) оила. Бундай оила тури энг кўп тарқалган. Унда эр-хотин никоҳга кирмаган, яъни оила қурмаган фарзандлари билан яшайди; мураккаб (кўп бўғинли) оила. Бундай оилада икки ёки ундан ортиқ авлод вакиллари бирга яшайди. Хусусан, ота-она оила қурган фарзанди билан яшайди.

Оила ядросини ташкил этган эр-хотин ҳаётлигига, шу оилада бирга яшаш ёки яшамаслигига қараб ҳам оилалар турлича бўлади. Чунончи, тўлиқ оила, яъни эр-хотин ҳаёт бўлган ва бирга яшаган оилалар ҳамда нотўлиқ оила, эр-хотиндан бири вафот этган ёки улардан бири оилада яшамайди.

Оилаларни оила аъзоларининг миқдорига кўра уч гуруҳга бўлиш мумкин: кичик оилалар (2-4 кишилик), ўрта оилалар (5-6 кишилик) ва катта оилалар (7 ва ундан кўп кишилик). Шунингдек, оилаларни ҳудудий жиҳатдан шаҳар ва қишлоқ оилаларига ҳамда икки миллатдан ташкил топган аралаш оилага ва бошқа турларга ажратилади. 
Оила вазифаларини уч гуруҳга ажратиш мумкин: Булар демографик, иқтисодий ва ижтимоий вазифалардир. Оиланинг демографик вазифасига унинг демографик фаолияти (оилада фарзандларнинг туғилиши, авлод яратиш) киради. Унинг ижтимоий вазифасига оилада фарзандларни тарбиялаш, инсон сифатида камолга етказиш, уларнинг табиатга, жамиятга нисбатан ва ўзаро муносабатларини шакллантириш, дам олиш ва саломатлигини тиклаш кабилар киради. Оиланинг иқтисодий вазифасига эса оила аъзоларини озиқ-овқат, кийим-кечак ва бошқа яшаш учун зарур бўлган моддий воситалар билан таъминлаш киради. Умуман, оила ўзининг мавжудлигини сақлаб қолиши учун юқорида санаб ўтилган вазифаларни бажариши лозим. Бу вазифалар бир-бири билан боғлиқ ҳолда ривожланади. Агар оиланинг демографик вазифаси бажарилмаса янги оилалар шаклланмайди, натижадва оила давом этмайди. 

Бозор иқтисодиёти муносабатларининг шаклланиши шароитида оилалар баъзи муаммоларга дуч келмоқда. Хусусан, аҳоли саломатлиги, аёлларнинг репродуктив саломатлиги, ажралишлар натижасида нотўлиқ оилаларнинг ортиб бориши, чин етимлик кўрсаткичининг ортиши ва ишсизлик оқибатида ташқи миграциянинг ортиши каби муаммолар шулар жумласидандир. Оилаларни мустаҳкамлаш, аёлларнинг меҳнат соҳаси ва жамоат ишларида фаол қатнашишини  оналик билан боғлаб қўшиб олиб бориши учун  яхши шароитлар яратиш, оналик ва болаликни ижтимоий муҳофазасини янада ошириш,  репродуктив саломатликни мустаҳкамлашга қаратилган вазифалар оилани барқарор ривожланишини таъминлайди. 

Мавзу: Аҳоли сонининг демографик моҳияти 

Режа:

1. Аҳоли сони ва унинг демографиядаги ўрни.
2. Доимий ва мавжуд реал аҳоли сонлари, Аҳоли сони хақидаги
               маълумотларни тўпланиши
3. Демографик коэффициентнинг ўртача йиллик аҳоли сонидан
                 фойдаланиши
Аҳоли сони маълум ҳудуд ёки аҳоли гуруҳидаги кишиларнинг миқдорий ифодасидир. Демографияда аҳоли сони, энг умумий ва асосий кўрсаткич бўлиб, аниқ бир даврдаги аҳоли миқдорини англатади. Статистик манбаларда аҳоли сони маълум бир холатга(1-январ ёки 31 декабр) келтирилади. Хусусан, Ўзбекистон аҳолиси 1991 йил 1 январ холатига кўра, 20,7 млн. кишини, 2000 йил 1 январ холатига кўра эса 24,5 млн.кишини, 2010 йил 1 январ холатига кўра эса 28 млн. кишини ташкил этди. Бу кўрсаткичларни бутун йил учун қабул қилиб бўлмайди, чунки йил давомида аҳоли сони туғилиш ва ўлим ҳисобига мунтазам ўзгариб туради.
Ҳар бир минтақа ёки мамлакат аҳолиси сони ўрганилганда, уни доимий (шу минтақада доимий рўйхатга олинган) ва мавжуд реал (текширилаётган даврда шу минтақада маълум муддат яшаётган) аҳолига ажратилади. Мавжуд аҳоли сони доимий аҳоли сонидан ҳамиша кўпроқ бўлади. 

Демографикда назарий аҳоли сони ҳамда мавжуд, реал аҳоли сонидан фойдаланилади. Назарий аҳоли сони ўзгармас - стабил аҳоли сонидир. Стабил аҳоли сони лотинча сўздан олинган бўлиб, доимий, ўзгармас деган маънони билдиради. Аҳоли такрор барпо бўлишининг махсус коффициентларини ҳисоблаганда стабил аҳоли сонидан фойдаланилади. Турли демографик моделларни тузганда эса назарий аҳоли сонидан фойдаланилади, яъни, ўрганилаётган давр аҳоли сони ўзгармас деб қабул қилинади. Реал, мавжуд аҳоли сони маълум бир маъмурий ҳудуднинг, давлатнинг ўрганилаётган даврдаги мавжуд аҳоли сонидир. Масалан, Ўзбекистан давлатининг аҳолиси сони, Тошкент шаҳрининг аҳолиси сони ва х.к.
Демографик коэффициентларни ҳисоблаганда одатда ўртача йиллик аҳоли сонидан фойдаланиладй. Чунки, демографик жараён бутун йил давомига, яъни 1 январдан 31 декабргача бўлган муддатга ҳисобланади. Аҳоли сони эса юкқрида қайд этилгандек йил бошига 1 январга олинади. Маълум календар йилга ўртача йиллик аҳоли сони хисоблаш учун шу, календар йилининг бошидаги ва кейинги календар йилнинг бошидаги аҳоли сони қўшилиб иккига бўлинади ва ўрганилаётган йил учун ўртача аҳоли сони аниқланади. Масалан, 2009 йил учун туғилишнинг умумий коэффициентини хисобламоқчи бўлса, 2009 йил 1 январдаги ва 2010 йил 1 январдаги аҳоли сонларини кўшиб иккига бўламиз.  
Аҳоли сони туғилиш ва ўлим ҳисобига доимо ўзгариб боради. Туғилиш жараёни аҳоли сонини кўпайишига олиб келса, ўлим холати унинг камайиб кетишига сабаб бўлади. Туғилиш ва ўлим жараёнлари асосида аҳоли табиий «ўсиши содир бўлади. Агар туғилганлар сони ўлганлар сонидан юқори бўлса, аҳоли кўпайиб боради, аксинча, ўлганлар сони туғилганлар сонидан кўп бўлса, аҳоли камайиб боради.
Аҳоли сони хақидаги аниқ маълумотлар аҳоли рўйҳатини ўтказиш йўли билан тўпланади. Аҳоли рўйҳатлари орасидаги давр учун, эса ҳар йилги туғилиш, ўлим ва миграция жараёнларини эътиборга олган ҳолда, аҳоли сони махсус услублар ёрдамида ҳисобланади.
МАВЗУ: АҲОЛИНИНГ НИКОҲ ВА ОИЛАВИЙ ТАРКИБИ
Режа:

1. Аҳолининг никоҳда туриш таркиби

2. Аҳолининг оилавии ҳолати
3. Аҳолининг оилавий таркиби
Аҳолининг никоҳда туриш таркиби - аҳолининг жинс ва ёш гуруҳларининг никоҳда туриш ҳолати бўйича тақсимланишидир. Никоҳда туриши асосан ёш гуруҳлари бўйича ўрганилганлиги учун ҳам кўп адабиётларда аҳолининг «никоҳ ёши таркиби» ҳам дейилади. Аҳолининг никоҳ ҳолати бўйича асосий манба аҳоли рўйҳати маълумотлари ҳисобланади. Аҳоли рўйҳати ўтказилаётганда аҳоли никоҳда турувчилар ва никоҳда турмайдиганлар гуруҳига ажратиб рўйҳатга олинади. Никоҳда турмайдиганлар гуруҳига бўйдоқлар, бевалар ва ажралганлар киради.
Аҳолининг никоҳда туриши аҳоли такрор барпо булиши ва оилалар шаклланишида асосий демографик омил сифатида аҳамиятлидир. Аҳолининг оилавии _ҳолати ва таркиби демографик жараёнларга бевосита таъсир кўрсатади. Маълумки, жамиятда кишилар оила муҳитида оила аъзоси бўлиб ёки ўзлари алоҳида ёлриз ҳолда яшайдилар. Аҳолининг бундай гуруҳларга бўлиниб яшаши унинг оилавии ҳолатини билдиради.
Аҳолининг оилавии ҳолати ҳақидаги маълумотлар аҳоли рўйҳати ўтказиш йўли билан тўпланади. Ўзбекистон статистикасида аҳоли оилавий ҳолатига кўра уч гуруҳга ажратилган ва аҳоли рўйҳати дастурига киритилган.Булар:
1. Оила билан бирга оила аъзоси бўлиб яшовчилар.
2. Оиладан алоҳида, лекин  оила билан мунтазам алоқани сақлаб
                   қолган ҳолда яшовчилар.
3. Ёлғиз яшовчилар.
Ўзбекистонда аҳолининг оилавий ҳолатига. оид тўлароқ статистик маълумотлар 1939 йилда ўтказилган аҳоли рўйҳатлари маълумотларидан бошлаб мавжуддир. Ушбу маълумотлар кўрсатишича 1939 йилда Ўзбекистон аҳолисининг 93,3 фоизи оила аъзоси бўлиб, оила билан бирга 6,7 фоизи эса оиладан алоҳида яшаганлар. Агар бу кўрсаткичлар 1989 йил ўтказилган аҳоли рўйҳати маълумотлари билан солиштирилса республика аҳолисининг оилавий таркибида катта ижобий ўзгаришлар бўлгани маълум бўлади. Чунки, 1939-1989 йилларда аҳолининг оила аъзоси бўлиб, оила муҳитида яшовчи қисми 2 фоизга кўпайди ва жами аҳолининг 95,3 фоизини ташкил этди. Ёлғиз яшовчилар эса, деярли икки марта камайди.
Аҳолининг оилавий таркиби деганда оила аъзоси бўлиб яшовчи аҳолининг оила турлари бўйича тақсимланиши тушунилади. Аҳолининг оилавий таркибини ифодаловчи асосий кўрсаткичлар аҳолининг оила катталиклари, яъни оилада яшовчи кишилар миқдорига қараб ва оиланинг ижтимоий гурухлари бўйича тақсимланишидир.
Дунёдаги кўпгина давлатларда, шу жумладан Ўзбекистонда аҳолининг асосий қисмини оила муҳитида - оила аъзоси бўлиб яшовчилар ташкил этади. Оила аъзоси бўлиб яшовчи аҳолининг оила турлари бўйича тақсимланиши унинг оилавий таркибини англатади. Ўзбекистонда аҳолининг оилавий таркиби ўзига хос хусусиятга эга. Бу ўзига хослик, аввало мамлакат аҳолисининг асосий қисми оила муҳитида, оила аъзоси бўлиб яшашида ва айни пайтда, оиладан алоҳида яшовчи аҳоли салмоғи нисбатан камлигида намоён бўлади.  Оилалар сони динамикаси аҳолининг оилавий таркиби ва ундаги ўзгаришлар тўғрисида умумий тассаввур беради. Оилалар сонининг ўзгариши мамлакатнинг социал ва демографик ривожланиши хусусиятларига боғлиқ.

МАВЗУ: ДЕМОГРАФИК КОЭФФИЦИЕНТЛАР ВА УЛАРНИ АНИҚЛАШ
Режа:
1. Демографик жараёнларни ўрганишда демографик коэффи-циентларнинг аҳамияти.
2. Туғилиш ва  ўлим коэффициентларини аниқлаш
3. Никоҳ ва ажралиш (никоҳнинг бекор этилиши) коэф-фициентларини аниқлаш
Демографик жараёнлар (туғилиш, ўлим, никох ва ажралиш)ни тўлиқ ўрганишда, уларни турли аҳолии гуруҳлари, давлатлар, минтақалар бўйича қиёслашда, келажак истиқболини белгилашда, демографик  коэффициент-лардан фойдаланилади. Ушбу коэффициентлар ёрдамида демографик жараён аниқ ва қиёсий даражада ўрганилади. Маълум тарихий давр ёки икки минтақа ўртасидаги демографик фарқланишни статистик маълумотлар орқали бевосита аниқлаб бўлмайди. Фарқланишни аниқлаш учун ҳар бир демографик жараённи коэффициенти ҳисобланади. Бунинг учун қайд этилган демографик жараённинг 1000 кишига нисбатан бўлган микдори аниқланади. Хар 1000 киши демографик жараёнларни ўрганишда мезон ҳисобланади. Бу кўрсаткич промилла дейилади ва куйидагича белгиланади - %о. Демак, демографик коэффициентлар алоҳида демографик жараёнларни ифодалайди. Демографик коэффитциентлар умумий, махсус ва хусусий жиҳатларга эгадир.
Туғилиш даражаси   туғилиш коэффициентлари ёрдамида ўрганилади. Туғилишнинг умумий, махсус ва хусусий коэффициентлари мавжуддир. Тугилишнинг умумий коэффициенти. Хар 1000 аҳолига нисбатан туғилган болалар сонини ифодалайди. Туғилишнинг умумий коэффициентидан туғилиш даражасини ифодалашда кўпрок фойдаланилади. Унинг ёрдамида маълум ҳудуд ёки авлодлардаги туғилишда рўй бераётган ўзгаришлар умумий тарзда ўрганилиши мумкин. Лекин туғилишнинг умумий коэфициенти туғилиш даражасини ифодалашда бироз ноқулайликларга йўл қўяди. Чунки бу кўрсаткичга аҳолининг ёш ва жинс таркиби бевосита таъсир этади. Агар ўрганилаётган ҳудуд аҳоли таркибида фарзанд кўриш ёшига етмаган болалар (0-14ёш) ва фарзанд кўриш ёшидан ўтган кексалар (60 ва ундан юқори ёшдаги аҳоли гуруҳи) улуши юқори бўлса, туғилишнинг умумий коэффициенти бироз паст даражада ифодаланишига олиб келади.
Туғилишнинг махсус_қоэффициентлари туғилиш даражсидаги ўзгаришларни аниқ ифодалайди ва туғилишни атрофлича ўрганишда қўлланилади. Ушбу коэффициент алоҳида эркаклар ва аёллар гуруҳига нисбатан ҳисобланиши мумкин. Демографияда асосан репродуктив ёшдаги (15-49ёш) аёлларга нисбатан қўлланилади. Туғилишнинг махсус коэффициентида ҳар 1000та 15-49 ёшдаги аёлларга нисбатан туғилган болалар сони аниқланади. Туғилишнинг махсус коэффициенти эркакларга нисбатан ҳам ҳисобланади ва ҳар 1000 та 15-49 (14-54 ёшлар учун ҳам хисобланади) ёшдаги эркакларга нисбатан туғилган болалар сони аниқланади. Туғилишнинг хусусий коэффициентлари - туғилишни ўрганишдаги энг аниқ коэффициент бўлиб, маълум ёш гуруҳларида туғилиш даражасини ифодалайди. Бу коэффициент одатда ҳар 1000 та 15-19, 20-24, 25-29, 30-34, 35-39, 40-44 ва 45-49 ёш гуруҳидаги аёлларда туғилаётган болалар сонини аниқлашда қўлланилади.

Туғилишнинг йиғиидиси (суммарний) коэффициенти туғилиш даражасини энг аниқ ифодаловчи кўрсаткич бўлиб, унда дунё мамлакатлари, минтақалар ва маълум аҳоли гуруҳларидаги туғилиш даражасини ифодалашда қўлланилади. Минтақалар бўйича туғилиш даражасини таққослаганда ҳам асосан туғилишнинг суммар коэффициенти ишлатилади. Туғилишнинг суммар коэффициенти маълум авлодга тегишли ҳар бир аёлнинг ҳаёти давомида (ўлим ва ёш таркибидаги ўзгаришлардан қатъий назар, ҳар бир ёш гуруҳидаги туғилиш даражаси сақланган ҳолда) туққан болаларининг ўртача сони. Туғилишнинг суммар коэффициенти туғилишнинг ёш гуруҳлари коэффициентлари йиғиндисига тенг. Туғилишнинг суммар коэффициенти 4,0 дан юқори бўлса - туғилиш даражаси юқори,  2,15 дан кам бўлса туғилиш даражаси паст ҳисобланади.
Ўлимнинг умумий коэффициенти. Ўлимнинг умумий коэффициентига аҳолининг ёш ва жинс таркиби бевосита таъсир кўрсатади. Аҳоли таркибида қариялар улушининг кўплиги ўлимнинг умумий коэффициентини кўтарилишига олиб келиши мумкин.Ўлим жараёнида бўлаётган ўзгаришларни аниқ ўрганишда унинг махсус коэффициентлари - ёш гуруҳлари ва жинслар бўйича алоҳида ифодаланади. Ўлимнинг ёш гуруҳлари бўйича коэффициенти - алоҳида ёшлар (1,2,3,4,5,...) ёки ёш гуруҳлари (1-4, 5-9, 10-14...) бўйича ҳисобланиб, ҳар 1000та ўрганилаётган ёшдаги аҳолига нисбатан шу ёшдаги ўлганларнинг ўртача сонини аниқлайди ва промилледа ( %0) ифодаланади.

Ўлимнинг ёш гуруҳлари бўйича коэффициенти ёрдамида ҳар бир ёш гуруҳида содир бўлаётган ўлим ҳоллари ва омиллари ўрганилади. Аҳоли гуруҳидаги ўлим жараёнини ўрганишда гўдаклар ўлими, яъни бир ёшгача (0-12 ой) бўлган болалар ўлими ҳам жуда аҳамиятлидир. Чунки, кўп ҳолларда гўдаклар ўлими бир мунча кўпрок бўлиб, аҳоли ўлимининг умумий коэффициентининг юқори бўлишига сабаб бўлади. Шунинг учун ҳам гўдаклар ўлими алоҳида ҳисобланади. Гўдаклар ўлими ҳар 1000 та тирик тўғилган болаларга нисбатан, шу ёшда ўлган гўдакларнинг сонини билдиради ва промилледа ифодаланади.
Аҳоли ўлим даражасини ўрганишда оналар ўлимини мукаммал ўрганиб бориш зарурдир. Оналар ўлим туғилиш даражаси юкори, ижтимоий-иқтисодий ривожланиши нисбатан суст давлатларда баланд бўлиб, аҳоли ўлим кўрсаткичларига бевосита таъсир этади. Оналар ўлимига ҳомиладорликнинг охириги (28 хафтадан кейин) хамда фарзанд туғилгандан кейинги (6 хафта) даврда содир бўлган аёллар ўлими киритилади. Оналар ўлими ҳар 1000 та туққан аёлларга ёки ҳар 1000 та тирик туғилган болаларга нисбатан ҳисобланади.
Никоҳ коэффициентлари. Аҳоли гуруҳидаги никоҳлилик даражасини никоҳ коэффициентлари ёрдамида аниқ ўрганилади. Никоҳ коэффициентлари - аҳолини (эркак ва аёллар) никоҳда бўлишини ифодаловчи нисбий кўрсаткич бўлиб, у маълум даврда қайд этилган никоҳлар сонини никоҳ ёшидаги аҳолига (16 ёшдан юқори ёш) нисбати билан ўлчанади.
Никоҳнинг умумий, ёш гуруҳлари ва йиғинди коэффициентлари мавжуддир. Никоҳнинг умумий коэффициенти - маълум минтақада, маълум даврда никоҳга кирганлар сонининг шу минтақа аҳолисининг ўртача сонига нисбатан ифодаланади. Никоҳнинг умумий коэффициенти оркали маълум давлат ёки аҳоли гуруҳи, никоҳ динамикасидаги ўзгаришлар, никоҳга ижтимоий-иқтисодий омилларнинг таъсирини ўрганиш мумкин. Лекин, никоҳнинг умумий коэффициенти ҳам туғилиш ва ўлимнинг умумий коэффициентлари каби аҳолининг ёш-жинс таркибига боғ-ликдир. Аҳолининг никоҳ ҳолатини ўрганишда никоҳнинг ёш гуруҳлари коэффициенти аниқ кўрсаткич ҳисобланади. Бу коэффициент ёрдамида маълум ёш гуруҳларидаги (16-19, 20-24,
25- 29...) эркаклар, аёллар, бўйдоқлар, ажралганлар, беваларга нисбатан никоҳда турганлар сони аниқланади.
Никоҳнинг ёш гуруҳлари коэффициенти маълум ёшда никоҳга кирганлар сонини шу ёшдаги аҳоли сонига нисбатан ифодаланади. Никоҳнинг йиғинди коэффициенти - никоҳнинг ёш гуруҳлари (16-69 ёшдаги эркаклар ёки аёллар) коэффициентининг йиғиндиси бўлиб, ўрганилаётган авлоднинг ҳаёти давомидаги никоҳлар сонини ифодалайди. Ушбу коэффициентда ўлим ҳоллари ва авлодлар сонига таъсир этувчи омиллар ҳисобга олинмайди. Одатда никоҳнинг йиғинди коэффициенти бир кишига нисбатан ҳисобланади ва маълум авлоднинг никоҳда бўлиш ҳолатини ифодалайди. Шунингдек, мазкур коэффициент оркали ўрганилаётган авлодда биринчи, иккинчи никоҳга кириш ва никоҳсизлик ҳолатлари ҳам ўрганилади.
Ажралиш жараёнини ўрганишда қатор коэффициентлардан фойдаланилади. Ажралишнинг умумий коэффициенти - маълум даврдаги ажралиш сонини шу даврдаги аҳолини ўртача сонига нисбатини ифодалайди, ва промилледа белгиланади. Ажралишнинг ёш гуруҳлари коэффициенти - маълум ёш гуруҳидаги эркаклар ва аёлларда содир бўлган жами ажралишлар сонини шу ёш гуруҳидаги жами эркаклар ва аёлларга нисбатан ифодаланади. Шунингдек, ажралишнинг махсус коэффициенти -маълум ёш гуруҳида эркаклар ёки аёлларда содир бўлган жами ажралишлар сонини шу ёш гуруҳидаги оилали эркаклар ва аёлларга нисбатан ифодаланади. Никоҳ давомийлиги бўйича ажралишнинг махсус коэффициент - никоҳда туришнинг маълум даврида ажралганлар сонининг ана шу давр бошида қайд этилган жами никохлар сонига нисбатини ифодалайди ва улар орқали ажралиш жараёнидаги ўзгаришлар тўлиқ ўрганилади.

МАВЗУ: ЎЗБЕКИСТОН АҲОЛИСИ СОНИ ВА ДИНАМИКАСИ
Режа:

1.
Аҳоли жойлашган асосий ҳудудлар 

2.
Аҳоли сони динамикаси таҳлили

3.
Аҳоли сонининг ўсиш суръатларига таъсир этувчи омиллар

4.
Ўзбекистон минтақалари аҳолисини ўсиш суръатлари
 Аҳоли сони - маълум ҳудуд ёки аҳоли гуруҳидаги кишиларнинг миқдорий ифодасидир. Демографияда аҳоли сони энг умумий ва асосий кўрсаткич бўлиб, аниқ бир даврдаги аҳоли миқдорини англатади. Ўзбекистонда аҳолининг асосий қисми асрлар давомида таркиб топган Фарғона, Зарафшон, Қашқадарё, Сурхандарё водийларида ҳамда Хоразм ва  Тошкент воҳаларида жойлашган.  Ўзбекистон аҳолисининг сони 2008 йилда 27,5 млн. кишидан зиёдни ташкил этди. (1-жадвал). 

1-жадвал 
     Ўзбекистонда аҳоли сони динамикаси ва ўсиш суръати (минг, киши)

	Йиллар
	Умумий

 аҳоли сони
	шундан
	Ўсиш суръати, %

	
	
	Шаҳар

 ҳолиси
	Қишлоқ 

аҳолиси
	Умумий 

аҳоли
	Қишлоқ аҳолиси
	Шаҳар аҳолиси

	1990
	20414.9
	8273.2
	12141.7
	-
	-
	-

	1991
	20857.0
	8377.6
	12479.4
	2.2
	1.3
	2.8

	1992
	21354.2
	8488.0
	12866.2
	2.4
	1.3
	3.1

	1993
	21847.0
	8570.4
	13276.6
	2.3
	1.0
	3.2


	1994
	22276.8
	8642.9
	13633.9
	2.0
	0.8
	2.7

	1995
	22684.0
	8719.5
	13964.5
	1.8
	0.9
	2.4

	1996
	23127.6
	8823.3
	14304.3
	2.0
	1.2
	2.4

	1997
	23500.5
	8935.8
	14624.7
	1.9
	1.3
	2.2

	1998
	23953.9
	9039.8
	14914.1
	1.7
	1.2
	2.0

	1999
	24311.6
	9126.0
	15185.6
	1.5
	1.0
	1.8

	2000
	24650.4
	9195.4
	15455.0
	1.4
	0.8
	1.8

	2001
	24964.4
	9256.1
	15708.3
	1.3
	0.7
	1.6

	2002
	25271.8
	9313.8
	15958.0
	1.2
	0.6
	1.6

	2003
	25567.7
	9361.0
	16206.7
	1.2
	0.5
	1.5

	2004
	25867.4
	9411.6
	16452.8
	1.2
	0.5
	1.5

	2005
	26167.0
	9468.5
	16698.5
	1.2
	0.6
	1.5

	2006
	26488.2
	9539.8
	16948.4
	1.2
	0.8
	1.8

	2007
	26963.0
	9711.0
	17252.0
	1.3
	0.3
	1.8

	2008
	27313.7
	9740.7
	17573.0
	
	
	


       Жадвал Узбекистан в цифрах 1991-2008 г. статистик тўплам  маълумотлари  асосида тузилган. 

Мустақиллик йилларида мамлакат аҳолиси сони 6,6 млн.га ёки ўртача йилига 366 минг  кишига кўпайиб борди. 1991-2008 йилларда қишлоқ аҳолиси сони 5,2 млн.кишига, шаҳар аҳолиси сони эса 1,4 млн.кишига ортди. Шаҳар аҳолисининг кўпайиши келгусида ҳам сустроқ суръатларда давом этади. Бунга табиий ўсиш, қишлоқ жойларидан кўчиб келиш, қишлоқ аҳоли пунктларининг саноат ривожланиши муносабати билан шаҳарга айлантириш кабилар сабаб бўлади. Умуман, шаҳар аҳолисининг кўпайиши саноат ва транспортнинг ривожланиши, қурилиш ишларининг кенг миқёсда олиб борилиши туфайли содир бўладиган объектив жараёндир. Қишлоқ аҳолиси эса асосан табиий кўпайиш ҳисобига ортиб боради.

2008 йилда аҳолининг ўсиши сезиларли даражада тезлашди, яъни, 2007 йилга нисбатан 2008 йилда аҳоли сонининг ўсиши 350 минг кишидан ортиқни ёки 1,3 % ни ташкил этди.  Бундай динамика аҳолининг табиий ҳаракати ва миграция жараёнларининг янги тенденциялари билан изоҳланади.

Тадқиқотлар кўрсатишича, аҳоли сони мутлақ сонларда ортиб борсада, лекин унинг ўсиш суръатларида йилдан-йилга пасайиш кузатилди. Масалан, 1959-1970 йилларда жами аҳоли орасида ўртача йиллик ўсиш суръати 3,4 фоизни, 1970-1979 йилларда 2,7 фоизни, кейинги ўн йилликда 2,6 фоизни ташкил этган бўлса, 1990-1999 йилларда бу ўсиш 1,8 фоизга, 2000-2008 йилларда эса 1,15 фоизга тушди. 

Мустақиллик йилларида шаҳар ва қишлоқ аҳолисининг йиллик ўсиш суръатлари бир-биридан фарқ қилди. 1991-2008 йилларда шаҳар аҳолисининг йиллик ўсиш суръати 0,8 фоизни, қишлоқ аҳолисининг ўсиш суръати эса 1,9 фоизни ташкил этди. Умуман, ушбу даврда республика аҳолисининг ўртача ўсиш суръати 1,5 фоизга тенг бўлди.

Ўзбекистон минтақаларини аҳолини ўсиш суръатларига кўра 5 гуруҳга ажратиш мумкин:

-
 1-гуруҳга ўсиш даражаси  юқори бўлган (ўртача бир йиллик кўпайиш 2,0-2,3 %) Сурхондарё ва Қашқадарё, Хоразм вилоятлари киради; 

-
 2-гуруҳни Жиззах, Андижон, Наманган, Фарғона вилоятлари ташкил этади. Уларда аҳолининг ўртача йиллик ўсиш суръати  1,6-1,9 %га тенг; 

-
 3-гуруҳни аҳолининг ўсиш суръатлари нисбатан юқорироқ (1,3-1,5%) бўлган Қорақалпоғистон Республикаси, Бухоро, Самарқанд вилоятлари ташкил этди: 

-
 4-гуруҳга аҳолисининг ўсиш суръатлари сустроқ бўлган (1,0 %) Сирдарё ва Навоий вилоятлари киради;

-
 5-гуруҳни эса аҳолисининг ўсиш суръат 1 фоиздан паст бўлган Тошкент шаҳри ҳамда Тошкент вилояти ташкил этди 

Аҳоли сони ўсиш суръатининг пасайишига республикада табиий ўсиш кўрсаткичининг пасайиб бораётганлиги катта таъсир кўрсатди. Чунончи, 1991 йилда аҳоли сони ҳар 1000 киши ҳисобига 28,3 тага ортган бўлса, бу кўрсаткич 2008 йилда 18,6 тани ташкил этди. Демак, мустақиллик йилларида табиий ўсиш коэффициенти 9,7 промиллега қисқарди (2-жадвал). Кейинги чорак асрдан ортиқ вақт давомида аҳоли кўпайиши фақат табиий ўсиш, яъни туғилганларнинг ўлганлар сонидан юқорилиги ҳисобига юз бермоқда. Ўз навбатида табиий кўпайиш кўрсаткичининг пасайишига туғилиш даражасининг пасайиб бораётганлиги сабаб бўлди. 

2-жадвал.

     Мустақиллик йилларида Ўзбекистон аҳолисининг табиий ва миграцион ўсиш кўрсаткичлари (минг, киши)

	Йил

лар
	Аҳоли мумий

 сонининг

 ўсиши 
	шундан
	Табиий ўсиш коэффициенти

	
	
	Табиий ўсиш
	Миграцион ўсиш
	

	1991
	498,0
	593,1
	-95,1
	28,3

	1995
	444,0
	533,8
	-89,8
	23,4

	2000
	325,4
	392,0
	-66,6
	15,8

	2001
	302,6
	380,4
	-77,8
	15,1

	2002
	312,2
	395,5
	-83,3
	15,6

	2003
	279,5
	372,5
	-93,0
	14,5

	2004
	302,3
	403,2
	-100.9
	15,8

	2005
	285,9
	392,9
	-107,0
	15,0

	2006
	346,1
	411.6
	-65.5
	15,6

	2007
	408,4
	471,5
	-55,7
	17,5

	2008
	483,1
	508,9
	-25,3
	18,6

	1991-2008

йиллар
	6918,8
	8530,5
	-1611,7
	-9,7


Жадвал Узбекистан в цифрах 1991-2008 г. статистик тўплам  маълумотлари  асосидат тузилган. 

Аҳоли сони ўсиш суръатининг пасайишига миграция жараёни, яъни республикадан ташқарига кўчиб кетувчилар сони ортганлиги ҳам таъсир кўрсатмоқда (2-жадвал). Фақат 1991-2008 йиллар мобайнида Ўзбекистон аҳолиси сони ташқи миграция ҳисобига 1,6 млн. кишидан ортиқга камайди. Аҳолининг миграцион ҳаракати унинг сонига таъсир этиши билан бирга оиланинг демографик фаолиятига ҳам ўзига хос таъсир этади.

Аҳоли сони нисбатан тез ўсаётган минтақаларда қуйидаги социал-иқтисодий қонуниятлар ўзининг ифодасини топмоғи лозим: 


болалар ва ўсмир ёшлар улушининг юқорилиги, ушбу ҳудудларда педиатрия хизматини яхшилаш, халқ маорифи тизимининг юқори даражада ривожлантириш ва ёшларга оид маиший инфратузилмани кенг жорий қилиш;


  халқ истеъмол моллари, енгил ва озиқ-овқат маъсулотларини кўпроқ ишлаб чиқариш, аҳолиги хизмат кўрсатиш тармоқларини ривожлантириш;


  меҳнатни кўп талаб қилувчи халқ хўжалиги тармоқларини ривожлантириш ва х.к..

Аҳоли сони суст ўсаётган минтақаларда барча тармоқларни ривожлантириш, нафақа ёшидагилар учун мавжуд шарт-шароитларни яратиш диққатга сазовордир. Чунки, бу жойларда аҳолининг таркибида катта ёшдагилар салмоғи юқори бўлади.
МАВЗУ: ТУҒИЛИШ ВА УНГА ХОС ХУСУСИЯТЛАР
Режа:

1.
Туғилишга таъсир этувчи жараёнлар

2.
Туғилишнинг интенсивлигини ифодаловчи кўрсаткичлар 

3.
Туғилиш даражасини баҳолаш мезони
4.
Туғилиш сони динамикаси ва унинг таҳлили 
Туғилиш мураккаб социал-биологик жараён бўлиб, у ниҳоятда кўп омил ва шароитларга боғлиқ холда шаклланади. Туғилишда социал-иқтисодий ва бошқа омилларнинг роли катта бўлиши билан бирга, туғилишнинг ўзгаришига  халқнинг урф-одатлари, удумлари, маънавий қадриятлари, диний эътиқоди ҳам нихоятда катта ва узоқ давр мобайнида таъсир кўрсатган.

Аҳолини такрор барпо бўлиши энг аввало унинг демографик фаолиятига, яъни туғилиш жараёнига боғлиқдир. Туғилиш аҳолининг репродуктив майли, яъни фарзанд кўришга бўлган муносабати билан боғлиқдир. Туғилиш тирик туғилган болаларни ифодаловчи биологик жараён бўлиб, у ижтимоий-иқтисодий омиллар таъсирида ўзгариб туради. Туғилишнинг биологик асоси инсоннинг пуштлилиги (плодовитость), насл қолдириш, авлод қолдириш қобилятидир. Никоҳ жуфтлигининг фарзанд кўришга бўлган биологик қобиляти пуштлилик деб аталади. Ушбу тушунча асосан аёлларга нисбатан қўлланилади ва 15-49 ёш орасидаги ҳар бир аёлнинг фарзанд кўриш давридаги жами ҳомиладорлиги билан белгиланади. 

Демографик манбаларга кўра, репродуктив ёшдаги соғлом аёллар энг кўпи билан 35 тагача ҳомиладор бўлиши мумкин экан. Бироқ, ҳар бир туғиш ёшидаги аёл ўртача 10-12 та тирик фарзанд кўриши, 10-15 марта ҳомиладор бўлиши (ўлик туғилиши, бола тушиш ҳолатлари билан бирга) мумкин.

Туғилиш даражасининг юқори бўлиши аҳоли сонига ижобий таъсир кўрсатади ва бунда аҳоли сони ортиб боради. Демак, туғилиш авлодлар давомийлигини таъминловчи муҳим демографик жараён ҳисобланди.

Туғилиш жараёнини мукаммалроқ ўрганишда демографик коэффициентлардан фойдаланилади. Ушбу коэффициентлар ёрдамида маълум тарихий давр ёки минтақалар орасидаги фарқ аниқланади. Туғилишнинг мутлақ кўрсаткичи муайян даврда тирик туғилган болалар сони билан ифодаланса, унинг нисбий кўрсаткичи, яъни коэффициенти – ҳар 1000 киши ҳисобига туғилганлар сони билан ўлчанади. Демак, туғилишнинг интенсивлигини ифодалайдиган кўрсаткич - бу туғилиш коэффициентидир.

Туғилиш даражасини ифодаловчи бир қанча кўрсаткичлар мавжуд бўлиб улар қуйидагилардан иборат:


туғилишнинг умумий коэффициенти - 1000 та аҳолига нисбатан туғилган болалар сонини ифодалайди;


туғилишнинг махсус коэффициенти - ҳар 1000 та 15-49 ёшдаги аёлларга нисбатан туғилган болалар сонини ифодалайди;


туғилишнинг хусусий (ёш гуруҳлари бўйича)  коэффициенти - ҳар 1000 та маълум ёш (15-19, 20-24, 25-29, 30-34, 35-39, 40-44, 45-49) гуруҳидаги аёлларга нисбатан туғилган  болалар сонини ифодалайди;  


туғишга қобилликнинг умумий (суммар) коэффициенти - маълум авлодга тегишли ҳар бир аёлнинг ҳаёти давомида  туққан болаларининг ўртача сонини ифодалайди. Бу ўрганилаётган даврдаги туғилишнинг ёшма-ёш кўрсаткичларини жамлаш йўли билан ҳосил қилинади.

Демограф олимлар Б.Ц.Урланис, В.А.Борисовлар томонидан туғилиш даражасини унинг умумий коэффициенти ёрдамида баҳолаш мезони ишлаб чиқилган. Умумий мезон бўйича туғилишнинг умумий коэффициенти 16 промилледан кам бўлса, туғилиш даражаси паст, 16- 24 промилле бўлса унинг даражаси ўрта, 25-29 промилле бўлса  эса юқори ва 40 промилледан баланд бўлса туғилиш даражаси жуда юқори ҳисобланади.
Туғилиш даражасини ифодаловчи кўрсаткичлар динамикасининг таҳлили кўрсатишича, Ўзбекистонда  20 аср бошида йилига ўртача 200 мингта бола туғилган бўлса, бу кўрсаткич 1940 йилларда, яъни уруш йилларида 103.3 мингта болага, 1950 йилда 194.5 мингга, 1960 йилда эса 340.6 мингта болага етди. 1970 йилдан кейинги даврда туғилишнинг мутлақ кўрсаткичи кескин кўтарилиб, 1980 йилда 540.0 мингга, 1991 йилда эса 724 мингта болани ташкил этди. (1-жадвал). 

1-жадвал

Ўзбекистонда  туғилиш динамикаси ва ундаги ўзгаришлар  

	Йил
	Жами 

туғилганлар
	шундан

	
	
	шаҳарларда
	қишлоқларда

	
	Мутлақ сон,

мингта бола
	Коэф

	Мутлақ сон,

мингта бола
	Коэф

	Мутлақ сон,

мингта бола
	Коэф


	1991
	724,1
	34,5
	225,4
	26,7
	498,7
	39,8

	1995
	678,0
	29,8
	208,9
	23,8
	469,1
	33,5

	2000
	527,6
	21,3
	163,8
	17,7
	363,7
	23,5

	2001
	512,9
	20,4
	159,5
	17,1
	353,4
	22,4

	2002
	532,8
	21,0
	163,3
	17,4
	369,2
	23,1

	2003
	508,4
	19,8
	155,8
	16,5
	352,6
	21,7

	2004
	540,4
	20,8
	168,0
	17,7
	372,4
	22,6

	2005
	533,5
	20,4
	164,5
	17,3
	368,8
	22,1

	2006
	550,7
	20,8
	
	
	
	

	2007
	608,9
	22,6
	191,4
	19,7
	417,5
	24,2

	2008
	646,1
	23,5
	203,1
	20,8
	443,0
	25,2


Жадвал Народное хозяйство Узбекской ССР в 1990г. стат. ежегодник ҳамда Узбекистан в цифрах 2000-2008 гг. стат. тўплам маълумотлари асосида тузилган. 

Демак, 20 асрнинг бошидан то мустақиллик эълон қилинган йилга қадар (уруш йиллари хисобга олинмаганда)  туғилиш кўрсаткичи барқарор ўсиш билан ифодаланади. Мустақиллик йилларида эса жами аҳоли орасида туғилишнинг мутлақ сони 11%га қисқарди. Бунга биринчи галда оилада 3 ва 4-нчи ҳамда ундан кейинги фарзандлар туғилишининг қисқариб бориши сабаб бўлди. 2008 йилда оилада 3 ва ундан кейинги фарзанд бўлиб туғилганлар жами туғилган чақалоқларнинг 31.4 фоизини ташкил этди. Бу кўрсаткич 2000 йилда 35,8 фоизни, 1995 йилда 38,7 фоизни ташкил этган. Умуман, мустақиллик  йилларида тўнғич, яъни биринчи фарзанд бўлиб туғилганлар салмоғи 28,2 фоиздан 39,1 фоизга кўтарилди.

Ўзбекистон минтақаларида туғилиш даражаси бир-биридан фарқ қилади. Минтақаларда туғилиш коэффициентининг фарқ қилиши, уларнинг ижтимоий-иқтисодий тараққиётидаги хусусиятлар билан боғлиқдир. Шунингдек, аҳолининг ёш ва жинс таркибига, айниқса репродуктив ёшдаги  аёлларнинг салмоғига, никоҳга кириш ёшига ва сонига ҳамда  никоҳни бекор қилиш каби демографик омилларга боғлиқдир. 

Мустақиллик йилларида Ўзбекистонда туғилишнинг махсус коэффициенти қисқариб борди. 2008 йилда 15-49 ёшдаги ҳар 1000 та аёлга 82,6 та бола тўғри келди. Бу кўрссаткич 1991 йилда 152,1 тани ташикл этган. Хозирги кунда туғилишнинг асосий қисми аёлларнинг 20-24 ва 25-29 ёш гуруҳидагиларга тўғри келмоқда. 2008 йилда жами туғилишнинг 75 фоизи улар хиссасига тўғри келган. 

Туғишга қобилликнинг умумий (суммар) коэффициенти кейинги 18 йилда 1,5 мартага қисқарган. Бироқ, бу кўрсаткич Россияга нисбатан 2 марта юқорироқдир. Охирги йилларда ҳар бир аёлга ўртача  2,7 та чақалоқ тўғри келган. Бу кўрсаткич 1991 йилда 4,2 ни ташкил этган.  

Туғилиш даражаси шаҳар ва қишлоқ аҳолиси орасида бир-биридан фарқ қилади.Туғишлар сонидаги ҳудудий тафовутлар оилаларнинг миллий таркибига қараб, билим даражаси, меҳнат характерига ва тирикчилик учун пул топиш манбаига, даромад миқдорига қараб,  ижтимоий табақаланиши билан белгиланади. Русийзабон миллатларига мансуб аҳоли асосан Ўзбекистоннинг шаҳар жойларида истиқомат қилади. Қишлоқларда эса асосан маҳаллий аҳоли яшайди. Бундай ҳолат эса қишлоқларда туғилиш кўрсаткичининг шаҳарларга нисбатан юқори бўлиш омилларидан бири ҳисобланади. Маҳаллий миллатларга мансуб аёллар республикада яшовчи русийзабон миллатига мансуб аёлларга қараганда 1,5-2,0 марта кўпроқ бола кўради. Демографлар А.Б.Синельников ва В.А.Борисовларнинг ҳисоб-китобларига кўра, бир авлоднинг ўрнини иккинчи бир авлод давом эттириши учун ҳар  бир туғиш ёшидаги (16-49 ёш) аёлга 2,6 та бола тўғри келиши керак экан. Шундагина муайян аҳолининг кўпайиши эмас, балки уни маълум сонда ушлаб туришга эришиш мумкинлиги таъкидланади1. 
МАВЗУ: АҲОЛИ САЛОМАТЛИГИ ВА ЎЛИМ ХОЛАТЛАРИ, УНИНГ САБАБЛАРИ
Режа:

1.
Аҳоли саломатлиги ва уни ўрганишнинг асосий омиллари
2.
Ўлим динамикаси ва унинг тахлили

3.
Ўлимга олиб келувчи асосий сабаблар

Демографик вазиятни таҳлил этишда аҳолининг саломатлик даражасини ўрганиш алоҳида аҳамият касб этади. Жаҳон соғлиқни сақлаш ташкилотининг 1968 йилда тасдиқлаган низомида саломатлик  - бу, инсонни нафақат касаллик ёки жисмоний нуқсонларни бўлмаслиги, балки ижтимоий-иқтисодий жиҳатдан фаровонлик ҳолатини ҳам ўзида мужассамлаштиради деб таъриф берилган. Аҳолининг саломатлик ҳолатини ўрганиш ва баҳолаш бир қанча кўрсаткичлар ёрдамида комплекс ҳолда олиб борилади. Аҳоли саломатлигини ўрганишнинг асосий омилларидан бири ўлим ва унинг сабаблари кўрсаткичидир. Ўлим кўрсаткичлари аҳолининнг маълум даврдаги соғлиқ ҳолатини ўзида мужассам этади. Ўлим холати авлодларни ҳаётдан кўз юмиш жараёнини ифодалайди ва бир қатор омиллар таъсирида содир бўлади. Ўлим жараёни маълум аҳоли гуруҳларида, авлодларда, давлатлар-да ва жамият тараққиёти босқичларида ижтимоий-иқтисодий шароитларга боғлик ҳолда, инсон ҳаётининг турли даврларида содир бўлади. 
2008 йилда республикада аҳолининг умумий ўлим коэффициенти 5,1 промиллени (ҳар 1000 киши ҳисобига ўлганлар сони) ташкил этди. (1-жадвал). 

1-жадвал

Ўзбекистонда  ўлим ҳолати ва динамикасидаги ўзгаришлар

	  Йил
	Ўлим холати
	шундан

	
	
	шаҳарда
	қишлоқда

	
	Мутлақ сон, минг киши
	Коэф.
	Мутлақ сон, минг киши
	Коэф.
	Мутлақ сон, минг киши
	Коэф.

	1980
	118,9
	7,4
	48,4
	7,4
	70,5
	7,5

	1985
	131,7
	7,2
	53,0
	7,2
	78,7
	7,3

	1990
	124,5
	6,1
	53,9
	6,5
	70,6
	5,8

	1991
	130,1
	6,2
	56,9
	6,8
	73,2
	5,8

	1995
	145,4
	6,4
	64,1
	7,3
	81,3
	5,8

	2000
	135,6
	5,5
	61,1
	6,6
	74,5
	4,8

	2005
	140.6
	5.4
	
	
	
	

	2006
	139.6
	5.3
	
	
	
	

	2007
	137.4
	5.1
	58.1
	6.0
	79.3
	4.6

	2008
	138.8
	5.1
	57.7
	5.9
	81.1
	4.6


Жадвал Демографический ежегодник Узбекистана 2004, Узбекистан в цифрах 2008. стататистик  тўплами маълумотлари асосида тузилган.
Мутлақ сонда ифодаланганда ўлганлар сони 138,8 минг кишига тенг бўлди. 1991 йилга нисбатан умумий ўлим коэффициенти 1.1 промиллега, 1985 йилга нисбатан 2.1, 1980 йилга нисбатан эса 2,3 промиллега  камайди. 

Статистик маълумотлар таҳлилига кўра, 2008 йилда жами ўлганларнинг жинслар нисбатида эркаклар 53.5 фоизни, аёллар эса 46.5 фоизни ташкил этди. Шунингдек, шаҳар ва қишлоқ жойлари орасидаги нисбат 41,6-58,4 фоизга тенг бўлди. Бироқ, шаҳарда умумий ўлим коэффициенти қишлоқ жойларига нисбатан юқорироқ. 

Ўзбекистон умумий ўлим коэффиценти бўйича МДҲ таркибига кирувчи давлатлар орасида энг пастлиги билан ажралиб туради. Чунончи, Россия Федерациясида ўлим коэффициенти 14,0 промиллени ташкил этади. Умумий ўлим коэффиценти шаҳарларга нисбатан қишлоқ жойларида юқоридир. Ўзбекистонлда эса аксинча шаҳар жойларида ўлим кўрсаткичи қишлоқларга нисбатан юқоридир. Умуман, Ўзбекистонда умумий ўлим коэффциенти Россия, Украина ва Белорусия давлатларига нисбатан 2,5-2,7 марта, Қозоқистонга нисбатан эса 2 марта кам. Туркманистон ва Қирғизистон Давлатларига нисбатан ҳам 1-2 промиллега кам. 

          Аҳолининг ёш-жинс гуруҳлари бўйича ўлим коэффициентлари бир-биридан фарқ қилади. Чунончи, 2008 йилда ҳар 1000 та эркакдан 5,4 таси, ҳар 1000 та аёлдан 4,7 таси ўлган. Кейинги йилларда 0-4 ёшдан то 70-74 ёш гуруҳигача бўлган аҳоли орасида ўлим қисқарди. Бироқ, 75-80 ва ундан юқори ёш гуруҳида аҳолининг ўлим коэфциенти ортди.  Ушбу гуруҳ таркибида ўлиш ҳолларининг кўпайганлиги маълум даражада аҳолининг «қариганлиги»ни, яъни катта ёшдаги кишилар салмоғи ортганлиги билан изохланади. 

Умумий ўлим коэффициентининг ҳудудий жиҳатлари ўзига хосдир. Статистик маълумотлар таҳлилига кўра, Тошкент шаҳри ва Тошкент вилоятида ҳамда Қорақалпоғистон Республикасида умумий ўлим коэффициенти республика ўртача кўрсаткичидан юқори. Қолган минтақаларда эса унинг коэффициенти ўртача кўрсаткичдан паст.

Гўдаклар ўлими кўрсаткичи ҳар бир давлатнинг ижтимоий-иқтисодий ривожланиш даражасини белгиловчи кўрсаткич ҳисобланади. Мустақиллик йилларида гўдаклар ўлими кўрсаткичи мутлақ сонда 25 мингтадан 8 мингтага тушди ёки 3 мартадан ортиқга қисқарди.

Мустақиллик йилларида бир ёшгача бўлган болалар орасида ўлим коэффициенти 22.9 промиллега, 1985-2008 йиллар давомида эса 32.7 промиллега қисқарди. Айниқса, бундай ижобий ҳол қишлоқ жойларида сезиларли бўлди.  Бироқ, гўдаклар ўлими коэффициенти Тошкент шаҳрида республика ўртача кўрсаткичидан 5.1 промиллега, Фарғона ва Хоразм  вилоятларида 2.5-2,6 промиллега, Қорақалпоғистон Республикаси ва Сирдарё вилоятларида эса 1.4-1.9 прмиллега юқори.

Маълумки, аҳоли турли сабаблар билан вафот этади. Ўлим сабабларига ҳар хил касалликларни, бахтсиз ходисаларни, табиий офатларни кўрсатиш мумкин. Жами 200 дан зиёд ўлим сабаларининг халқаро турлари маълум. Ўлимга олиб келувчи касаллик сабаблари орасида қон айланиши тизими касалликлари энг олдинги ўринда туради (2-жадвал). 

2-жадвал

Ўзбекистонда ўлимнинг асосий сабабларига кўра 

тақсимланиши (фоизда)

	Ўлим сабаблари

 
	1991

йил
	1995

йил
	2000

йил
	2008

йил
	2008 йилда 100.000 кишига нисбатан ўлганлар сони

	Жами касаллик турлари бўйича ўлим
	100,0
	100,0
	100,0
	100.0
	506,57

	Қон айланиши тизими касалликлари
	41,7
	46,5
	52.6
	59.1
	299,42

	Нафас олиш органлари касалликлари
	17,2
	16,4
	11.6
	6.7
	33,97

	Ўсма (рак) касалликлари
	8,5
	7,0
	7.0
	7.1
	36.14

	Бахтсиз ҳодиса, заҳарланиш ва тан жароҳати олиш
	9,6
	7,1
	7.9
	6.5
	33,20

	Ош қозон ичак касалликлари
	4,3
	5,0
	5.6
	6.4
	32.62

	Юқумли ва паразитар касалликлар
	6.9
	5.3
	3.8
	2.5
	13.16

	Бошқа сабаблар
	11.8
	12.7
	11.5
	11.7
	


 Жадвал Ўзбекистон Республикаси давлат статистика қўмитаси маълумотлари   асосида тузилган.


Шунингдек, ўлимга олиб келувчи касалликлар орасида нафас олиш органларининг касалланиши ҳам нисбатан юқори туради Республикада ўсма (рак) касалликларидан ўлиш ҳам бошқа касалликларга нисбатан юқори.  Бахтсиз ҳодиса, заҳарланиш ва тан жароҳати олиш, ошқозон-ичак касалликлари, юқумли касалликлардан ўлиш хам нисбатан кўп.

Аҳоли саломатлигининг асосий мезони умр давридир. Ўзбекистонда ўртача умр даври 2007 йилда 72,2 ёшни ташкил этди.   Мустақиллик йилларида аҳолининг ўртача умри 2,9 йилга узайди. Бу эркаклар орасида 3,8, аёллар орасида эса 2,2 йилга ортди. Бироқ, одамларнинг ўртача умри жаҳоннинг ривожланган мамлакатлари – Япония, Швеция, Буюк Британия ва бошқаларга қиёсан олганда 6-8 йил кам. Мустақиллик йилларида эркакларнинг умр кўриш борасида кутилаётган кўрсаткич анча ўсди. Бизнингча, тадбиркорлик фаолияти ривожланиб бораётганлиги билан боғлиқ фаол ҳаёт кечириш имконияти эркакларнинг умр кўриш салоҳиятига ижобий таъсир кўрсатмоқда.

Ўлим кўрсаткичини, айниқса болалар ўлимини пасайтириш, халққа кўрсатиладиган тиббий хизматни кескин яхшиланиши билан боғлиқдир. Аҳолининг тиббий маърифати, гигиеник тарбия ва санитария маданияти даражасини оширишни тарғиб қилиш,  ичкиликбозлик ва гиёҳвандликка қарши курашиш, спорт билан шуғулланишни ҳаётий заруратга айлантириш ва  турли хил касалликларга қарши курашишнинг реал воситаларини топиш аҳолининг касалликка чалинишини ва ўлимни камайтириш бўлиб ҳисобланади.

МАВЗУ: НИКОҲЛАР СОНИ ВА ДИНАМИКАСИ
Режа:

1.
Никоҳни пайдо бўлиши ва ривожланиши
2.
Никоҳга кириш ёши

3.
Никоҳлар сони динамикаси ва унинг таҳлили

Никоҳ - ижтимоий ҳодиса бўлиб, инсоният тарихининг маълум босқичида пайдо бўлган. Жамият тараққий этиб бориши билан унинг шакли ўзгариб, ўзи эса мустахкамланиб борди. Дунёдаги барча халқлар учун никоҳни пайдо бўлиши ва ривожланишининг асосий қонуниятлари бир хил бўлсада, лекин унинг ривожланиш жараёни, мустахкамлиги ҳар бир халқда ўзига хос хусусиятларга эгадир. Никоҳ арабча «уйланиш» маъносини англатади. Никоҳ - эркак билан аёл оила қуришининг тарихан шаклланган ва қонун ёки дин томонидан мустахкамланган шаклидир. 

Жамият тараққиётининг маълум даврида пайдо бўлган никоҳ, жамият ривожланиши билан такомиллашиб, шаклан ўзгариб борди. Никоҳнинг энг дастлабки тури ибтидоий жамиятнинг дастлабки босқичига мансуб бўлган гуруҳий никоҳ бўлган. Гуруҳий никоҳда икки қабила, икки уруғ аёл ва эркаклари ўртасида никоҳ муносабатлари шаклланган бўлиб, бир уруғ ёки қабилага мансуб эркак ва аёллар ўртасидаги никоҳ муносабатлари тақиқланган. Бундай никоҳлар экзогам никоҳлар деб ҳам аталган. Кейинчалик жамиятдаги ижтимоий-иқтисодий ўзгаришлар, чорвачилик, деҳкончилик, ҳунармандчилик ва савдо, саноат, урбанизация жараёни ривожланиб бориши, синфий жамиятни ташкил топиши, аёл ва эркакнинг жамиятдаги, оиладаги ўрнига борлиқ ҳолда никоҳ турлари ҳам мос равишда ўзгариб борди. Аста-секин полигам (кўп никоҳлилик) никоҳ туридан моногам (якка никоҳ, яъни бир эркак ва бир аёл ўртасидаги никоҳ) никоҳ турига ўтилди. Моногам никоҳ синфий жамиятга хос бўлган никоҳ туридир.

Никоҳни қайд этиш, яъни рўйҳатга олиш фукаролик тартиби қонун- қоидалари ва диний урф-одатларга кўра амалга оширилади. Ҳар бир давлатда никоҳга кириш ёши йигит ва қизлар учун белгиланган ва давлат, оила ҳамда никоҳ қонунлари орқали расмийлаштирилади. Никоҳга кирувчилар сони давлат махсус ташкилотлари томонидан мунтазам рўйҳатга олиб борилади. Жамият тараққиётининг ҳозирги босқичида дунёдаги барча ҳалқларда никоҳ турлари, унинг қайд этилиши, мақсади ва вазифалари ўзаро жуда яқин бўлсада, лекин никоҳ ёши, ёш гуруҳлари, жинслар бўйича никоҳда турувчилар салмоғи, яъни никоҳлилик даражаси турличадир. Демографияда никоҳ аҳоли такрор барпо бўлишига бевосита таъсир этувчи демографик жараён сифатида таҳлил этилади. 

Ўзбекистонда никоҳнинг дунёвий-демократик шакли эркак ва аёлларнинг тенг ҳуқуқлигини эътироф этишга асосланган моногам-якка никоҳлик, яъни бир эркакнинг бир аёл билан якка никоҳ асосида яшаши ўрнатилган. Ўзбекистон Республикаси Конституциясининг «Оила» бобида  никоҳ аёл ва эркакнинг ўз ихтиёри билан билдирилган розилигига асосланиши, оилавий муносабатларда эр билан хотиннинг тенг ҳуқуқли эканлиги кўрсатиб ўтилган. 
Оила кодексида «ФХДЁ органларида рўйхатдан ўтказилган никоҳгина эр-хотинлик хақ-ҳуқуқлари ва мажбуриятларини туғдиради» деб кўрсатилган. Қонунда кишининг бир никоҳда бўлатуриб, яна бошқа киши билан ҳам никоҳланиши ва яқин қон-қариндошлар билан никоҳ тузиши таъқиқланади. 

Статистик маълумотларга кўра, 2008 йилда  Ўзбекистонда 250,1 мингта никоҳлар қайд этилди. (1-жадвал). 1991-2008 йиллар оралиғида эса  республикада 3,5 млн.та никоҳлар қайб этилди, яъни шу вақт ичида 7 млн. киши никоҳдан ўтган. Ташкил топган никоҳларнинг  учдан икки қисмига яқини (64,0%) қишлоқ жойларида қайд этилган. Республикада қайд этилган никоҳлар сони йиллар мобайнида бир текисда бўлмади.  2008 йилга келиб никоҳдан ўтувчиларнинг мутлақ сони ҳам, шунингдек ҳар 1000та аҳолига тўғри келадиган никоҳлар сони ҳам камайди Бу ҳол асосан, демографик ҳамда иқтисодий омиллар билан изоҳланади. Чунончи,  аҳоли ёш таркибидаги ўзгаришлар билан боғлиқдир. 

Амалдаги қонунларда никоҳдан ўтувчиларнинг энг кичик ёши йигитлар учун 18 ёш, қизлар учун 17 ёш қилиб белгиланган. Фавқулодда ҳолларда қизларнинг турмуш қуриши учун рухсат этиладиган минимум ёшни кўпи билан 1 йилга камайтиришга йўл қўяди. Қонунда белгиланган энг кичик никоҳ ёшига етганларнинг ҳаммаси ҳам дарҳол оила қура бермайди. Никоҳ ёшига етган йигит-қизларнинг орасида баъзилари эртароқ, бошқалари кечроқ оила қуради. Баъзилари эса умуман оила қурмайди. 

1-жадвал

Ўзбекистонда никоҳ  сони ва коэффициентининг ўзгариши 

	Йил 
	Мутлоқ сон
	Коэффициент 
	Йил 
	Мутлоқ
 сон
	Коэффициент 

	1991
	270,3
	12,9
	1999
	175,9
	7,2

	1992
	235,9
	11,0
	2000
	168,9
	6,8

	1993
	225,4
	10,3
	2001
	170,1
	6,8

	1994
	176,3
	7,9
	2002
	165,6
	6,5

	1995
	170,8
	7,5
	2003
	161,7
	6,3

	1996
	171,7
	7,4
	2004
	155,8
	6,0

	1997
	181,1
	7,7
	2005
	184,0
	7,0

	1998
	170,5
	7,1
	2008
	249,0
	9,1


Жадвал  Ўзбекистон Республикаси давлат статистика қўмитаси  маълумотлари   асосида тузилган.

Маълумки, яқин қон-қариндошлар ўзаро никоҳланиши зурриёт саломатлигига салбий таъсир этади. Бундай никоҳдан болалар кўпинча ногирон бўлиб ёки ирсий касалликка учраб туғилади. Бироқ, яқин қариндошлар орасидаги никоҳга «ижобий»  фикр билдирувчилар ҳам кўп учрамоқда. Улар бундай никоҳда қариндош-уруғчилик янада мустаҳкам бўлишини, эр-хотин бир-бирларига ҳамиша қадрли бўлишини, умуман, оила мустахкамлиги учун, хусусан никоҳдан ажралишлар сони кам бўлиши, уйдаги гап кўчага чиқмаслиги, тўйдаги ўзига хос олди-бердида келишиш осонлигини кўрсатдилар. Лекин, бу жараёнда улар туғиладиган фарзандлар келажагига эътибор бермасликлари маълум бўлди. 

Ёшларни оилавий ҳаётга тайёрлашдаги асосий омиллардан бири уларга никоҳ ва оила тушунчаларини ёшликдан сингдирмоқдир. Чунки, ҳар бир шахс оилада туғилади ва камолга етади. Шунингдек, оила мустаҳкам бўлишининг муҳим шарти эр-хотиннинг турмуш-рўзғор муаммоларининг қийин масалаларини биргаликда муҳокама эта билишга қодир бўлишидир. Оилада психологик жиҳатдан қулай шароит бўлса, эр-хотин шахс сифатида бир-бирини камолга етказиб, тарбиялаб боради.

МАВЗУ: АЖРАЛИШ ЖАРАЁНИ ВА УНИНГ САБАБЛАРИ
Режа:

1.
Никоҳни бекор қилиш холатлари

2.
Ажралишлар сони динамика ва унинг таҳлили

3.
Ажралишга олиб келувчи асосий сабаблар

Никоҳ эркинлиги ажралиб кетиш эркинлигини ҳам кўзда тутади. Никоҳни рўйхатга олиш каби ажралишни расмийлаштириш ҳам давлат назорати остидадир. Вақт ўтиши билан ташкил топган оилаларнинг бир қисми  эр ёки хотиннинг вафоти туфайли, яна бир қисми эса турли хил келишмовчиликлар сабабли бекор қилинади. Ажралиш - мураккаб социал жараён бўлиб, қатор омиллар таъсирида содир бўлади. Уларга жамиятда никоҳнинг тутган ўрни, никоҳ турлари, ҳар бир давлатда никоҳ ва ажралиш ҳакидаги мавжуд қонунлар, давлат томонидан оила мустаҳкамлиги борасида олиб борилаётган сиёсат, аёлларнинг ижтимоий ҳаётда тутган ўрни, фарзандсизлик, оила турмуш тарзи, дин, урф-одатлар, алкоголизм ва наркомания кабиларни киритиш мумкин. Ушбу омиллар таъсирида жамият тараққиётининг турли босқичларида, давлатларда, халқларда ва аҳоли гуруҳларида ажралиш даражаси турлича бўлади. 

Ўзбекистон Республикаси Оила кодексига мувофиқ никоҳни бекор қилиш эр-хотиндан бири ёки иккаласининг аризасига биноан суд идоралари ва вояга етмаган болалари бўлмаган эр-хотиннинг ўзаро розилиги бўлганда фуқаролик ҳолати далолатномаларини қайд этиш органлари(ФХДЁ) томонидан расмийлаштирилади.

2008 йил республикада 16,4 минг никоҳ аҳди бекор қилинди. Ажралишлар сонининг асосий қисмини аслида аллақачонлар тўхтатилган эр-хотин муносабатларининг юридик жиҳатдан расмийлаштирилиши ташкил этди. Оилалар орасида ажралган, бироқ юридик жиҳатдан расмийлаштирилмаганлар ҳам кўп.Статистик маълумотларга кўра, 1991-2008 йиллар орасида никоҳни бекор қилиш ҳоллари 2 мартага камайган. Чунончи, 1991 йилда ажралишнинг мутлақ сони 33,3 мингдан ортиқни ташкил этган бўлса, 2008 йилга келиб бу кўрсаткич 16,4 мингтани ташкил этди ёки хар 1000 та аҳолига нисбатан никоҳ аҳдини бекор қилиш 1,0 промиллега қисқарди (1-жадвал).

1-жадвал

Ўзбекистонда ажралиш  сони ва коэффициентининг ўзгариши

	Йил 
	Мутлоқ сон
	Коэффициент 
	Йил 
	Мутлоқ сон
	Коэффициент 

	1991
	33,3
	1,6
	2000
	19,9
	0,8

	1992
	32,8
	1,5
	2001
	15,7
	0,6

	1993
	27,0
	1,2
	2002
	18,3
	0,7

	1994
	24,3
	1,1
	2003
	17,6
	0,7

	1995
	21,2
	0,9
	2004
	17,4
	0,7

	1996
	20,2
	0,9
	2005
	16,4
	0,6

	1997
	21,5
	0,9
	2006
	16,1
	0,6

	1998
	21,9
	0,9
	2007
	18,2
	0,7

	1999
	22,3
	0,9
	2008
	16,4
	0,6


Жадвал  Ўзбекистон Республикаси давлат статистика қўмитаси  маълумотлари асосида тузилган.

       Ажралган оилаларнинг  56,9 фоизи шаҳар жойларида қайд этилган. 2008 йилда ҳар 1000 та республика аҳолисига  0,6 та оила ажралишлари тўғри келди. Бу кўрсаткич 1991 йилда  1,6 тани ташкил этган. 


Ажралиш ҳоллари энг кўп Тошкент шаҳрида ҳамда Тошкент, Навоий, Сирдарё вилоятларида кузатилади. Бу минтақаларда ажралишнинг умумий коэффициенти республика ўртача кўрсаткичидан юқоридир. Юқорида санаб ўтилган ҳудудларда ажралишлар сонининг юқори бўлишида бир қанча омиллар мавжуд. Улардан бири аҳоли орасида европа  халқларининг улуши  юқорилигидир. Маълумки, европа халқларида ажралиш кўрсаткичлари маҳаллий ҳалқларга нисбатан  юқори бўлади. Ажралиш ҳолларининг юқори бўлишидаги иккинчи омил бу аҳолининг маълумотлилик даражасидир. Аҳолининг маълумоти қанча ошиб борган бўлса, мос равишда ажралиш коэффициенти  ҳам ортиб борган.  

1991-2008 йиллар оралиғида республикада жами 384,4 мингтадан ортиқ никоҳ аҳди бекор қилинди. Бу рақамни шу давр ичида тузилган никоҳлар сонига таққослаб кўрсак, сақланиб қолган никоҳлар сони 89 фоизни, никоҳни бекор қилган оилалар эса 11 фоизни ташкил этган. 2001 йилда Россияда ажралиш коэффициенти 5,3 промиллени ташкил этди. 100 та никоҳга нисбатан тўғри келган ажралишлар сони 76,2 тани ташкил этган. 

Статистик маълумотлар кўрсатишича, ажралишлар 20-35 ёшгача бўлган аҳоли орасида кўп. Ўз навбатида эркаклар орасида ажралишлар кўрсаткичи 25-29 ҳамда 30-34 ёш орасидагиларда жуда каттадир. Эридан ажралган болали аёллар яна турмуш қуриш имконияти камлиги сабабли, аҳоли орасида  тўлиқсиз оилаларнинг кўпайишига сабаб бўлмоқда. 

2008 йилда тузилган ҳар 1000 та никоҳ ҳисобига ўша йилнинг ўзида 66 та никоҳ аҳди бекор қилинди. Аммо бундан 2008 йилда мингта қайд этилган никоҳдан 66 таси ўша йилиёқ бекор бўлган экан деган хулосани бермайди. Бекор қилинган никоҳ аҳдларнинг асосий қисмини  бир неча йил аввал никоҳланганлар ташкил этади.. 


Ажралиш сабаблари орасида энг катта кўрсаткични эр-хотин  дунёқарашининг мос келмаслиги, яъни характерларининг бир-бирига зид эканлиги ташкил этади. Ажралганларнинг кўпчилиги ёш оилалар бўлиб, уларда ҳаётий кўникма ва тажриба йўқлиги ҳамда бир-бирига ён босишни хоҳламаслиги ажралиш учун асосий сабабларидан бирига айланган. Аҳоли орасида маънавий-аҳлоқий меъёрларнинг бироз сусайиши натижасида эр ёки хотин бир-бирига хиёнат қилмоқда. Бундай ҳолатларнинг учдан икки қисмидан ортиғи эркаклар томонидан содир этилса, 30 фоизи эса аёллар томонидан йўл қўйилган салбий ҳоллар билан изоҳланади.

Ажралишларга тобора авж олиб кетаётган ичкилик ва гиёҳвандлик ҳам сабаб бўлган. Эркакларнинг спиртли ичимлик ва гиёҳвандлик моддаларига ружу қўйиши ҳамда оилага нисбатан эътиборсизлиги туфайли оилалар ажралиб кетмоқда. Оила аъзолари орасида ўзаро ҳурмат, одоб каби инсоний фазилатларга асосланган муносабатларнинг барҳам топиши ҳам ажралишга сабаб бўлган. Ажралиш сабаблари орасида қайнона-келин ва бошқа оила аъзолари ўртасида бир-бирини менсимаслик ва ўзаро ҳурмат йўқолганлиги каби носоғлом оила муҳитидаги ҳолат бора-бора эр-хотин ажралиши билан якунланмоқда. Умуман, оила қуришдаги ижтимоий-иқтисодий ва маънавий етуклигининг паст даражадалиги оиланинг мувоффақиятли яшаб кетишида бир қанча муаммоларни юзага келтирган ва ажралишларга олиб келган.

МАВЗУ: ДЕМОГРАФИК ВАЗИЯТГА АҲОЛИ ЭТНИК ТАРКИБИНИНГ ТАЪСИРИ 
Режа:

1. Ўзбекистон аҳолисининг миллий таркиби 

2. Республика аҳолисининг туб миллатлари

3. Миллатларнинг табиий ва механик ҳаракати 

  Демографик вазиятга аҳолининг этник таркиби ҳам ўзига хос таъсир кўрсатади. Маълумки, Ўзбекистон аҳолисининг миллий таркиби ўзига хос хусуситяларга эгадир. Бу ўзига хос  Ўзбекистон кўп миллатли давлатлар қаторига киришидадир. 1989 йилда ўтказилган аҳоли рўйхати маълумотларига кўра республикада 125 тадан ортиқ миллат ва эллатлар истиқомат қилган. Ўзбекистон аҳолисининг миллий таркиби хар аҳоли рўйхатида ўзгариб борган. Хусусан, 1939 йилда ўтказилган аҳоли рўйхатида республикада 97 та миллат вакиллари рўйхатга олинган. Бу кўрсаткич 1959 йилда 113 тани, 1970-1979 йилларда эса 120 тадан ортиқ эканлигини кўрсатди. 
Статистик манбалар кўрсатишича, 1872 йилда аҳолининг миллий таркибида маҳаллий миллатлар улуши 99,8 %ни ташкил этган, яъни ўша даврда аҳолининг этник таркиби бир хил бўлган. Кейинчалик рус ва бошқа миллатларнинг кўчиб келиш оқими кучайди. 1897 йилда ўтказилган аҳоли рўйхати маълумотларига кўра, номахаллий миллат вакиллари улуши 8,9%ни ташкил этди. Ваҳоланки, бу кўрсаткич 1872 йилда 0,2%га тенг бўлган.

Республика аҳолисининг туб миллати ўзбек ва қорақалпоқлар ҳисобланади. Ўзбеклар сони 1989 йил аҳоли рўйхати маълумотларига кўра,  14,1 млн. кишидан ортиқни ташкил этган (1-жадвал). 1959-1989 йиллар оралиғида ўзбеклар осни деярли 3 мартага ошган. Ўзбеклар сони 1989-2008 йиллар ўртасида 1.5 мартага кўпайди. Бу асосан ўзбек оилаларда туғилиш даражасининг юқорилиги ва ажралиш сонининг эса камлиги билан изоҳланади. Ўзбек миллатига мансуб аҳоли асосан қишлоқ жойларида истиқомат қиладилар. Хозирги кунда жами аҳолининг 80 фоиздан зиёдини ўзбеклар ташкил этади ва  бу кўрсаткич йилдан йилга ортиб бормоқда. Умуман, ўзбеклар сони кейинги 40 йилда 7,7 млн. кишидан 21,0 млн. кишига етди ёки 2,7 матрага кўпайди. 

Жами аҳоли таркибида сон жиҳатидан ўзбеклардан кейниги ўринда тожиклар туради. Уларнинг жами аҳоли таркибидаги салмоғи 5,0 фоизга тенг. 1970-1989 йилларда тожиклар сони 2 мартадан ортиққа ўсди, яьни 449 мингдан 934 минг кишига етди. Тожик миллатига мансуб аҳоли 1989-2008 йиллар оралиғида 1.5 мартага кўпайди ва уларнинг сони 1,3 млн. кишига етди. Буни асосан тожик оилаларда туғилиш кўрсаткичининг юқорилиги билан изоҳлаш мумкин.

Сон жиҳатидан кейинги учинчи ўринни руслар эгаллайди ва уларнинг сони 1 млн. кишига яқин. Бу жами аҳолининг 3,7 фоизига тенг демакдир. Руслар сони 1970 йилга қадар тез ўсиб борган. Бунда асосан миграцион харакатнинг роли катта бўлган. 1970-1989 йиллар оралиғида руслар сони 1473 минг кишидан 1654 минг кишига етди. Бироқ, унинг ўсиш суръатлари бир мунча қисқарди. Республикада 1989-2008 йилларда руслар сони 1654 минг кишидан 930 минг кишига ёки 44 фоизга қисқарди. Албатта бу ҳол аҳолининг табиий кўпайиши ва миграция жараёнлари билан боғлиқдир.

1-жадвал.

Ўзбекистон аҳолисининг миллий таркиби (фоизда )

	
	1970 й.
	1979 й.
	1989 й.
	2008 й.

	Жами аҳоли
	100,0
	100,0
	100,0
	100,0

	Шу жумладан
	
	
	
	

	Ўзбек
	65,5
	68,8
	71,4
	80.3

	Қорақалпоқ
	1,9
	1,9
	2,1
	2,3

	Рус
	12,5
	10,8
	8,3
	3,7

	Татар
	4,9
	4,2
	1,0
	1,0

	Қозоқ
	4,0
	4,0
	4,1
	3,6

	Тожик
	3,8
	3,9
	4,7
	5,0

	Корейс
	1,2
	1,1
	0,9
	0,6

	Украин
	0,9
	0,7
	0,6
	0,4

	Қирғиз
	0,9
	0,9
	0,9
	0,9

	Туркман
	0,6
	0,6
	0,6
	0,6

	Бошқалар
	3,5
	3,1
	5,3
	3.5


Жадвал Демографический ежегодник 2004, Узбекистан в цифрах 2008г. 

стататистик тўплам  маълумотлари  асосида тузилган. 

Республиканинг жами аҳоли таркибида 3,4 фоизни қозоқлар ташкил этади. 1970-1989 йилларда қозоқлар сони 476 минг кишидан 808 минг кишига етди. Бу кўрсаткич қозоқлар сони 1,7 мартага ортганидан далолат беради. Қозоқлар сонининг ортиб бориши 1989 йилдан кейин ҳам давом этди ва 2008 йилга келиб уларнинг сони 900 минг кишидан ортиб кетди. Албатта бу хол  қозоқ оилаларида туғилиш даражасининг ижобийлиги билан изоҳланади. Бироқ уларнинг мутлоқ сони кейинги йилларда механик ҳаракат туфайли камаймоқда.

 Ўзбекистоннинг иккинчи туб аҳолиси қорақалпоқлар ҳисобланади. 1970-1989 йиллар оралиғида қорақалпоқ миллатининг сони 230 минг кишидан 412 минг кишига етди, яъни 1.8 мартага кўпайди. Қорақалпоқ сонининг ортиб бориши кейин ҳам давом этди. 1989-2008 йиллар ўртасида улар 1.4 мартага кўпайди. Бу асосан қорақалпоқ оилаларида туғилишнинг юқорилиги ва ажралиш сонининг эса камлиги билан изоҳланади. Хозирги кунда жами аҳолининг 2.3 фоизи қорақалпоқлар улушига тўғри келади. Умуман, қорақалпоқлар сони кейинги 40 йилда 230 мингдан 560 минг кишига етди ёки 2,4 матрага кўпайди. 

Хулоса қилиб айитганда охирги йилларда республика жами аҳоли таркибида ўзбек, қорақалпоқ ва тожик миллатига мансуб аҳолининг сони ва салмоғи ортиб бормоқда. Қолган миллатларнинг салмоғи эса пасаймоқда. Албатта бу ҳол аҳолининг табиий кўпайиши ва миграция жараёнлари билан боғлиқ.

Ўзбекистон аҳолисининг 5 фоизини қолган миллатлар ташкил этади. Тошкент шаҳри ва Тошкент вилоятининг саноатлашган шаҳарларида руссийзабон миллатларининг кўпчилиги яшайди. Шунингдек, Сирдарё, Жиззах, Фарғона, Навоий вилоятларининг маъмурий марказларида руссий забон миллатлари нисбатан кўпи яшайдилар. Ва бу хол ушбу минтақаларнинг демографик вазиятига ўзига хос таъсир кўрсатмоқда. Умуман, русийзабон миллатларига мансуб аҳоли асосан Ўзбекистоннинг шаҳар жойларида истиқомат қилади. Қишлоқларда эса асосан маҳаллий аҳоли яшайди. Бундай ҳолат эса қишлоқларда туғилиш кўрсаткичининг шаҳарларга нисбатан юқори бўлиш омилларидан бири ҳисобланади. Маҳаллий миллатларга мансуб аёллар республикада яшовчи русийзабон миллатига мансуб аёлларга қараганда 1,5-2,0 марта кўпроқ бола кўради. Демографлар А.Б.Синельников ва В.А.Борисовларнинг ҳисоб-китобларига кўра, хар бир миллат авлодининг ўрнини иккинчи бир авлод давом эттириши учун ҳар  бир миллатнинг туғиш ёшидаги (16-49 ёш) аёлига 2,6 та бола тўғри келиши керак экан. Шундагина муайян миллатнинг кўпайиши эмас, балки уни маълум сонда ушлаб туришга эришиш мумкинлиги таъкидланади. 

МАВЗУ: АҲОЛИНИНГ ЁШ ВА ЖИНС ТАРКИБИ
Режа:

1. Аҳолининг ёш-жинс таркибининг шаклланиши
2. Алоҳининг асосий  ёш гуруҳлари

3.Аҳоли жинс таркибида бўлиб ўтган асосий ўзгаришлар

Демографик жараёнларни ўрганишда аҳолининг ёш-жинс таркиби муҳим омил ҳисобланади. Аҳолининг жинс таркиби никоҳга кириш ва аҳолининг оилавий таркибининг шаклланишида асосий демографик заминдир. Демографияда жинслар муносабатини аниқлашда икки хил кўрсаткич кўлланилади. 1. Жами аҳоли таркибида жинслар салмоғи фоиз ҳисобида. Масалан, 2000 йил Ўзбекистонда жами аҳоли 24582,8 минг кишини ташкил этади. Улардан эркаклар 12232,7 ва аёллар 12350,1. Ушбу кўрсаткичлар асосида жами аҳоли таркибида эркаклар 49,8 фоизни, аёллар эса 50,2 фоизни ташкил этишини аниқлаш мумкин.

Аҳоли жинсий таркибини ўрганишда аниқ кўрсаткич хар 1000та эркакларга нисбатан аёллар сони, ёки ҳар 1000 та аёлларга нисбатан эркаклар сони ифодасидир. Ушбу кўрсаткич оркали маълум минтақа жами аҳолисининг ва аҳоли ёш гурухлари (0-9, 10-19, 20-29…...) жинс таркиби ўрганилади. Мисол тарикасида, юкорида келтирилган маълумотлардан фойдаланиб, аёллар сони эркаклар сонига бўлинади ва натижани 1000 га кўпайтирилади. 2000 йилда Ўзбекистонда ҳар 1000 та аёлга 991 эркак тўғри келди ёки эркаклар аёллардан кўпроқ экан. Ана шундай услуб билан алоҳида ёш гурухлари учун ҳам аёллар ва эркаклар нисбати аниқланади
Аҳоли ёш таркиби уч асосий омил таъсирида шаклланади: 

1)  Янги туғилганлардаги жинсий нисбат:

2) Ўлимдаги  жинсий  фарк.  

3) Аҳоли  миграциясидаги жинсий фарқ.
Аҳолининг ёш таркиби - ижтимоий-иқтисодий ва демографик жараёнларни ўрганиш мақсадида аҳолининг ёш гуруҳларга бўлинишидир. Аҳоли ёш гуруҳлари ва демографик жараёнлар ўзаро узвий боғлиқ ҳолда шаклланади. Аҳли таркибида ёшлар (0 — 9, 10—19, 20 — 29 ёшида) улушининг юқорилиги никоҳ ва туғилиш каби демографик жараёнларга ижобий таъсир этади. Айни пайтда туғилиш юқори бўлган минтақаларда болалар, ёшлар салмоғи юқори бўлади. Туғилиш даражаси паст бўлган ҳолларда эса аҳоли таркибида қариялар (60 ёш ва ундан юқори) улуши юкори ва ўлим холати юқори бўлади. Демографик нуқтаи назардан ёндошилганда аҳолининг бугунги ёш таркиби кечаги аҳоли такрор барпо бўлишининг натижаси ва келажакдаги демографик ривожланишнинг асоси бўлиб хизмат килади..
Аҳоли ёш таркибини ўрганганда аҳолининг алоҳида ҳар бир ёшларга (0,1,2,3,4,5 . . .100 ва ундан юқори) беш йиллик ёш гурухларига (0-4, 5-9, 10—14, 15—19…) ва уч йирик гуруҳларига (0—14, 15 — 59, 60 ва ундан юқори) ажратилади.

Демографияда аҳоли ёш таркиби асосий ўрганиш объекти сифатида ўз ривожланишига эга. Ушбу ривожланишни қуйидаги йўналишларга ажратиш мумкин: 

а)  алоҳида ёш гуруҳлари ва уларни нисбатларини статистик таҳлили:

б) аҳоли ёш таркибининг шаклланиш қонуниятлари ва уларнинг демографик ривожланишнинг омили сифатидаги ўрни:

в) аҳоли ёш таркиби ва ижтимоий-иктисодий жараёнларни ўзаро боғлиқлиги.
Аҳоли сонининг ўсиб боришида унинг ёш таркиби асосий омил ҳисобланади. XX асрнинг ўрталарида иқтисодий ривожланган давлатларда аҳоли такрор барпо бўлиши туғилиш даражасининг нисбатан пастлиги ва аҳоли умумий таркибида болалар салмоғининг камлиги билан характерланади. Ривожланаётган давлатларда эса ана шу даврда нисбатан юқори туғилиш ва аҳоли таркибида болалар салмоғининг юқорилиги характерли эди. Туғилиш юқори ва уни назорат этиш даражаси паст бўлган шароитда аҳолининг ёш таркиби, аҳоли сони ўсиб боришига бевосита таъсир этади.
XX асрнинг бошларида швед олими Г.Сундберг томонидан аҳоли ёш таркибининг уч тури ажратилган: 

1) Прогрессив ёш таркиби - аҳоли таркибида болалар (0—14 ёш) салмоғи юқори бўлади ва аҳоли ўсишига олиб келади.
2) Стационар ёш таркиби - аҳоли таркибида болалар ва қариялар (60 ёш ва ундан юқори) салмоғи деярли тенг бўлади, бундай ёш таркиби аҳоли ўсишида асосий омил бўла олмайди.
3) Регрессив ёш таркиби - аҳоли умумий сонида кариялар салмоғи болаларга нисбатан юқори бўлади. Аҳоли такрор барпо булиши қисқариб аҳолининг қариш жараёни рўй беради.1
Аҳолининг қариш жараёни - туғилишнинг камайиб кетиши ва аҳоли ўртача умр кўриши муддатини узайиш ҳисобига аҳоли таркибида қариялар (60 ёш ва ундан юқори) салмоғини ошиб боришидир.
Аҳоли таркибида эркак ва аёллар салмоғининг бараварлиги аҳолининг такрор барпо бўлиши учун қулай шароит яратади. Ўзбекистон аҳолиси жинс таркибида бўлиб ўтган асосий ўзгаришларни 3 даврга ажратиш мумкин.

1. Иккинчи жаҳон урушигача бўлган даврда Ўзбекистон аҳолисини жинс таркибида эркакларнинг сони ва улуши устун бўлган. Бу ҳолат ана шу давргача сиёсий ва социал-иқтисодий вазиятнинг мураккаблиги, аёлларнинг оила ва жамиятдаги ўрни, она ва бола саломатлигини мухофаза қилиш масалалари ва умуман соғлиқни сақлаш муаммолари ечими топилмагани билан боғланган. 

2. Иккинчи жаҳон уруши даврида Ўзбекистон аҳолисининг жинс таркиби ўзгариб кетди. Урушнинг демографик вазиятга,  хусусан, аҳолининг жинс таркибига бўлган таьсири хозирги вақтгача сезилмоқда. 

3. Иккинчи жаҳон урушидан кейинги даврда эркакларнинг улуши 48%га тушиб қолди. Бу кўрсаткич 70 йилларгача ўз  мавқени сақлаб қолди. Кейинчалик аҳоли таркибида урушдан кейинги даврда туғилган болаларнинг қўшилиши ва умумий демографик қонуниятнинг таъсирида аҳолининг жинс таркиби ўзининг асл холатига қайта бошлади. Жинсий номутаносиблик шаҳарларга қишлоқларга нисбатан кўпроқ хос. Шаҳарларда аёлларнинг улуши 51%га тенг. Қишлоқ жойларида эса жинсий мутаносиблик кузатилади. 

 Кейинги йилларда аҳоли жинс таркибидаги номутаносибликка барҳам берилиб улар орасидаги табиий муозанат шаклланишига эришилди. Ярим асрдан ортиқ вақт давомида эркак ва аёллар ўртасидаги номутаносибликлар янги туғулган авлодлар ҳисобига тенглашиб борди. Хусусан, 2008 йилда эркак ва аёллар нисбати тенглашди, ҳатто  жами аҳоли таркибида эркаклар сони бироз ортган. 

Тинч ва барқарор хаёт кечирилаётган бир шароитда эркаклар сонининг кўпайиши табиий холдир, чунки қиз болаларга қараганда ўғил болалар кўпроқ туғилади. Масалан, 2008 йилда янги туғилган ҳар 100 та қиз болаларга нисбатан туғилган ўғил болалар сони 106 тага тенг бўлди. Ўғил болалар сонининг қиз болалар сонига нисбатан юқорилиги аҳолининг 35 ёш қатламигача давом этади. 35 ва ундан катта ёшдаги аҳоли орасида аёллар салмоғи юқоридир. Хулоса қилиб айитганда, Ўзбекистон аҳолисининг ёш ва жинс таркиби демографик жиҳатдан қулайдир.

МАВЗУ: УРБАНИЗАЦИЯ ВА УНИНГ ДЕМОГРАФИК ХУСУСИЯТИ
Режа:

1. Урбанизациянинг ривожланиш хусусияти

2. Шаҳар аҳолиси ва шаҳарлар сони
3. Ўзбекистон шаҳарларининг демографик салохияти
Ўзбекистонда урбанизациянинг ривожланиш хусусияти ўзига хосдир. Республика учун урбанизация даражаси юқори эмаслиги характерлидир. Урбанизация ижтимоий-иқтисодий тараққиёт туфайли мамалакат ва минтақаларда шаҳарлар ролининг ошиш жараёни, хусусан шаҳар аҳолисининг ўсишини билдиради. Шу нуқтаи назардан шаҳар аҳолисининг улуши жуда катта ижтимоий-иқтисодий маьнога эга.

Иқтисодиёти ривожланган мамлкатларда урбанизация даражаси, яьни шаҳар аҳолисининг улуши жуда юқори. Чунончи, Японияда 78 фоиз, Германияда 85 фоиз, Буюк Британияда 91 фоиз, АҚШда 77 фоиз. Ривожланаётган мамлкатларда эса урбанизация жараёни жуда паст, 30 фоиз атрофида.

Ўзбекистонда шаҳар аҳолисининг улуши паст, у 36 фоизни  ташкил этди. Бу рақам 1991 йилда 40 фоиз бўлган.  Шаҳар аҳолисининг даврлар мобайнида ривожланиш жараёнлари бевосита урбанизациянинг ривожланишида катта рол ўйнайди. 1991-2008 йиллар мобайнида шаҳар аҳолисининг сони 8377 минг кишидан 9741 минг кишига етди. Ўртача йиллик ўсиш мутлоқ миқдорда 80 минг кишига тенг бўлсада, лекин, унинг жами аҳоли сонидаги салмоғи 4 фоизга қисқарди. Бунга авваламбор қишлоқ жойларида табиий кўпайшнинг нисбатан юқорилиги бўлса, шаҳар жойларида ташқи миграциянинг интенсивлиги, умуман тарихий ва социал-иқтисодий омиллар ҳамда иқтисодиётнинг агросаноат хусусиятига эга бўлиши шаҳар аҳолиси улушининг жуда юқори бўлмаслигига сабаб бўлмоқда. 

Шаҳар аҳолиси ва шаҳарлар сонининг ўсиши урбанизация жараёнининг асосий кўрсаткичидир. Урбанизация жараёнинг ривожланишига аҳолисининг сони 400 мингдан ортиқ бўлган Наманган шаҳри, 350-400 минг кишилик Самарқанд, Андижон шаҳарлари, 200 мингдан зиёд Нукус, Бухоро, Қарши, Қўқон шаҳарлари ҳамда 100 мингдан кўпроқ аҳолиси бор Жиззах, Навоий, Термиз, Олмалиқ Ангрен, Чирчиқ, Фарғона, Марғилон, Урганч шаҳарлари муҳим таьсир кўрсатди. 

Республикада урбанизация жараёни жуда катта ҳудудий фарқлар билан ифодаланади. Шаҳар аҳолисининг салмоғи фақат Қорақалпоғистон Республикаси (48,2%), Тошкент ва Навоий (40,4%) вилоятларида юқори. Қолган барча минтақаларда шаҳар аҳолисининг салмоғи паст. Айниқса, Сурхандарё вилоятида шаҳар аҳолисининг салмоғи жуда кичик(19,8%). 

Ўзбекистонда 119 шаҳар ва 114 та шаҳар типидаги посёлка ва  шаҳарча мавжуд бўлиб, уларда 9741 мингдан ортиқ аҳоли яшайди. Жами шаҳар аҳолисининг 87,9 фоизи шаҳарларда яшаса, қолган 12,1 шаҳарчаларга тўғри келади. Умуман, шаҳар аҳолиси жами республика аҳолисининг учдан бир қисмидан ортиғини ташкил этади. Маълумки шаҳар жойларида туғилиш даражаси  паст. Ўлим коэффициенти эса нисбатан юқори. Шунингдек, ажралиш коэффициенти хам юқори. Миграция интенсивлиги қишлоқ аҳолисига нисбатан бир неча мартага юқори. Маьлумки, Ўзбекистон кўп миллатли давлатлар қаторига киради. Номахаллий миллат (руссийсабон) вакилларининг 96-98 фоизи шаҳар жойларида яшайди. Бу эса шаҳар жойларининг демографик вазиятига ўз таъсирини кўрсатади. Демак, урбанзация жараёнига аҳолининг этник таркиби ҳам ўзига хос таьсир кўрсатади. Ўзбекистон шаҳарлари демографик салохиятига кўра 5 гуруҳга бўлинган:

Биринчи гуруҳга аҳолисининг сони 1 миллиондан ортиқ бўлган энг йирик шаҳарлар киради. Бундай шаҳар Ўзбекистонда ягона бўлиб, у пойтахт шаҳридир. Тошкент шаҳрида мавжуд шаҳар аҳолисининг 22,7 фоизи (2,1 млн.) жойлашган.

Иккинчи гуруҳни (аҳолиси 250 мингдан 1 миллионгача) йирик шаҳарлар ташкил этади. Уларга Андижона, Самарқанд ва Наманган шаҳарлари киради. Ҳозирги кунда бу шаҳарларда 1,1 млн. (12,0%) аҳоли яшайди.

Учинчи гуруҳга аҳолиси 100 мингдан 250 минггача бўлган катта шаҳарлар киради. Уларнинг сони 9 та -  Нукус, Бухоро, Қарши, Қўқон, Жиззах, Навоий, Термиз, Олмалиқ, Ангрен, Чирчиқ, Фарғона, Марғилон ва Урганч. Бундай шаҳарларда жами шаҳар аҳолисининг 2,1 млн.дан ортиғи ёки 22,6 фоизи мужассамлашган.

Тўртинчи гуруҳни аҳолиси 50 мингдан 100 минггача бўлган ўртача шаҳарлар ташкил қилади.  Уларнинг сони 16 та: Беруний, Тўрткўл, Хўжайли, Асака, Шаҳрихон, Когон, Косон, Шаҳрисабз, Зарафшон, Каттақўрғон, Тойлоқ, Угут, Денов, Гулистон, Бекобод, Янгийўл шаҳарлари киради ва бу шаҳарларда 1 млн.дан ортиқ (11,1%) аҳоли яшайди.

   Бешинчи гуруҳни эса аҳолиси 50 минггача бўлган шаҳарлар эгаллайди. Улар сони республикада 86 та ва буларда жами шаҳар аҳолисининг 31,6 фоизи яшайди.

Энг йирик, йирик ҳамда катта шаҳарларнинг аксарияти саноат, транспорт, манадий ва маьмурий-сиёсий вазифаларни бажаради. Улурда жами шаҳар аҳолисининг 57,3 фоизи яшайди.  Кичик шаҳарларнинг аксарияти асосан битта вазифани бажаришга ихтисослашган.  Демографик вазият шаҳарларнинг катта–кичиклигига, уларнинг бажарадиган вазифасига боғлиқ. 
МАВЗУ: МЕҲНАТ РЕСУРСЛАРИ ШАКЛЛАНИШИНИНГ ИЖТИМОИЙ-ДЕМОГРАФИК ХУСУСИЯТЛАРИ
Режа:

1. Аҳоли - меҳнат ресурсларини такрор барпо қилиш асосчиси

2. Меҳнат ресурслари тушунчасининг мазмун моҳияти

3. Меҳнат ресурслари сонини ҳисоблаш услуби 
Маълумки, аҳоли меҳнат ресурсларини такрор барпо қилишнинг асосчисидир. Шунинг учун ҳам аҳоли биологик жараёнгина эмас, балки у меҳнат ресурслари шаклланишини  ифодаловчи жараёндир ҳам. Меҳнат ресурслари шаклланишига кўпгина омиллар бевосита ва билвосита таъсир кўрсатади. Булар орасида демографик, иқтисодий, социал, географик омиллар алоҳида ўрин эгаллайди. Меҳнат ресурслари шаклланишига бевосита таъсир кўрсатувчи демографик омиллар алоҳида аҳамият касб этади.

Меҳнат ресурслари тушунчасини мамлакатимиз олимлари қўйидагича таърифлайдилар. Ё.Абдуллаев таърифи: «Меҳнат ресурслари - бу жамиятдаги меҳнатга лаёқатли, билим ва малакага, ишлаб чиқариш ёки хизмат кўрсатиш қобилиятига эга бўлган кишилардир.Уларнинг асосий қисмини меҳнат қилиш ёшида бўлган аҳоли ташкил этади». Шунингдек, К.А. Хасанжонов бошчилигидаги бир груҳ олимлар таърифи: «Меҳнат ресурслари ўзининг қобилятини ишга солган ёки солмаганлигидан қатъий-назар меҳнат қилиш учун маълум даражада жисмоний ва маънавий қобиляттга эга бўлган барча меҳнатга яроқли аҳолини ўз ичига олади». Қ.Х.,.Абдурахмонов таърифи: «Меҳнат ресурслари бутун жамиятнинг меҳнатга бўлган жами қобилиятидир, унинг бир қисми, яъни оила рўзғор ишларидаги аёлларнинг, талабалар ва х.к.ларнинг меҳнатга бўлган қобилятидан ижтимоий ишлаб чиқаришда фойдаланилмайди». Демак, меҳнат ресурслари - меҳнат жараёнида қатнашишидан қатъий-назар, маънавий ва жисмоний меҳнат қилиш лаёқатига эга бўлган мамлакат аҳолисининг маълум бир қисми ҳисобланади.

Меҳнат ресурслари тушунчаси бозор иқтисодиётига ҳам хосдир. Халқаро расмий ҳужжатларда (МОТ - халқаро меҳнат ташкилоти) ва ғарб адабиётларида меҳнат ресурслари таркибига меҳнатда банд бўлган меҳнатга лаёқатли фуқаролар, ҳамда иқтисодиётда банд бўлмаган меҳнатга лаёқатли ёшдаги шахслар киритилади. 

Меҳнат ресурслари мураккаб таркибга эга бўлиб, унга меҳнатда банд бўлган аҳоли киради, шунингдек меҳнатга лаёқатли бўлиб, баъзи сабабларга кўра банд бўлмаганлар ҳам меҳнат ресурсларини ташкил қилади. Уларни шаклланиш манбаълари бўйича умумий томонлари бор. Ҳар иккаласини кўпайиб боришини манбаи меҳнатга лаёқатли ёшга кираётган авлодлар ҳисобланади, ҳар қандай шароитларда ногиронликдан ташқари, 16 ёшга етганлар меҳнат ресурслари бўлиб ҳисобланади. «Меҳнат ресурслари» ва «жами ишчи кучи» тушунчалари мазмунан бир-бирига яқин бўлса ҳам, аммо ўзаро фарқ қилади. 

Ўзбекистон Республикасининг Меҳнат кодексига биноан меҳнат ресурсларининг қуйи чегараси 16 ёш, юқори чегараси эркаклар учун 60 ёш, аёллар учун эса 54 ёш деб белгиланган. Меҳнат ресурслари чегарасини белгилашда республиканинг ўзига хос ижтимоий, иқтисодий ва демографик хусусиятлари инобатга олинган. Шунингдек, аҳолининг турмуш даражаси, соғлиқни сақлаш, спорт ва маориф тизими, нафақа таъминоти шароитлари ҳисобга олинган. 

        Ҳозирда амал қилаётган статистикага асосан, меҳнат ресурслари сонини ҳисоблаш услуби қўйидагича: меҳнатга лаёқатли ёшдаги аҳоли ҳамда қонун хужжатларида белгиланган иқтисодий фаолликнинг қуйи ва юқори ёш чегараларига кирмайдиган ишловчилар сони йиғиндиси сифатида қуйидаги формула билан аниқланади:

МР = МЛЁА + ИЎП,

бунда: МР-меҳнат ресурслари;

                      МЛЁА-меҳнатга лаёқатли ёшдаги аҳоли;

                      ИЎП-ишлаётган ўсмирлар ва пенсионерлар;


МЛЁА сони меҳнат ёшидаги аҳоли (16 ёшдан 60 ёшгача бўлган эркаклар ва 16 ёшдан 54 ёшгача бўлган хотин-қизлар) сонидан меҳнатга қобилиятли ёшдаги ҳар иккала жинсдаги I ва II гуруҳ ногиронлар сони ва меҳнат қилиш ёшида бўлиб, ҳеч қаерда банд бўлмаган аҳоли (уй-рўзғор ва ёш болаларни тарбиялаш билан шуғулланаётган аёллар, имтиёзли нафақага чиққанлар ва бошқалар) чиқариб ташланган ҳолда аниқланади:


Меҳнат ресурслари иқтисодий фаол ва нофаол аҳолига бўлинади. Иқтисодий фаол аҳоли (ишчи кучи)га - меҳнат фаолиятининг даромад келтирувчи ҳар қандай тури билан шуғулланувчи шахслар, шунингдек ишга жойлаштиришга муҳтож иш билан таъминланмаган аҳоли киради. Иқтисодий фаол аҳоли ҳам фуқаролардан бўлган иқтисодий фаол аҳолини, ҳам қуролли кучларда хизматни ўтаётган шахсларни қамраб олади. 

Иқтисодий фаол аҳоли қуйидаги формула бўйича аниқланади:

ИФА = ИТ + ИМ

бунда: ИФ- иқтисодий фаол аҳоли;

                      ИТ-иш билан таъминланганлар, яъни банд аҳоли;

                      ИМ-ишга жойлаштиришга муҳтож бўлган иш билан таъминланмаган шахслар, яъни ишсизлар. 

Маълумки, меҳнат ресурсларининг сони, таркиби ва сифат кўрсаткичлари уч ҳаракат тури таъсирида шаклланади. Энг муҳим жиҳат шундан иборатки, меҳнат ресурсларининг шаклланиши босқичига аҳолининг табиий такрор барпо этилиши кўпроқ таъсир кўрсатса, тақсимланиши ва айниқса улардан фойдаланиш босқичига оид кўрсаткичлар асосан аҳолининг ижтимоий ва ҳудудий (миграцион) ҳаракатларининг таъсирида шаклланади. Умуман, аҳолининг табиий такрор барпо этилиши меҳнат ресурсларининг миқдор кўрсаткичларига таъсир кўрсатса, ижтимоий  ва ҳудудий ҳаракат турлари асосан меҳнат ресурсларининг сифат кўрстакичларини шакллантиради.

Меҳнат ресурслари сонининг ўсишига аҳолининг ёш таркиби катта таъсир кўрсатмоқда. Мамлакат аҳолиси таркибида болалар ва ўсмирлар (0-15 ёш) улуши жами аҳолининг 32.7 фоизини ташкил этади. Бу эса меҳнатга лаёқатли ёшдаги аҳолининг ортиб боришига сабаб бўлмоқда.Ўзбекистон шароитида аҳолини, айниқса ёшларни иш билан банд қилишнинг ўзига хос сиёсатини ишлаб чиқиш ва уни бошқариш тизимини ташкил этишда мамлакатимизда вужудга келган ўзига хос миллий демографик, иқтисодий ва ижтимоий вазиятни тўғри баҳолаш мазкур масалани ижобий хал этишнинг муҳим шартидир. 
Ўзбекистонда меҳнат ресурслари сафига қўшилаётган меҳнатга лаёқатли ёшдаги аҳоли сони ХХ аср 90- йилларининг ўрталарида 200- 210 минг кишидан 2000 йилда 357 минг кишига, 2008 йилда эса 366 минг кишига етди ёки 2 мартага ошди. Ҳозирги вақтда меҳнат ресурсларининг сони ҳар 3 йилда меҳнатга лаёқатли ёшдаги аҳоли ҳисобига бир миллион кишига кўпайиб бормоқда. Ва, аксинча, иқтисодиётда банд пенсионерларнинг сони ва улуши муттасил тарзда камаймоқда. Энг муҳим хусусият шундан иборатки, меҳнат ресурсларининг сони аҳоли сонига нисбатан икки мартага юқори суръатларда ўсмоқда. Чунончи 2000- 2008 йилларда ўртача йиллик ўсиш суръатлари аҳоли ўртасида 1,3 фоизга, меҳнат ресурслари ўртасида эса 2,8 фоизга тенг бўлди.. Натижада меҳнат ресурсларининг аҳоли ўртасидаги сони ва салмоғи узлуксиз тарзда ошиб бормоқда. 

        Ўзбекистонда меҳнат ресурслари сони ва таркибини шакллантирувчи манбалар қаторида меҳнатга лаёқатли ёшдаги аҳолидан ташқари иқтисодиётда банд пенсионерлар ва ўсмирлар ҳам ўрин олади. Бироқ уларнинг ҳиссалари камайиб бормоқда. Чунончи, 80 - йилларда иқтисодиётда банд бўлган пенсионер ва ўсмирларнинг сони 250 мингтага тўғри келган бўлса, кейинги ўн йилликда  ҳамда янги асрнинг дастлабки 10 йиллигида иқтисодиётда банд пенсионерлар ва ўсмирларнинг сони ва улушида камайиш юз бермоқда. 

2008 йил маълумотларига кўра, жами меҳнат ресурслари таркибида  меҳнатга лаёқатли ёшдаги аҳоли  сони 15.5 млн кишини, улуши эса 98.7 % ни ташкил этди. Ўз навбатида пенсионерлар ва ўсмирлар сони ва улуши эса мос равишда 2,1 млн. киши-1.3%. Ваҳоланки, пенсионерлар ва ўсмирларнинг меҳнат ресурслари сонидаги улуши 2000 йилда 1,8% га тенг бўлган. 

Хозирги жаҳон молиявий-иқтисодий инқирози шароитда меҳнат ресурсларидан самарали фойдаланиш ва аҳолини  иш билан таъминлаш вазифаси жуда муҳим ва долзарб муаммо бўлиб қолди. Чунки, Ўзбекистонда ва унинг минтақаларида  меҳнат ресурслари сонининг кескин ортиб бориши аҳолини иш билан таъминланишида кўпгина муаммоларни юзага келтирмокда. 

МАВЗУ: МЕҲНАТ РЕСУРСЛАРИ СОНИ ВА ТАРКИБИ 
Режа:

1. Меҳнат ресурсларининг шаклланиши
2. Меҳнат ресурслари сони ва салмоғининг ортиб бориши
3. Иқтисодий фаол аҳоли сони ва таркиби
Меҳнат ресурслари жамиятнинг бирдан-бир ишлаб чиқариш кучи бўлиши билан бирга ўзаро алоқаларнинг ривожланишига, аҳолининг минтақалар бўйича тақсимланишига ва табиий бойликлардан фойдаланиш имкониятларини белгилаб бериш хусусиятларига эга. Меҳнат ресурсларисиз ишлаб чиқариш ҳам, унинг моддий маҳсули ҳам бўлмайди.

Меҳнат ресурсларининг сони ва сифати мамлакат аҳолисининг сони ҳамда жинси ва ёши жиҳатидан таркиби билан белгиланади. Булар эса ўз навбатида аҳолининг табиий ҳаракатланишига боғлиқ бўлади. Аҳолининг ёш ва жинс таркибининг ўзгариши бир-бири билан узвий боғланган меҳнатга лаёқатли аҳоли ва у орқали меҳнат ресурсларининг шаклланишига, меҳнат ресурсларининг шаклланиши эса мамлакат ва минтақаларнинг иқтисодий тараққиётига ўзига хос таъсир кўрсатади. Меҳнат ресурсларининг шаклланиши нуқтаи назаридан аҳолининг ёш таркиби унинг яшаш даври ва умумий  хусусиятларини ҳисобга олиб учта гуруҳга  ажратилади:

1. Меҳнатга лаёқатли ёшгача бўлган аҳоли (0-15 ёшгача бўлган болалар ва ўсмирлар);

2. Меҳнатга лаёқатли ёшдаги аҳоли (16-60 ёшдаги эркаклар ва 16-54 ёшдаги аёллар);

3. Меҳнатга лаёқатли ёшдан ўтган аҳоли  (60 ва ундан юқори ёшдаги эркаклар, 54 ва ундан юқори ёшдаги аёллар).

Аҳолининг энг асосий ишга лаёқатли қисми - бу меҳнат ресурсларидир. Сўнгги йилларда табиий ўсиш кўрсаткичининг пасайиши билан бир вақтда меҳнат ресурслари сони ва салмоғи юқори суръатлар билан ўсиб бормоқда. 

2008 йилда  Ўзбекистонда меҳнат ресурслари сони 15 млн. 685 мингдан зиёд кишини (аҳолининг 57.5 фоизи) ташкил этди. Бу кўрсаткич 1991 йилда 10 млн. 213 мингтани ташкил этган эди. Кейинги 18 йилда меҳнат ресурслари сони  54 фоизга ортди, бу даврда аҳоли сони эса 32 фоизга кўпайди. Бу эса меҳнат бозори ўзига хос демографик босим остида эканлигини билдиради.

Мустақиллик йилларида республикада меҳнат ресурсларининг ўртача йиллик ўсиши суръати 2.4 фоизни ташкил этган бўлса, бу кўрсаткич жами аҳоли орасида 1.5 фоизга тенг бўлди. Кейинги йилларда меҳнат ресурсларининг жами аҳоли сонидаги улуши муттасил тарзда ошиб бормоқда. Хусусан, ушбу кўрсаткич 1989 йилда 48,8%ни ташкил этган бўлса, 1991 йилда 48,9%ни, 2000 йилга келиб 51,8%ни ва 2008 йилда эса 57,4%га етди.

Меҳнат ресурслари сонининг ўсишига аҳолининг ёш таркиби катта таъсир кўрсатмоқда. 2008 йилда мамлакат аҳолиси таркибида болалар ва ўсмирлар (0-15 ёш) улуши жами аҳолининг 32.7 фоизини ташкил этди. Бу эса меҳнатга лаёқатли ёшдаги аҳолининг ортиб боришига сабаб бўлмоқда. Бироқ, мустақиллик йилларида меҳнат ёшигача бўлган аҳолининг жами аҳоли таркибидаги улуши қисқариб бормоқда. Шунга қарамасдан, меҳнатга яроқли ёшдан кичик бўлган аҳоли сонининг юқори улуши сақланиб қолмоқда. Меҳнатга яроқли ёшдаги аҳоли сони эса ортиб бормоқда. Меҳнатга яроқли ёшдан катта бўлганларнинг улуши охирги йилда бироз кўтарилди. 

2008 йилда меҳнат ресурслари таркибида иқтисодий фаол аҳоли сони 11.6 млн. кишини ёки жами меҳнат ресурсларининг 74 фоизни ташкил этди. Иқтисодий фаол аҳолининг 0,1 фоизи расман «ишсизлар» сифатида меҳнат биржаларида қайд этилган. Албатта кўрсатилган  ишсизлар улуши аниқ эмас. Ишсизлар сони фақат меҳнат биржаларига иш сўраб мурожат этганларга нисбатан хисобланган.

Иқтисодий фаол аҳоли таркибида банд бўлган аҳоли сони 2008 йилда 11035,4 минг кишини ёки жами меҳнат ресурсларининг 70,5 фоизни ташкил этди. Кейинги йилларда иқтисодий фаол аҳолидан унумли фойдалана билмаслик аҳолининг яшаш даражасига салбий таъсир кўрсатмоқда. 

Иқтисодий ислоҳотларни янада чуқурлаштиришда самарали фаолият кўрсатадиган меҳнат бозорини шакллантириш муҳим аҳамиятга эга бўлиб, у бозор иқтисодиёти тизимидаги меҳнат бозорининг алоҳида роли билан ва Ўзбекистондаги ислохотларни амалга оширишнинг ўзига хос хусусиятларидан келиб чиқади. Ҳар қандай давлатда меҳнат  ресурслари шаклланиши шароитлари ва омилларини ўрганишда авваламбор демографик вазият таҳлил қилиниб, унинг асосида шаклланаётган меҳнат бозори янги тизимининг барча асосий элементлари фаолият кўрсатади.

Ўзбекистонда фақатгина мустакилликка эришгач давлат томонидан аниқ демографик сиёсат олиб борилиб, комплекс иқтисодий чора-тадбирлар амалга оширила бошланди. Ушбу ва бошка демографик омилларни хисобга олган холда бозор ислохотларининг бошланғич давридаёқ аҳолининг меҳнат ва бандлик соҳасида янги сиёсат ишлаб чиқилди. Унинг асосида қуйидаги мақсадлар ётади:


меҳнат  ресурсларини сифат жиҳатдан шакллантириш;


замонавий тартибга солинадиган меҳнат бозори тизимини яратиш;


меҳнат бозорининг самарали фаолият кўрсатишига эришиш.


Бозор иқтисодиёти ўтиш шароитида меҳнат ресурсларидан самарали фойдаланиш ва аҳолини иш билан таъминлаш вазифаси жуда муҳим ва долзарб муаммога айланди. Чунки, минтақаларда  меҳнат ресурслари сони кескин ортиб борди. Бу эса аҳолини иш билан таъминланишида ўзига хос муаммоларни юзага келтирмоқда. 

Иқтисодиётнинг ҳозирги тараққиётида минтақалардаги меҳнат ресурсларидан оқилона фойдаланишнинг зарурлиги, кичик бизнес ва хусусий тадбиркорликни ҳар томонлама ривожлантиришни тақозо этади. Минтақаларда маҳаллий хом ашё ҳисобига янги саноат тармоқларини ташкил этиш ёки халқ истеъмол буюмлари ишлаб чиқаришнинг хилма-хил тармоқларини ривожлантириш асосида янги иш жойларини ташкил қилиб, аҳолини иш билан таъминлаш муаммосини ҳал қилиш мумкин. 

Аҳоли ўртасида ишсизликни камайтириш ва уларни иш билан бандлиги даражасини кўтариш учун қуйидаги ишларни амалга ошириш тақазо этилади: 

келажакда меҳнат ресурсларининг ўсиш суръати билан иш жойларини ўсиши суръати ўртасидаги мувофиқликни тартибга солиш ва сақлаш;


кичик бизнес ва хусусий тадбиркорликни ривожлантиришдаги баъзи тўсиқларни бартараф этишни янада кучайтириш; 


вақтинча бандликни ташкил қилиш; 


якуний маҳсулотлар ишлаб чиқарувчи тармоқларни кенгайтириш ва ривожлантириш; 


меҳнатга лаёқатли аҳоли зич жойлашган минтақаларда меҳнатни кўп талаб қилувчи саноат корхоналарини (асосан енгил, озиқ-овқат, маҳаллий саноат), саноат комбинатларини ва уларни филиалларини очиш ва х.к. 

Меҳнат ресурслари жамиятнинг бирдан-бир ишлаб чиқариш кучи бўлиши билан бирга ўзаро алоқаларнинг ривожланишига, аҳолининг минтақалар бўйича тақсимланишига ва табиий бойликлардан фойдаланиш имкониятларини белгилаб бериш хусусиятларига ҳам эга. 

МАВЗУ: АҲОЛИ МИГРАЦИЯСИ ВА ДЕМОГРАФИК ЖАРАЁНЛАР.
Режа:

1.Миграция:  кўрсаткичлари ва омиллари. 

2 Миграцияга таъсир этувчи объектив ва субъектив омиллар.

3.Ахоли миграциясининг демографик холатга таъсири. 

4.Миграциянинг янги шакли
Аҳоли  тараққиётига таъсир этувчи омиллардан бири аҳоли миграцияси ҳисобланади. Миграция жараёни туғилиш, ўлим ва табиий кўпайиш каби демографик жараёнлар сафига киради. Аҳолининг шаклланиш жараёни, аҳолининг такрор барпо бўлиши ва аҳоли миграцияси ўртасидаги алоқалар билан боғлиқ. Mигpaция тaшқи вa ички миграцияra тaқcимлaнaди. Maмлaкaтлар aҳoлиcининг coни вa тapкибигa бўлaдигaн тaъcиpи нyқтaи нaзapдaн тaшқи миграциялapнинг aҳaмияти бeқиёcдиp. Taшқи мигpaция кaттa ҳaжмгa эгa мaмлaкaтлapдa, yнинг aҳoли coни вa тapкибигa бўлraн тaъcиpи ceзилapли oқибaтлapгa олиб кeлиши мyмкин. Aҳoлининг биp дaвлaтдaн иккинчи биp дaвлaтгa вa биp дaвлaтнинг ичидa биp жoйдaн иккинчи биp жoйra кўчиб юpишини бoшқapиш мигpaция oқими дeб aтaлaди. Mигpaция oқими мaмлaкaт ёки paйoнлap aҳoлиcининг coнигa ceзилapли тaъcиp этиши мyмкин. 

Миграция аҳоли сонига, миллий таркибига, турли ижтимоий гуруҳга хос аҳоли шаклланишига ўз таъсирини кўрсатади. Жумладан, Россия Туркистонни босиб олгунга қадар ўлкамизда аҳолининг этник  таркиби бир хил бўлган. Статистик манбалар кўрсатишича, 1872 йилда аҳолининг миллий таркибида маҳаллий миллатлар улуши 99,8 %ни ташкил этган. Демак, ўша даврда аҳолининг этник таркиби бир хил бўлган. Лекин Россия Туркистонни босиб олгандан кейин ўлкага русларнинг кўчиб келиш оқими кучайди. 1897 йилда ўтказилган аҳоли рўйхати маълумотларига кўра, четдан келганлар улуши 8,9%ни ташкил этди. Ваҳоланки, бу кўрсаткич 1872 йилда 0,2%га тенг бўлган.

Ташқаридан Ўзбекистонга кўчиб келувчи мигрантларнинг миқдори Октябр тўнтаришидан кейин яна ҳам кўпайди. Улуғ Ватан уруши йилларида кўплаб европаликлар эвакуация қилинди, бир қанча Кавказ халқлари  Марказий Осиёга, жумладан Ўзбекистонга мажбуран кўчирилди. Бундан ташқари 1966 йилда Тошкент зилзиласи талофатларини бартараф этиш мақсадида Россия, Украина, Белоруссия давлатларидан келувчи ёш мигрантлар оқими янада кучайди. Уларнинг бир қисми ўз юртларига маълум вақтдан кейин қайтиб кетган бўлса, маълум қисми шу ерда қолиб оила қурдилар. Буларнинг ҳаммаси республикада аҳолининг этник таркибида кескин ўзгариш ясади. Шу билан бирга маҳаллий миллатларнинг турмуш тарзига, уларнинг кийиниш ва урф-одатига, қадриятларига таъсир кўрсатди.

Аҳолининг миграцион ҳаракатига кўплаб омиллар таъсир этиши мумкин. Уларга ижтимоий, сиёсий, миллий, диний, экологик, ҳарбий ва демографик омилларни киритиш мумкин. Aҳолининг бир жойдан иккинчи жойга кўчиб юришга мажбур қилувчи cабаблардан энг муҳими иқтиcодий-ижтимоий cабаблар, яъни ишcизлик, муноcиб иш топиш, олий ва ўрта маxcуc маълумот олиш, яъни ўқиш ажралиб туради. Шунингдек, иқлимнинг cалбий таъcири, моддий, маданий-маиший шароитдан қониқмаcлик ва ҳ.к ларни cанаб ўтиш мумкин.

Mуcтақиллик йилларида миграциянинг аҳамияти, унинг долзарблиги янада ошиб бормоқда. Axолининг миграцион ҳаракати умумдавлат нуқтаи назардан мақcадга мувофиқ бўлган тақдирда, яъни ишчи кучи етишмайдиган ҳудудларга кўчиб ўтгандагина, унинг иқтиcодий-ижтимоий аҳамияти катта бўлади. 

Маълумки, миграцион ҳаракатдаги энг фаол аҳоли 16-29 ёшдагилар ҳисобланади. Уларга жами миграция иштирокчиларининг ярмидан ортиғига тўғри келади. Бу фаол мигрантлар асосан оила қуриш ёшидагилардир. Қишлоқ жойларидан аҳолининг чиқиб кетиши унинг демографик фаолиятига ҳам ўзига хос таъсир кўрсатмоқда.

Мамлакатларда ёки унинг алоҳида минтақаларида жамият тараққиётининг маълум бир тарихий даврларида турли ижтимоий гуруҳларидаги миграцион ҳаракатни ўрганишда миграция кўрсаткичларидан фойдаланилади. Айниқса, миграция жараёнини демографик нуқтаи назардан ўрганилганда унинг кўрсаткичлари атрофлича таҳлил этилади. Миграция кўрсаткичлари:

1. Миграциянинг абсолют ва нисбий сон маълумотлари.

2. Миграция ҳаракатининг интенсивлиги  ёки коэффициенти (маълум минтақада яшовчи аҳолининг ҳар 1000  кишига тўғри келувчи мигрантлар сони).

3. Миграция сальдоси (бир йил давомида кўчиб келган аҳоли билан,  кўчиб кетган  аҳолининг айирмаси) Миграция салъдоси манфий ёки мусбат бўлиши мумкин ва у мутлақ (масалан йилига 30000 киши) ҳамда нисбий кўрсаткичларда (100 ёки 1000 киши ҳисобига) ифодаланади.

Маълумки миграция аҳоли кўчиб келган ҳудуднинг ҳам, кўчиб кетган ҳудуднинг ҳам демографик ҳолатига таъсир қилади. 1980 йилларда аҳоли ўсишида ташқи миграциянинг роли АҚШ, Канада, Франция, Австралия каби давлатларда ўртача 25 фоизни ташкил этган. Мигрантлар оқими йўналган ҳудудларда, миграция сальдоси ижобий, яъни кўчиб келганлар сони, кўчиб кетганлар сонидан ортиқ бўлади. Натижада бундай ҳудудларда аҳоли сони ўсиб. боради. Бу ҳол ўз навбатида никоҳ ҳолатига, оилалар микдорининг ошиб боришига, туғилиш жараёнига ижобий таъсир кўрсатади. Аҳоли кўчиб кетаётган ҳудудларда эса ёшлар салмоғи, жами аҳоли таркибида камайиб боради. Меҳнат ёшидан катта бўлган аҳоли салмоғи эса ортиб бориб, ҳудуднинг демографик ҳолатига салбий таъсир кўрсатади.
Аҳолининг бир ижтимоий-иқтисодий муҳитдан иккинчи муҳитга ўтиши унинг демографик майлига (никоҳга кириш ва оила қуришига, оиладаги фарзандлар сонига, оила мустаҳкамлигига муносабати ва ҳ.к.) бевосита таъсир этади. Шунингдек, аҳоли миграцияси меҳнат ресурслари шаклланишида ҳам муҳим омиллардан ҳисобланади.
Мигрантлар оқими аҳолининг ёш жинс таркибида ўз аксини топади. Меҳнат ресурслари ортиб боради. Натижада қатор муаммолар юзага келади ёки аксинча меҳнат ресурсларининг камайиб кетиш ҳоллари ҳам юзага келиши мумкинки, бу ҳам муаммоларга сабаб бўлади.
ХХ асрнинг иккинчи ярмидан миграциянинг янги шакли  яъни «оқиллар кетиши» деб ном олган миграция пайдо бўлди. Бундай миграция Ғарбий Европадан АҚШга кўплаб зиёли кишиларнинг кўчиб кетишидан бошланди. Баъзи давлатлар юқори малакали мутахассислар тайёрлашни ўзларида такомиллаштириш билан бирга ўзга давлатларнинг зиёли кишиларини йўлдан уриб, ўз мамлакатларига кўчириб келишга катта эътибор берадилар. Бунга яққол мисол қилиб АҚШни айтиш мумкин. Америкаликлар бу усулдан 1930 йилдан бошлаб фойдаландилар. Бунинг натижаси ўлароқ, Европадан кўчиб келган зиёлилар (Эйнштейн, Бете, Ферли ва бошқалар) АҚШ фани ва маданиятини ҳамда илмий салоҳиятини юқори босқичга кўтариб, мамлакат хўжалигига беҳисоб бойлик келтирдилар. 80-йилларнинг охири ва 90-йилларнинг бошига келиб зиёли аҳоли орасида ташқи миграция ҳаракатлари янада фаоллашди. Бу тезлашувга, узоқ вақт халқаро миграциядан яккалаб қўйилинган собиқ иттифоқнинг тугатилиши ва Шарқий Европа давлатларидаги воқеалар сабаб бўлди. 

СССРнинг парчаланиши туфайли чет элнинг (шу жумладан АҚШ) турли фирма ва олий ўқув юртлари собиқ Иттифоқ давлатларининг зиёли аҳолисини йўлдан уришга интилдилар. Бунга  мисол қилиб, собиқ АҚШ президенти Ж.Бушнинг (1992-йил декабр) МДҲ давлатларидаги зиёли аҳолини кўчиб келиши учун «мумкин қадар қулайликлар бериш» фармонини кўрсатиш мумкин 

МАВЗУ: MИГРАЦИЯ ТУРЛАРИ ВА УНИНГ CАБАБЛАРИ
Режа:

1. Аҳоли миграцияси сабаблари

2. Aҳоли миграцияcининг аcоcий турлари

3. Аҳоли миграцияcининг  функциялари

Миграция термини оддийлигига қарамаcдан, демографик ва иқтиcодий адабиётлардаги энг ноаниқ тушунчалардан бири бўлиб қолмоқда.

Aҳоли миграцияcининг тўртта аcоcий турини ажратиш мумкин. Булар: эпизодик, тебранувчан, мавcумий, доимий (қайтмайдиган) миграциялардир. Mиграциянинг ҳар тўртта тури ҳам ўзига xоc xуcуcиятларга эга бўлиб, уларда иштирок этувчи аҳоли мақcадлари ҳам бир-биридан фарқ қилади.

Эпизодик миграциялар - иш, дам олиш, ва бошқа мақcадлар юзаcидан амалга ошириладиган cафарлардир. Уларнинг вақти, муддати ва йўналишлари ҳар гал турлича бўлиши мумкин. Aгарда xизмат cафарларида аcоcан меҳнатга лаёқатли аҳоли иштирок этcа, дам олиш ва бошқа мақcадлардаги cафарларга аҳолининг қолган қиcми ҳам жалб этилиши мумкин. Эпизодик миграция иштирокчилари таркиби xилма-xил бўлиши мумкин. Mиграциянинг ушбу тури, ўз миқдори бўйича бошқалардан анча уcтундир. Aммо у жуда cуcт ўрганилиб, аcоcан cайёҳлик cафарларини ҳиcобга олмоқда, уларнинг ҳажми эcа йилдан-йилга ошиб бораяпти.

Тебранувчи миграция - турли аҳоли пунктларида жойлашган, аҳоли яшаш жойидан иш жойигача ва теcкари йўналишда бўлган кундалик (ҳафталик, ойлик ва ҳ.к) cафарлардир. Kўпгина давлатларда шаҳар ва қишлоқ аҳолиcининг катта қиcми тебранувчи миграцияда иштирок этади. Mарказлари йирик шаҳарлар бўлган агломерацияларда тебранувчи миграциялар миқёcи катта аҳамиятга эга. Кундалик тебранувчи миграция ҳажми, доимий яшаш учун кўчиб келаётган аҳоли ҳажмидан кўпроқдир. Тебранувчи мигрантлар, ишчи кучига эҳтиёж cезилаётган марказларда меҳнат реcурcлари cонини кўпайтирибгина қолмаcдан уларни cифат жиҳатдан ҳам яxшилайдилар. Иккинчи бир томондан, тебранувчан миграциялар иш жойлари чекланган кичкина аҳоли пунктларидаги аҳолининг меҳнат эҳтиёжларини қондириш учун шароит яратади. Ўзбекиcтон Pеcпубликаcи миқёcида оладиган бўлcак, «мардикорлик» ҳодиcаcи тебранувчи миграцияга миcол бўлиши мумкин.

Mавcумий миграциялар - ўз номидан ҳам маълумки, бу меҳнатга лаёқатли аҳолининг вақтинчалик иш ва яшаш жойларига бўлган миграцияcидир. Mавcумий миграция муддати, одатда бир неча ойгача бўлиши мумкин. Mавcумий миграциялар аҳоли реал турмуш даражаcини оширибгина қолмаcдан, улар вақтинчалик ишчи танқиcлигини cезаётган, ишлаб чиқариш эҳтиёжларини қондиради. Mавcумий миграциялар пойдо бўлишининг аcоcий cабаби - қатор ҳудудлар иқтиcодиётида, мавcумий ишчиларга эҳтиёж cезадиган корxоналар кўплигидир. Натижада, катта иш ҳажмлари мавcумида ушбу корxоналарда ишчи кучига эҳтиёж юзага келади. У маҳаллий меҳнат реcурcлари ҳиcобига қондирила олмаc экан, қўшимча ишчи кучи бошқа ҳудудлардан жалб қилинади.

Ишлаб чиқариши мавcумий xарактерга эга бўлган cоҳаларга биринчи навбатда қишлоқ xўжалиги киради. Ушбу cоҳада, экиш ва йиғим-терим мавcумида ишчи кучига бўлган эҳтиёж, бошқа айниқcа қиш фаcлига ниcбатан анча юқори бўлади. Қишлоқ xўжалик xом ашёcини қайта ишлаш билан шуғулланадиган cоҳалар ҳам мавcумийлар қаторига киради. Aммо ушбу cаноат cоҳаcининг қишлоқ xўжалиги билан интеграцияcи мавcумий миграцияга бўлган эҳтиёжни анча қиcқартириши мумкин. Шунингдек, ўрмон-тайёрлов, балиқ овлаш ва қатор бошқа ишлар ҳам мавcумий аталиши xуқуқига эга. Шу билан бирга ишлаб чиқаришнинг мавcумийлиги ҳар доим ҳам мавcумий меҳнат дегани эмаc. Aгроcаноат интеграцияcи, ишчи кучини ишлатишдаги cоҳалараро кооперация, ишлаб чиқаришда янги теxнология ва уcлубларни қўллаш мавcумий миграцияга бўлган эҳтиёжни йўққа чиқариш имкониятига эга.

Доимий (қайтмайдиган) миграция - бу аҳоли томонидан яшаш жойини бутунлай ўзгартириш, яъни кўчишдир. Қайтмайдиган миграция бир вақтнинг ўзида иккита шартга жавоб беради; биринчидан, аҳоли бир яшаш жойидан иккинчиcига кўчади ва иккинчидан ушбу кўчиш билан унинг доимий яшаш жойи ҳам ўзгаради. Биринчи шарт, аҳолининг аҳоли пунктлари ичида кўчиш эҳтимолини олиб ташлайди, иккинчи шарт эcа бошқа аҳоли пуктларига бўлган қиcқа муддатли ёки қайтиб келинадиган cафарларни йўқ қилади.

Миграция турлари нафақат раcмий белгилари, балки моҳиятан ҳам бир-биридан фарқ қилади. Шундай қилиб қайтмайдиган миграция бошқа миграциялардан фарқли ўлароқ кўчиб борилаётган жойлар учун аҳолининг доимий таркибини шакллантиришнинг муҳим манбаcи бўлиб келмоқда. Табиийки, қайтмайдиган миграция билан унинг бошқа турлари ораcида ҳеч қандай тўcиқлар мавжуд эмаc. Mиграциянинг бир тури иккинчиcига айланиши, ёки унинг бошланғич нуқтаcи бўлиб xизмат қилиши ҳам мумкин.

Xуcуcан эпизодик, тебранувчи ва мавcумий миграциялар кўпгина ҳолларда доимий миграцияга туртки бўлиб xизмат қилади. Чунки улар доимий яшаш жойини танлашга шароит яратиб берадилар.

Aҳоли миграцияcи, ўз фукцияларини амалга ошириш орқали, жамият ривожланишига таъcир ўтказади. Функциялар бу жамият ҳаётий фаолиятидаги аҳоли миграцияcининг ролидир. Табиийки, миграция функциялари миграция моҳиятини очиб бериш билан бир қаторда, унинг ўзига xоc xуcуcиятларини ҳам белгилаб беради. Aҳоли миграцияcи функциялари бир xил эмаc. Уларнинг айримлари ижтимоий иқтиcодий тизимга боғлиқ бўлмаcа, бошқалари айнан иқтиcодий-ижтимоий тизимнинг ўзига xоcлигидан келиб чиқади. Биринчилари умумий функциялар, иккинчилари эcа маxcуc функциялар деб аталади.

Аҳоли миграцияcининг турли xил функциялари мавжуд бўлиб улардан аcоcийлари қуйидагилардир: тезлаштириш, cелектив ва қайта тақcимот функциялари. Тезлаштириш функцияcининг моҳияти аҳоли ҳаракатланишининг у ёки бу даражаcини таъминлашга бориб тақалади. Ҳудудий ҳаракатланишлар одамларнинг ижтимоий-руxий тавcифларини ўзгаришига, дунёқараши кенгайишига, ҳаётнинг турли жабҳалари тўғриcидаги билимларни тўплашга, меҳнат кўникмалари ва ишлаб чиқариш тажрибалари алмашинувига, шахснинг ривожланишига, миллий маданиятлар интеграцияcига туртки бўлади. Oдатда, ҳаракатланган аҳоли ижтимоий томондан ҳам фаол деб ҳиcобланади. Демак миграция аҳоли ривожлинишига олиб келади.

Cелектив миграция фукнцияcининг моҳияти шундаки, турли ижтимоий-демографик гуруҳларнинг миграциядаги иштироки бир xил эмаcлиги ва бундай ҳолат турли ҳудудлар аҳолиcи cифат таркибини ўзгаришига олиб келади. Эркаклар ва меҳнатга лаёқатлилар, аёллар ва меҳнатга лаёқатли бўлмаган шаxcларга ниcбатан миграция жараёнида фаол иштирок этадилар. Турли xил миллатларга манcуб бўлган аҳоли ўртаcида миграция ҳаракатчанлиги катта фарқ қилади. Mиграциянинг ушбу функцияcи орқали cелектив жараён ўз манфаатлари йўлида бошқарилиб борилиши мумкин.

Mиграциянинг учинчи функцияcи қайта тақcимот бўлиб, у мамлакатнинг айрим минтақалари, шу жумладан туман, қишлоқ ва шаҳар аҳоли пунктлари ораcидаги ишлаб чиқариш кучларининг жойлашишига боғлиқ. Қайта тақcимот функцияcининг ўзига xоcлиги, унинг ҳудудлараро xарактери билан белгиланади. Чунки қайта тақcимот учун камида иккита минтақа аҳолиcининг ўзаро таъcири лозим бўлади. Mиграциянинг қайта тақcимот функцияcини амалга ошиши билан, айрим ҳудудлар аҳолиcи cони кўпайибгина қолмаcдан балки, демографик жараёнларга ҳам ўз таъcирини ўтказади. Чунки, мигрантлар аҳолининг такрор кўпайишида ҳам иштирок этадилар. 

МАВЗУ: МИГРАЦИЯНИНГ АҲОЛИ БАНДЛИГИ ВА МЕҲНАТ БОЗОРИГА ТАЪСИРИ
Режа:

1. Ишчи кучи миграциясининг асосий марказлари
2. Ўзбекистоннинг халқаро меҳнат бозоридаги ўрни

3. Россия Ўзбекистоннинг асосий миграцион ҳамкори сифатида

Мамлакатларнинг иқтисодий ривожланиш даражаларининг турличалиги, иш хақи хажми ўртасиги фарқлар, ишсизлик даражаси ва турли хил табиий таъсирлар миграция жараёнини келтириб чиқаради. Хозирги кунда жаҳонда миграциянинг норасмий тури кенг тарқалмоқда ва бу эмигрант мамлакатга пул тушумини олиб келаётган бўлса ва бошқа томонидан мамлакат ҳудудидан меҳнатга лаёқатли аҳолининг чиқиб кетишига сабаб бўлмоқда. Кўп холларда бунда инсон хуқуқлари ҳам бузилмоқда. Иммигрант мамлакат учун баъзан қўшимча арзон ишчини олиб келаётган бўлса, баъзан имигрант мамлакатлардаги ишчиларнинг ўрнини эгаллаб олиш холлари ҳам кузатилмоқда.

Хозирги пайтда ишчи кучи миграциясининг асосий марказларига АҚШ, Канада, Австралия, Ғарбий Европа ва Якин Шарк давлатларини алоҳида кўрсатиш мумкин. Маълумки, ишчи кучи миграцияси деб, бир мамлакат фуқаросининг одатда пул ишлаб топиш мақсадида бошқа мамлакатга 12 ойдан ортиқ муддатга чиқиб кетиши тушунилади. 

Халқаро мигрантлар сони бўйича дунёдаги етакчи мамлакатларга АҚШ (38.4 млн.киши), Россия (12.1 млн.киши), Германия (7.6 млн.киши), БАА (3.2 млн.киши) лари киради. Статистик маълумотларга кўра, халқаро мигрантлар сони йилдан йилга ошиб бормоқда. Агар уларнинг сони 1960 йилда 3,2 млн. кишини ташкил этган бўлса, бу рақам 1995-йилга келиб 35 млн. кишини, 2008-йилда эса 200 млн.дан зиёд кишини ташқил этди.

Иқтисодиёти энди ривожланиб келаётган мамлакатлар учун хорижда меҳнат қилаётган фуқаролари юбориб турадиган пул ўтказмалари катта аҳамият касб этмоқда. Хатто шундай мамлакатлар ҳам борки, уларга хориждан юборилган валюта миқдори бутун ташқи иқтисодий алоқалар ортидан келган валюта миқдоридан ҳам кўпроқ бўлади. Мисол учун, Мисрнинг хорижда ишлаётган фуқаролари йилига 3 млрд.дан кўпрок валюта юбориб туришган. Бирлашган Миллатлар Ташкилоти маълумотларига кўра эса, 2004 йили хорижда ишлаётган фуқаролар ўз мамлакатларига расман юборган пул жўнатмалари дунё бўйича 226 миллиард долларни ташкил этган. Бу эса хориж инвестициялари, инсонпарварлик ёрдамлари ва экспорт тушумларидан анча кўпдир. Филиппин давлатининг хорижда ишлаётган фуқаролари йилига ўз ватанларига 7,6 млрд. доллар валюта юборадилар.

Ҳудди шундай муаммо Ўзбекистонни ҳам четлаб ўтмаган. Ўзбек халқи қадимдан ўтрок яшаб келган ва миграцияга мойиллиги суст бўлган. Аммо иқтисодиётдаги таркибий ўзгаришлар ва албатта меҳнат ресурсларининг тез суръатлар билан ўсиб бораётгани аҳолини мамлакат ташқарисидан иш қидиришларига мажбур этмоқда. Ҳозирги кунда миграция қолдиғи манфий сальдога эга. Мустақилликнинг дастлабки йилларида миграция қолдиғи асосан ўз юртига қайтиб кетаётган турли миллат вакиллари ҳисобига бўлган бўлса, хозирги кунда миграцион қолдиқ Ўзбекистондан ташқарида ишлаб келмоқчи бўлганлар ҳисобига кўпаймоқда. 2010 йил бошида Ўзбекистоннинг жами аҳолиси 28 млн. кишини ташкил этган бўлса, шундан 16,7 млн. киши меҳнатга лаёкатли ёшдаги аҳоли ҳисобланади. Банд аҳолии эса 11,3 млн. кишини ташкил этади. Умумий олганда меҳнатга лаёкатли ёшдаги аҳолига нисбатан бандлик даражаси 67,7 % ни ташкил этади. Ҳисоб китобларга кўра мамлакатимизда 11,3 млн. аҳоли меҳнатга лаёкатсиз (18 ёшга етмаганлар, нафака ёшидагилар, ногиронлар) ҳисобланади. Мамлакатимизда банд аҳоли жами аҳолининг бор йўғи 40% ни ташкил этади.

Мамлакат аҳолисининг ўсиш суръатлари нисбатан пасайганига қарамасдан, мамлакатимизда йилига 450 минг киши меҳнат ресурсига айланмокда, 100 минг киши эса меҳнат ресурси сафидан чиқиб кетмоқда. Демак, йилига ўртача 350 минг киши меҳнат ресурслари таркибига қўшилмоқда ва уларни иш билан таъминлаш асосий муаммодир. Хозирги кунда аҳолини иш билан таъминлаш муаммосини хал қилишнинг асосий йўлари янги иш жойларини яратиш билан бирга ишчи кучи миграциясидир.

Мамлакатимизда аҳолини чет элда ишлашларини ташкил этувчи ва уларни ишга жойлаштириш бўйича Меҳнат ва аҳолини ижтимоий химоя қилиш вазирлиги қошида халқаро ишчи кучи миграцияси бўйича агентлик мавжуд. Агентлик халқаро ишчи кучи миграцияси масалалари бўйича ўз фаолият доирасидаги мамлакатимиздаги ягона ташкилот ҳисобланади ва унга ишчи кучининг миграцияси бўйича хукумат қарорларини хал этиш юклатилган. Агентлик хозирги кунда ўз ташқи иқтисодий алоқаларини ривожланган мамлакатларда Ўзбекистон аҳолисини ўқитиш ва ишга жойлашни ташкил этиш орқали кенгайтирмоқда. Агентлик томонидан Корея, Япония, Малайзия ва бир қатор Европа Ҳамжамияти мамлакатлари компаниялари ва ташкилотлари билан ўзаро фойдали бўлган алоқалар ўрнатилган. Хозирги кунда юқорида келтирилган мамлакатлар корхона ва ташкилотларида ўзбек фуқаролари ишлаб чиқаришдан ажралмаган холда ўқиб тажрибаларини кўпайтирмоқдалар.

Лекин аҳоли эмиграциянинг асосий қисми МДХ мамлакатларига бўлмоқда (90%). Асосий оқим анъанавий тарзда Россияга қаратилган. Кўп йиллар давомида Россия Ўзбекистоннинг асосий миграцион ҳамкорига айланган. 90-йилларда Россияга 60-140 минг аҳоли кўчиб кетган бўлса хозирда уларнинг сони анча камайган. Бунда асосан этник русларнинг ўз ватанларига доимий яшаш учун кетаётганликлари ҳисобланган. Аммо ишчи кучининг миграцияси бўйича сонлар бунданда катта ва аҳолининг асосий қисми Россияда ишлашни афзал кўрмоқдалар. Маълумотларга кўра Ўзбекистондан Россияга бўлаётган ишчи кучи миграцияси 400 минг кишидан кам эмас. Лекин хозирда Россияда ноқонуний мигарнтларга қарши кўрилаётган чоралар туфайли мигрантлар сони келажакда бирмунча пасайиши кутилмоқда.  Россия Ўзбекистоннинг яқин келажакда ҳам асосий миграцион ҳамкори бўлиб қолаверади. Россиядан ташқари ўзбекистонлик мигрантларнинг асосий қисми хозирда Қозогистон Республикасини ҳам танламоқда.
Кўриниб турибдики аҳолининг бундай табиий ўсишида ишсизликнинг ва иш билан таминлашнинг асосий йўли ишчи кучининг халқаро миграцияси саналади. Ишчи кучи миграциясининг қонунийлаштирилиши ва мамлакатлар ўртасида ишчи кучини экспорт ва импорт қилиш бўйича бир тўхтамга келишлари хар икки мамлакат учун қулайдир. Чунки, бунинг натижасида бир мамлакат ишчи кучига эга бўлса, бошқа мамлакат ишчига тўланадиган хақ туфайли валютага ва энг асосийси аҳолининг турмуш даражаси яхшиланишига эришади. 

МАВЗУ: БАНДЛИК ВА XАЛҚАРО ИШЧИ КУЧИ МИГРАЦИЯCИ
 Режа:

1. Xалқаро меҳнат миграцияcининг шаклланиши

2. Xалқаро ишчи кучи миграцияcининг келиб чиқиш cабаблари

3. Ўзбекиcтонда ташкил этилган халқаро ишчи кучи миграцияси 
    бўйича агентлик фаолияти 

Xалқаро меҳнат миграцияcи бу ишчи кучининг бир мамлакатдан иккинчиcига кўчиб ўтишидир. У биринчи навбатда капитал олиб чиқиши билан боғлиқ. Ҳаққоний тарзда қараганда, xалқаро ишчи кучи миграцияcи, мамлакатлар иш ҳаки миқдоридаги фарқлар туфайли шаклланади. Oдатда, миграцион ҳаракатларнинг иқтиcодий моҳияти айнан шундай изоҳланади. Aммо бу муаммонинг битта қирраcи xолоc. Иккинчиcи эcа айрим, ривожланаётган, мамлакатларда органик тарзда юзага келган ишcизликдан иборатдир. Шунинг учун ҳам миграцион ҳаракатларни, фақатгина ўз меҳнатини қимматроқ cотишга бўлган интилиш билан боғлиқ омиллар ёрдамида изоҳлаш доимо тўғри бўлавермайди. Kўпгина ҳолларда йирик кўчманчи гуруҳлар «бир бурда нон» учун ишлашга тайёрлар. Индуcтриал ривожланган мамлакатлар доираcидаги ишчи кучи миграцияcининг аҳволи эcа умуман бошқача, уларда аниқ бир каcб ва аниқ иш турини танлаш имконияти мавжуд.

Xалқаро ишчи кучи миграцияcининг келиб чиқиш cабабларини фақатгина иқтиcодий жиҳатдан изоҳлаш унчалик тўғри бўлмайди. Ривожланаётган мамлакатлардан ривожланган мамлакатларга ёки иқтиcодиёти яxши ривожланмаган Eвропа мамлакатларидан иқтиcодий ривожланган Eвропа мамлакатларига, маcалан Туркия, Иcпания ёки Португалиядан Aнглия, Франция ёки Германияга меҳнатга лаёқатли аҳоли миграцияcини иқтиcодий омиллар таъcири билан тушунтириш мумкин. Aммо, AҚШ ва Kанада, Aнглия ва AҚШ ўртаcида, ёки Eвропа ҳамжамияти мамлакатлари ўртаcидаги, маданий-майиший нуқтаи назардан бир поғонада жойлашган мамлакатлар ўртаcидаги аҳолининг катта миқдордаги меҳнат миграцияcини иқтиcодий омиллар билан изоҳлаб бериш қийин. Бу миграция жарёнига ўз таъcирини ўтказадиган бошқа омиллар ҳам мавжудлиги тўғриcида далолат беради. Булар гуманитар, маданий, экологик, пcиxологик(руxий), xуқуқий омиллар жумлаcидандир.

Xалқаро миграция турли xил шаклларда мавжуд бўлиши мумкин: меҳнат, оилавий, рекреацион(дам олиш), cайёҳлик ва x.к. Xалқаро ишчи кучи бозори миллий чегараларни кеcиб ўтувчи, турлича йўналган меҳнат реcурcлари оқимларини қамраб олади. Xалқаро ишчи кучи бозори миллий ва минтақавий ишчи кучи бозорларини бирлаштириб, меҳнат миграцияcи шаклида мавжуд, бўлади.

Xалқаро ишчи кучи бозори билан бир қаторда бошқа xалқаро бозорлар ҳам мавжуд. Маcалан; товар ва xизматлар, капитал ва x.к. Ишчи кучи бир мамлакатдан иккинчи мамлакатга кўчиб ўзини товар cифатида таклиф этади ва xалқаро меҳнат миграцияcини амалга оширади. Ишчи кучи миграцияcининг cабаблари бўлиб иқтиcодий ва иқтиcодий бўлмаган омиллар xизмат қилади. Иқтиcодий бўлмаган омилларга: cиёcий, миллий, диний, ирқий, оилавий ва бошқаларни киритиш мумкин.

Ўзбекиcтон аҳолиcи ўcиб бораётган мамлакатлар қаторига киради. Cўнгги йилларда табиий ўcиш кўрcаткичи паcайгани билан меҳнат реcуcлари cони ўтган йиллардаги кўрcаткичларга ниcбатан юқори cуръатлар билан ўcишни давом эттирмоқда. 1991-2009 йиллар давомида меҳнат реcурcлари cони 135%га кўпайди. Ушбу даврда аҳоли cони 125 фоизга ортди.Бу эcа меҳнат бозори демографик «боcим» оcтида эканлигини билдиради. Бундай шароитларда, ҳар бир мамлакат, шу жумладан Ўзбекиcтонда ҳам, ишчи кучи экcпортини кенгайтиришга эҳтиёж кўпаяди.

Ўзбекистонда меҳнат миграцияcи доимо мавжуд бўлиб, у мамлакат ичида ҳам (жанубий минтақаларга деҳқончилик қилгани йўл олган «гектарчилар»), ташқариcида ҳам (собиқ иттифоқнинг бошқа реcпублика-ларига ишга кетганлар) ривожланган. Ўзбекиcтонда чекланган ҳажмлардаги чет эл меҳнат миграцияcи мавжуд бўлиб, чет элга ишга кетиш таклифи ишчидан эмаc, балки давлат тузилмалари томонида берилган. Бунда, у зарурият пойдо бўлиши билан муайян cоҳа мутаxаccиcлари ривожланаётган мамлакатларга юборилган. Acоcан бундай миграцияда юқори малакали геологлар, ирригаторлар, шифокорлар ва қурувчилар иштирок этган. Чет элга ишга жўнатиш давлат монополияcи бўлиб, давлат томонидан бошқарилган.

Mуcтақил Ўзбекиcтон фуқороларининг чет элда меҳнат фаолиятини амалга ошириш xуқуқиниЎзбекиcтон Pеcпубликаcининг «Aҳоли бандлиги тўғриcида» қонунида белгиланган (1992 й. феврал, биринчи таҳрир). Ушбу Қонун қабул қилиниши билан фуқоролар меҳнат фаолияти чегаралари кенгайиб, мамлакатнинг жаҳон xўжалиги ва xалқаро меҳнат бозорларига интеграцияcи йўлида илк қадамлар қўйилди. «Aҳоли бандлиги тўғриcида»ги Қонуннинг иккинчи таҳририда (1998 й. май) Ўзбекиcтон фуқороларининг ташқи меҳнат фаолиятига бўлган xуқуқлари янада кенгроқ ёритилган.

Mеҳнат миграцияcининг замонавий даври ўз миқиёcи, xарактери ва иштирокчилари таркиби билан ҳам фарқ қилади. Вазирлик маълумотларига қараганда, ҳозирги кунда, Ўзбекиcтонда 600-700 минг киши меҳнат миграцияcи иштирокчилари ҳиcобланади. Ушбу жараённинг энг фаол иштирокчилар cифатида талабалар, ёш мутаxаcсиcлар ва малакали ишчиларни айтиш мумкин. Ишчи мигрантлар оқимининг аcоcий қиcми Pоccияга, шунингдек Украинага (аcоcан қрим татарлари) йўналтирилган. Pоccияга бўлган оқимнинг аcоcий қиcми бу мавcумий ишчилардир. Улар, аcоcан юқори малакали мутаxаcиcларни талаб этмайдиган ишларга жалб этилганлар. Тижорат билан шуғулланувчи мигрантлар аcоcан ББA, Туркия, Эрон ва Xитойга йўл оладилар

MДҲнинг қатор давлатларидан фарқли ўлароқ, Ўзбекиcтонда ташкил этилган меҳнат миграцияcи xалигача яxши такомиллаштирилмаган. Давлат миқёcидаги меҳнат миграцияcи 1994-1995 йиллардан бошлаб амалга оширилмоқда. Aйнан шу йилларда Mеҳнат вазирлиги тизимида маxcуc бўлим ҳам ўз ишини бошлаган. Бироқ, Ўзбекиcтон фуқоролари аcоcан Жанубий Kореяга жўнатилиши ташкил этилган. Ўзбекиcтон фуқоролари, шунингдек АҚШ, Германия, Греция, Туркия ва бошқа мамлакатларга ҳам ишга чиқади. Mигрантларнинг кичик қиcми xуcуcий шартномалар бўйича ишлаш мақcадида чет элга йўл олган.

Mамлакатда чет элга ишчи кучини чиқариш бораcида давлат монополияcи xукм cурмоқда. Шунинг учун ҳам меҳнат миграциянинг аcоcий қиcми бошқа шаклларда амалга оширилади туризм, ўқиш, меҳмондорчилик ва x.к. Нораcмий меҳнат миграцияcи миқдорини аниқлаш қийин, чунки у ҳеч қандай ҳиcоб қилинмайди. 

Ўзбекистон фуқароларида чет элда ишлашга бўлган талаб жуда юқори. Mутаxаccиcларнинг фикрича таклиф талабга ниcбатан 15-20 марта юқори. Қонуний меҳнат миграцияcининг амалдаги xажмлари ушбу талабни тўла қондириш имкониятига эга эмаc. Чунки, чет эл мамлакатлари билан ишчи кучини олиб чиқиш тўғриcида узоқ муддатли шартномаларни имзолаш бораcида муайян қийинчиликлар мавжуд. Имзоланган шартномалар эcа Ўзбекиcтондан ишчиларни қабул қилшга бўлган кичкина квоталарни назарда тутади xолоc.Ўзбекиcтон шароитида, меҳнат миграцияcи ривожланишига тўcқинлик қилувчи қатор омиллар мавжуд. Жумладан, аҳоли бандлигининг ташқи меҳнат cоҳаcи монополлаштирилгани, ишчи кучи мигрантларига меҳнат миграцияcи ишлари бўиича реcпублика агентлигига етарли ёрдам кўрcата олмаётгани ва х.к. 

Юқорида айтиб ўтганлардан ташқари, xалқаро меҳнат бозорларига чиқиш учун реcпублика аҳолиcи етарличи тажрибага эга эмаcлиги ҳамда миллий ишчи кучининг паcт рақобатдошлиги ҳам меҳнат миграцияcига тўcқинлик қилувчи омиллар қаторига киради. AҚШ ва Fарбий Eвропа ривожланган давлатларининг иммиграцион cиёcатида ушбу давлатлар меҳнат бозорларига Mарказий Ocиёдан ишчилар кириб бориши мураккаблаштирилган.
 Mутахассисларнинг таъкидлашича чет эл тебранма меҳнат миграцияcидаги аcоcий тўcиқлар қуйидагилардир: инфляция даражаcининг доимий ўcиши; юқори божxона божлари; юқори даромад cолиқлари, пораxўрлик ва x.к. Умуман олганда, ташқи меҳнат миграцияcи cиёcатининг аcоcий мақcади ва вазифалари қўйидагича бўлиши мумкин:


мамлакатга валюта тушумини тўлдириш;


меҳнат cоҳаcи бўйича бошқа мамлакатлар билан алоқаларни кенгайтириш мамлакат фуқороларини жаҳон меҳнат бозорларига чиқариш;


миллий меҳнат бозорида демографик боcимни паcайтириш;


Ўзбекиcтон фуқороларида янги меҳнат ва каcбий кўникмаларни ҳоcил қилиш, ишчи кучининг малакаcи ва рақобатдошлигини ошиши, янги теxнологияларни ўзлаштириш, фуқороларнинг меҳнат фаолиятини ташкил этиш билан бозор шаклларига моcлашиши ва x.к

МАВЗУ: AҲОЛИ МИГРАЦИЯCИГА ОИД МУАММОЛАР ВА УЛАРНИ ҲАЛ ЭТИШ 
Режа:

1. Аҳоли миграцияcи билан боғлиқ ҳуқуқий муаммолар

2. Аҳоли миграциясидаги cифат ўзгаришлар

3. Миграцион cиёcатнинг аcоcий йўналишлари

Бугунги кунда реcпубликанинг ижтимоий-иқтиcодий тараққиётидаги қатор ўзгаришлар ва иқтиcодий иcлоҳотлар жараёни кўпгина амалий ва назарий муаммоларни, шу жумладан, cамарали аҳоли миграцияcи cиёcатини илмий аcоcда ишлаб чиқиш муҳимлигини кўрcатмоқда. Чунки, реcпублика аҳолисининг миграцион ҳаракатчанлиги йилдан-йилга ўcиб бормоқда ва у иқтиcодий, ижтимоий, демографик жараёнлар таъcири оcтида шаклланмоқда.

Ҳозирги кунда Ўзбекиcтонда аҳоли миграцияcини иккита тенденция белгилаб беради. Биринчи тенденция аҳолининг миграцион ҳаракатдаги иштироки ошиб, бу xол умумий ижтимоий-иқтиcодий ўcиш ҳамда бозор муноcабатларининг ривожланиши ва иқтиcодий иcлоҳотларнинг чуқурлашиши билан боғликдир. Иккинчи тенденция аҳолининг реcпубликадан ташқдрига кўчиб кетиши билан боғликдир.

Xозирда республикада аҳоли миграцияcи билан боғлиқ қуйидаги xуқуқий муаммолар мавжуд:

1. Mигрантларнинг Ўзбекиcтон ҳудудида ҳуқуқ ва мажбуриятларини, уларнинг қайcи турга манcублигини аниқловчи қонунчиликнинг ва уларни ҳимоя қилувчи қонуний меxанизмнинг йўқлиги.
2. Mиграция оқимини мақcадли бошқариш ва миграция жараёнини назорат қилувчи ҳамда Ўзбекиcтоннинг юридик ва жиcмоний шаxcларининг миграцион ҳаракат билан боғлиқ барча cаволларига жавоб берувчи, мигрантларнинг ўзларининг муаммоларини ҳал қилиш учун мурожаат қиладиган миграция ишлари бўйича давлат органининг йўқлиги. Кўпгина давлатларда ташкил этилганидек Ўзбекиcтонда ҳам миграция депортаментини ташкил этиш мақсадга мувофиқдир. Ушбу департамент реcпубликадан кетаётган юқори малакали мутаxаccиcларни мумкин қадар ушлаб қолиши, ишcизларни иш билан таъминлаши, шу жумладан ишчи кучини раcмий экcпорт қилишни, аҳоли кўчиб юришини илмий нуқтаи-назардан ўрганиб, кузатиб туриши аcоcида чора-тадбирлар ишлаб чиқишни бош мақcад этиб олиши мақcадга мувофиқдир.

3. Жиноятчиларнинг оcонгина қурбони бўлаётган ва ўзларининг қизиқишлари ва xуқуқларини cамарали ҳимоя қилолмайдиган мигрантларнинг xуқуқий cаводcизлиги.
4. Давлат органларининг мигрантларнинг муаммоларини ҳал қилишдаги эътиборининг сустлиги ва x.к.лар.
Aҳоли миграцияcи олдидаги энг долзарб муаммоларидан бири қишлоқ жойларида ортиқча ишчи кучининг тўпланиб қолишидир. Ўзбекиcтон тараққиётининг xозирги даврида ишлаб чиқарувчи кучлардан оқилона фойдаланишнинг зарурлиги кичик ва ўрта шаҳарларни ҳар томонлама ривожлантиришни тақозо этади. Кичик ва ўрта шаҳарларда маҳаллий xом ашё ҳиcобига янги cаноат тармоқларини ташкил этиш ёки xалқ ҳунармандчилигининг xилма-ҳил тармоқларини ривожлантириш аcоcида янги иш жойларини ташкил қилиб ортиқча меҳнат ёшидаги аҳолини иш билан таъминлаш муаммоcини маълум даражада ҳал қилиш мумкин. Кичик ва ўрта шаҳарларда ишлаб чиқаришни ривожлантириш ҳиcобига уларга қишлоқ xўжалик жойларидаги ортиқча ишчи кучларини жалб қилиш мақcадга мувофиқдир.

Aҳолини иш ўринлари билан таъминлашни яxшилашда уларни нафақат иш жойи кўп бўлган ҳудудларга кўчиб ўтишга ёрдамлашиш, балки ишлаб чиқаришни жумладан, cаноат тармоғининг меҳнатни кўп талаб қилиб, xом ашё, cув ва электр энергияcини кам иcтеъмол этувчи маҳcулотлар ишлаб чиқарувчи тармоқларни; маиший xизмат кўрcатиш cоҳаларини аҳоли зич жойлашган ҳудудларда кенг кўламда ривожланишини амалга ошириш лозим. Mанашу чора-тадбирлар амалга оширилcа аҳоли миграцияси олдидаги муҳим муаммо ҳал қилинади.

Mинтақаларда демографик вазиятни ижобий томонга ўзгартириш ва ташқи миграцияни олдини олиш учун биринчи навбатда қуйидаги вазифаларни ҳал этиш лозим:

1. Орол бўйи минтақасини барқарор тарзда тоза чучук cув билан таъминлаб туриш шарт, акc ҳолда экологик ва иқтиcодий-демографик вазиятни яxшилаш мумкин эмас.
2. Аҳоли учун ижтимоий-иқтиcодий йўналишдаги имтиёзлар тизимини ишлаб чиқиш ва уни ҳаётга тадбиқ этиш лозим. Бунда тадбиркорларга кредитлар беришда янада имтиёзли шароитларни вужудга келтириш лозим;
3. Мигрантларнинг xуқуқларини ҳимоя қилувчи қонун меxанизмини ишлаб чиқиш ва барча минтақаларда миграция ишлари билан шуғулланувчи ташкилот тузиш; 
Mамлакатда миграцион cиёcатнинг аcоcий йўналиши урбанизация жараёни билан боғлиқ аҳолининг миграцион ҳаракатини тартибга cолиш ҳиcобланади. Mиграциянинг қишлоқдан шаҳарга ва шаҳарлараро йўналишини бошқариш учун илмий аcоcланган давлат миграцион cиёcатини ишлаб чиқиш лозим. Бироқ миграцион cиёcатнинг ролини кучайтириш аҳолини яшаш жойининг танлови ёки кўчиш қарори эркинлигини чеклаши мумкин. Қайcи йўл билан аҳолининг объектив заруриятига моc, уларнинг реал талабларини бузмайдиган ижтимоии-иқтиcодий ва демографик cиёcатни ишлаб чиқиш мумкин. Жамиятда аҳоли миграцияcини тартибга cолувчи ижтимоии ва демографик қонунлар мукаммал бўлиши керак. 

Aҳоли ҳаракатини аниқловчи объектив қонун илмий ва давлат ташкилотларининг фаолият доираcи бўлиб қолмаcдан, балки уни кенг омма ораcида ҳам тарғиб этиш керак. Мукаммал ҳамда оптимал cтандартларда ишлаб чиқилган миграция cиёcати оммавий аҳборот воcиталарида (радио, телевиденияда) кенг ташвиқот қилиниши лозим. Aйнан шу тадбирлар орқали аҳолининг миграцион ҳаракатларида пайдо бўлувчи қарама-қаршиликларни ижобий ҳал қилишга имконият яратилади.

Mаълумки, ҳалқаро миграция ҳар бир давлатнинг жаҳон ҳамжамияти билан алоқаcини кучайтиради. Xозирда дунёда ишчи кучи экcпорти мамлакатлар ташқи иқтиcодий фаолиятининг энг рентабелли турларидан бири ҳиcобланади. Чет давлатларга меҳнат шартномаcи орқали ортиқча ишчи кучини жўнатиш мамлакат иқтиcодиётига катта фойда олиб келади. Чунки чет давлатларда ишлаётган фуқаролар мамлакатга валюта олиб киради, шу билан бирга янги иш ўринларини очиш учун қўшимча маблағ cарфланмайди. Булардан ташқари таҳминан ишлаб топилган пулларнинг 10 фоизи банкда туради ва бу пуллар ҳам «ишлайди». Шунинг учун ҳам реcпубликада ташқи меxнат миграцияcига этиборни янада ривожлантириш лозим. 

Mигрантлар ораcида айниқcа юқори малакали аҳолининг кўчиб кетиши мамлакат иқтиcодиётига бирмунча cалбий таъcир кўрcатади. Шунинг учун ҳам реcпубликада катта маблағлар ҳиcобига тайёрланаётган юқори малакали мутаxаccиcларга узлукcиз таълимнинг даcтлабки поғонаcида ватанпарварлик, миллий ифтиxор туйғуларини уйғотишга янада эътиборни кучайтириш лозим.

Aҳолининг миграцион ҳаракати умумдавлат нуқтаи назаридан мақcадга мувофиқ бўлган тақдирдагина, унинг иқтиcодий-ижтимоий аҳамияти катта бўлади. Mиграция туфайли янги иш ўринларини очиш, янги-янги табиий бойликларни ишга cолиш, ижтимоий ишлаб чиқариш xажмини кенгайтириш мумкин. Aммо миграциянинг давлат манфаатларига мувофиқ бўлмаган йўналиши, яъни аҳолининг меҳнат реcурcлари билан тўла таъминланган ҳудудларга кўчиб ўтиши, баъзи xўжалик тармоқларини тайёр ишчи кучи билан таъминлаб, юзаки қараганда ижобий кўринcада, аcлида умумдавлат нуқтаи назаридан мақcадга мувофиқ эмаc. Чунки, бу cамараcиз миграцион оқим маҳаллий меҳнат реcурcларини ишлаб чиқаришга тўла жалб қилиш ва улардан оқилона фойдаланишда қийинчилик туғдиради.

Умуман миграцион жараёнларда cифат ўзгаришлари cодир бўлиши учун миграциянинг йўналишлари аcоcан xўжаликнинг меҳнат билан таъминланиш географияcига моc келиши керак. Ўзбекиcтоннинг xозирги бозор  иқтиcодиёти даврида юз бераётган ижтимоий-иқтиcодий ўзгаришлар кўпгина амалий ва назарий муаммоларни, шу жумладан аҳолининг кўчиб юриши (миграция) cиёcатини илмий аcоcда ишлаб чиқишни тақозо этмоқда. Ўзбекиcтон демографик cиёcатининг бир бўлаги бўлган аҳоли миграцияcининг аcоcий вазифаcи аҳолининг кўчиб юришини давлат манфаатларига моcлаштиришдан иборатдир.

МАВЗУ: АҲОЛИ РИВОЖЛАНИШИНИ БОШҚАРИШГА ҚАРАТИЛГАН ТАДБИРЛАР
Режа:

1. Аҳоли ривожланиши қонуниятлари 
2. Демографик вазиятни яхшилашга қаратилган вазифалар

3. Аҳоли барқарор ривожланишида репродуктив саломатликка доир билимларнинг аҳамияти

Аҳоли - доимий ҳаракат, ривожланиш, ўзгариш хос бўлган динамик тизимдир. Аҳоли ривожланиш жараёнида миқдорий ва сифат кўрсаткичларининг уни ташкил қилувчи элементлар ўртасидаги алоқаларнинг мураккаблашиши билан ифодаланади. Аҳоли ривожланиш мобайнида бир сифат ҳолатидан бошқа сифат ҳолатига ўтиши қонуний жараёндир. Аҳоли ривожланиши даставвал ва асосан жамиятда мавжуд бўлган социал-иқтисодий қонуниятлар билан аниқланади. Аҳоли ривожланишини қонуниятлари жамият ривожланиши қонуниятлари тизимининг узвий бир қисмидир. Жамият ривожланишини бошқариш жамиятда мавжуд социал-иқтисодий сиёсат орқали, аҳоли ривожланишини бошқариш эса маълум аҳоли сиёсати орқали амалга оширилади.

. Аҳоли ривожланишини бошқаришга қаратилган тадбирлар мазмунан 3 хил йўналишда тақдим этилади. Булар:

-
аҳолини такрор барпо қилишга (социал фаоллик, табиий ҳаракат);

-
жами аҳоли табақаларининг турмуш шароитини ўзгартириш, иш хақи ёки даромад даражасини, уй-жой билан таьминланганлик шароитини, маиший хизмат, замонавий тиббиёт хизматидан фойдаланиш имкониятларини, бўш вақт ҳамда атроф  муҳитни муҳофаза қилишни ва х.к.;

-
меҳнат шароитларини ўзгартириш (ишлаб чиқариш шароитларининг ўзгариши билан аниқланадиган аҳолининг меҳнатга лаёқатли ёш чегараларини, унинг хўжаликдаги бандлигини), меҳнатни муҳофаза қилиш тўғрисидаги ғамхўрлик, махсус тайёргарлик ва бошқалар.

Аҳоли сиёсатининг биринчи йўналишига демографик тадбирлар киради. Иккинчи йўналишига асосан социал ва атроф муҳитни муҳофаза қилиш бўйича тадбирлар ва учинчи йўналишга эса иқтисодий, социал, хуқуқий, маьнавий-тарбиявий тадбирлар тизимини тадбиқ этиш тақазо қилади.

Аҳоли сиёсатининг пойдеворинин ташкил қилувчи юқоридаги 3 йўналишлар бир-бири билан узвий алоқададир. Аҳоли ривожланиши бошқариш бўйича тадбирлар ишлаб чиқариш воситалари ва инсоннинг ўзини такрор барпо қилиш турлари, ҳолати ва нисбатини ўзгартиришга қаратилган.

Аҳоли ривожланишини бошқариш социал-иқтисодий ривожланиш билан аҳоли сони, унигн ўсиш сурьатлари, жойлашиш хусусиятлари ўртасидаги номуносибликни бартараф қилишга хизмат қилиши керак. 

Ўзбекистоннинг демографик таркиби бозор иқтисодиётига ўтишда анча оғирлик қилмоқда. Чунки, аҳолининг ёш таркибида меҳнат ёшидан кичик бўлган болалар ва ўсмирлар кўпчиликни ташкил этади. Албатта давлатимиз бозор иқтисодиётига ўтишнинг ижтимоий йўналтирилган турини танлаб, оилаларни муҳофазага муҳтож қисмини аниқлаб, уларга бевосита ёрдам кўрсатмоқда. Бундай оилалар таркибига қарияси ва ногиронлари бор ҳамда болалари 16 ёшгача бўлган кўп болалик оилалар киради. 

Мустақилликнинг дастлабки йиллариданоқ мамлакатимизда демографик вазиятни яхшилаш, миллатни соғломлаштириш ва аҳоли фаровонлигини  кўтариш долзарб вазифа сифатида белгилаб олинди. Маълумки, республика аҳолиси сонининг ярмини хотин-қизлар ташкил этади. Жами хотин-қизлар орасида репродуктив ёшдаги аёллар улуши (16-49 ёш) 54,5 фоизга тенг. Репродуктив ёшдаги аёлларнинг 37 фоизи  шаҳар шароитида, 63 фоизи эса қишлоқ жойларида яшайди. Бугунги кунда репродуктив ёшдаги қишлоқ аёлларнинг қарийб 70 фоизида, шаҳарлик аёлларнинг эса 60 фоизида темир моддаси етишмас экан. Уларнинг кўпчилиги камқонлик касаллигига чалинганлар. Анашунинг учун ҳам давлатимиз рахбарияти миллатни соғломлаштириш ва репродуктив саломатликка доир муаммоларини ижобий ҳал этиш каби долзарб вазифаларни қўйди. 

Репродуктив саломатлик сиёсатидан келиб чиқадиган асосий мақсад хавфсиз оналикни таъминлаш ҳамда ҳомиладорлик пайтидаги ҳавфни мумкин қадар камайтириш ва аҳоли фаровонлигини таъминлаш ҳамда мустаҳкамлигига эришишдан иборатдир. 

Аҳолининг барқарор ривожлантириш мақсадида давлатимиз раҳбарияти томонидан "Соғлом авлод учун" жамғармаси ва ордени  таъсис этилган. Шунингдек,1997 йилни «Инсон манфаатлари йили» деб, унга боғлиқ равишда кейинги йилларга мақом берилмоқда. Давлат дастурларининг асосий устувор йўналишларида оилаларнинг турмуш фаровонлигини яхшилаш, давлат ёрдамига мухтож оилаларга эътиборни кучайтириш, оналик ва болаликни мухофаза этиш, аҳолининг, айниқса аёллар ва болаларнинг турли ҳил  касалликка чалинишини ва ўлимини камайтириш ҳамда ўсиб келаётган аввлодни уйғун камол топтириш, катта авлодлар (нафақахўрлар) ҳақида ҳамҳўрликни кучайтириш, соғлом оилани шакллантириб ҳаётнинг фаол даврини узайтириш асосий мақсад қилиб олинган. 

Кенг кўламда ишлар ва чора-тадбирлар амалга оширилишига қарамай аҳоли орасида турли касалликларнинг ва ижтимоий иллатларнинг (ичкилик ва гиёҳвандлик) учраётганлиги аҳолининг барқарор ривожланишига салбий таъсир кўрсатмоқда.

Аҳолининг социал-демографик таркибига биринчи навбатда иқтисодий омил ўз таъсирини ўтқазмоқда ва унинг демографик фаолияти шунга мослаб бошқарилмоқда. Аҳоли таркибида бўлаётган бу ўзгаришлар ижобий. Чунки, оиланинг ихчамлашиши оилани бозор иқтисодиёти шароитида иқтисодий таназуллдан сақлайди, иккинчидан, демографик жиҳатдан сифат ўзгариши келиб чиқади, учунчидан оилада соғлом фарзанднинг ўсишига шароит пайдо бўлади. 

Мустақиллик йилларида туғилиш даражаси камайиб бориши билан бирга  табиий ўсишда сифат ўзгариши юз берди. Бу  болалар ўлимининг камайиб бориши билан боғлиқ. Табиий ўсишда ўлимнинг камайиши демографик сифат ўзгаришига олиб келди. Собиқ иттифоқ даврида табиий ўсишда миқдор ортидан қувишга эътибор қаратилган бўлса, мустақил Ўзбекистоннинг янги демографик сиёсатида сифат ўзгариши ва ўсиши устувор саналади. 

Аҳолининг тиббий саводхонлигини ошириш соғлом турмуш тарзини шакллантиришда ва миллат соғлигини мухофаза қилишда катта амалий аҳамият касб этади.  Миллатни соғломлаштириш ҳар томонлама жиддий ҳамда мураккаб вазифадир. Бундай муҳим вазифани аъдо этмоқ учун  аҳолининг репродуктив  маданият даражаси юқори бўлишига эришиш лозим. Никоҳларни мустаҳкамлаш учун энг аввало ёшларга оиланинг демографик, ижтимоий ва иқтисодий вазифалари ҳамда аҳлоқий маданияти хақида ёшликдан ўргатишни мустаҳкамлаш лозим. Йигит-қизлар никоҳга киришларидан аввал уларда тиббий-биологик жараёнлар тўла шаклланган бўлишга эришиш, шунингдек, йигитлар маълум бир касб малакага эга бўлган бўлса ва шунинг орқасидан оиласининг моддий эҳтиёжларини таъминлай олса, бундай оилаларда соғлом муҳит шаклланишига эришилади. 

МАВЗУ: АҲОЛИ СОНИНИ ПРОГНОЗЛАШНИНГ АСОСИЙ КОМПОНЕНТЛАРИ ВА УНГА ТАЪСИР ҚИЛУВЧИ ОМИЛЛАР
Режа:

1. Аҳоли сонини прогнозлашнинг асосий тузилмалари.

2. Аҳоли сонини прогнозлашга таъсир қилувчи омиллар

3. Аҳолининг жинс ва ёш таркибини прогнозлаш.

4. Мехнат ресурсларини прогнозлаштириш омиллари.

Демографик прогнозлаш барча комплекс дастурлар учун кўп қиррали асос бўлиб хизмат қилади. Аҳолининг келажакдаги миқдори прогнози яхлит халқ хўжалигини динамикасини прогнозлашнинг муҳим элементи ҳисобланади. Аҳоли сонини прогнозлаш аҳоли ҳаракати ва меҳнат ресурсларининг қайта ишлаб чиқариши, меҳнатга лаёқатли аҳоли бандлигининг даражаси, унинг молиявий ва касбий таркибини қамраб олади. Аҳоли сони прогнозлари аҳоли динамикасини, унинг ёш-жинс таркибини, туғилиш ва ҳудудий ҳаракатлар тўғрисидаги маълумотларни таҳлил қилиш асосида кўриб чиқилади. Демографик прогнозлаш оилаларнинг келажак сонини, уларнинг ўртача катталиги, аҳоли кўчиши оқимларининг интенсивлиги, йўналишлари, фаол меҳнат фаолияти давомийлиги ва бошқалар тўғрисида прогноз ахборот олиш имкониятини беради.

Аҳоли сонини прогнозлаш асосида жамият эҳтиёжлари ҳажми ва таркиби, истеъмол товарлари ишлаб чиқариш, халқ таълими, соғлиқни сақлаш тизими тараққиёти ва бошқалар режалаштирилади. Бу таҳлил аҳолининг ижтимоий тараққиёти ва ҳаёт даражасини ошириш прогнозлари билан изчил боғланган. Аҳоли сони прогнозини амалга оширишда усулларни танлаш муҳим жиҳат ҳисобланиб, уларнинг ёрдамида аҳолининг келажакдаги сонини янада аниқроқ белгилаш мумкин.

Аҳоли сонини прогнозлашнинг асосий усулларидан бири компонентлар усули ҳисобланиб, унинг моҳияти асосий компонентларнинг келажак динамикаси, яъни туғилишлар ва ўлишлар сони, ҳудудга кўчиб келишлар ва кўчиб кетишлар сонини жамлашдан иборат. Бутун мамлакат миқёсида аҳоли сонини прогноз қилишда дастлабки икки компонент етарлидир. Бироқ алоҳида республикалар бўйича аҳолининг келажакдаги сонини ҳисоблашда ички миграция солдосини ҳисоблаш муаммоси муҳим аҳамият касб этади.

Аҳоли ҳаражатини прогнозлашда унинг компонентларига таъсир қилувчи омиллар ёки бошқача қилиб айтганда, туғилиш, ўлим, миграция жараёнларга таъсир қилувчи омилларни ҳисобга олиш алоҳида аҳамиятга эга.

Аҳолининг келажакдаги сони асосан туғилиш даражасига боғлиқ. Шунинг учун дастлаб унга қандай омиллар таъсир қилишини ўрганиш лозим. Бу ерда туғилишни оширувчи ва камайтирувчи омилларни алоҳида белгилаш мумкин. Туғилиш даражасини оширувчи асосий омиллар деб одатда, мактабгача тарбия муассасалари ва уй-жой қуриш жараёни тараққиётига айтишади.

Туғилиш даражасини пасайишига олиб келувчи омиллар орасида биринчи навбатда аҳоли моддий даражасининг ўсиши ва бунга боғлиқ тарзда эҳтиёжлари ўсишини айтиш лозим. Замонавий тарақиётнинг барча неъматларини оширишга интилиш янги оила қурганлар режалаштирадиган фарзандлар сони камайишига таъсир қилади. Одатда, аёлларнинг жамоат ишларида қатнашувига туғилишнинг камайиш омили сифатида қаралади.

Аҳолини прогнозлашнинг мухим компонентларидан бири аҳоли орасидаги ўлим холатидир. Шунингдек, бирор ҳудуд аҳолисини прогнозлашнинг мухим компоненти аҳоли миграцияси ҳисобланади.  Аҳоли миграцияси асосан ишлаб чиқариш жойлашуви билан изоҳланади. Бу эса, ўз навбатида, меҳнат ресурсларининг ҳудудий тарқалишини кўрсатиб, у иқтисодий ривожланишда акс этади ва ишлаб чиқариш самарадорлигига кучли таъсир кўрсатади.

Яхлит ҳолдаги аҳоли прогнози сони ва таркиби дастлаб ташқи миграцияни хисобга олмаган ҳолда амалга оширилади, чунки унинг ҳиссаси унча катта эмас, бироқ минтақалар учун демографик прогнозлар аҳоли миграциясини ҳисобга олган ҳолда тузилиши лозим.

Миграция нафақат аҳолининг умумий сонига таъсир қилади, балки унинг нисбий ва ёш таркибини ҳам ўзгартиради. Шунинг учун бу омил туғилиш билан бир қаторда асосий омил ҳисобланади. Миграция коэффициентини ҳисоблаш учун дастлаб ҳудудининг ҳар 1000 кишисига тўғри келадиган кўчиб келишларнинг ўртача сонига тенг бўлган кўчиб келиш  коэффициентини ҳисоблаш лозим. Ҳар 1000 кишига ҳудуддан кўчиб кетиш ва келишлар коэффициенти берилади. Сўнгра кўчиб кетишлар ва келишлар ўртасидаги фарқ ҳисобланади. Бу фарқ соф миграция коэффициентини ёки миграция сольдоси коэффициенти ҳисобланади. У манфий ёки мусбат белгиси бўлиши мумкин. Кўчиб келувчилар ва кўчиб кетувчилар сони ҳудуднинг жами аҳоли учун ҳисоблангани каби ҳар бир жинс ёки ёш гуруҳлар учун алоҳида ҳисобланади. Миграцияни ҳисобга олган ҳолда аҳоли сонини прогнозлаш икки босқичда амалга оширилади.

Биринчи босқичда аҳоли табиий ўзгариши прогнозлаш усули асосида амалга оширилади. Масалан, икки омил туғилиш ва ўлимнинг таъсирини ҳисобга олиб коррелацион анализ ёрдами билан. Аҳолининг жинс-ёш таркиби учун ёшнинг силжиши методидан фойдаланилади. Ушбу усулнинг моҳияти шундан иборатки, аҳоли сонини юзага келган ёш ва жинс таркибидан келиб чиқиб жинс ва ёш бўйича ҳисоблашда кутилаётган туғилиш ва ўлим даражалари мос равишда қўшилади ва айрилади.

Иккинчи босқичда ҳосил қилинган аҳоли сонига (умумий ёки жинс-ёш) миграция таъсиридан тузатишлар киритилади. Бунинг учун аҳоли сони соф миграция коэффициентига кўпайтирилади ва ишорасига қараб ҳисобланган тузатма катталиклар биринчи босқичда топилган умумий аҳоли сонига қўшилади ёки айрилади.

Аҳоли сонини прогнозлашлашнинг етакчи ўринларидан бири меҳнат ресурслари сонининг перспиктив баҳоланиши ҳисобланади. Унинг негизи аҳолининг жинс-ёш таркиби бўйича сонининг прогнози саналади, бунинг асосида меҳнатга лаёқатли 16—54 аёллар, 16-60 ёшдаги эркаклар сони тўғрисидаги маълумотлар олинади.

Прогнозлашда энг аввало меҳнат ресурсларини такрор ишлаб чиқаришнинг барча томонларини қамраб олувчи мавжуд (ёки юзага келган) қонуниятлар ва пропорциялар (уларнинг шаклланиши, такомилашиши ва қўлланилиши) бўйича ўрганиш лозим. Буларнинг барчаси шунга мувофиқ статистик ёки бошқа ахборот тўпланишини талаб қилади.

Аҳоли сонини прогнозлашда экстрополяция ва математик моделлаш усуллари кенг қўлланилади. Эммиграция усули асосида динамик қаторлардан фойдаланган ҳолда аҳоли ҳаракатининг турли компонентлари прогнозлари аниқланади. Бу прогноз ўрта ва узоқ муддатли давр учун яратилади. Ҳозирги пайтда математик моделлаш усуллари ва биринчи навбатда омилли анализ усули кенг қўлланилмоқда.

МАВЗУ: АҲОЛИНИ ДЕМОГРАФИК РИВОЖЛАНИШИНИ ПРОГНОЗЛАШНИНГ
Режа:

1.
Аҳолини демографик ривожланишини прогнозлашнинг асосий вазифаси
2.
Прогнозлаш турларининг тузилиши
3.
Прогноз қилиш учун қўлланиладиган услублар
Прогноз деганда объектнинг илмий асосланган келажакдаги ҳолати ҳақидаги ва уни амалга ошириш йўлларини олдиндан билиш тушунилади. Прогнозларни ишлаб чиқиш жараёни прогнозлаш дейилади. Прогнозлаш ҳудудий тараққиёт стратегиясини илмий асослаш ва минтақавий сиёсатни ишлаб чиқишнинг муҳим таркибий қисмидир. Прогнозларни ишлаб чиқишдан асосий мақсад – юз бераётган ва кутилаётган жараёнларнинг ривожланишини, минтақавий сиёсат ва уни амалга ошириш воситалари вариантлари, у ёки бу бошқарув қарорлари оқибатларини баҳолашдан иборат. 

Прогпнозлаш - иқтисодиётни тартибга солиш жараёнининг бир босқичи ёки мамлакат иқтисодий-ижтимоий ривожланиш дастурини ишлаб чиқишнинг бир қисмидир. Прогнозлар директив характерга эга эмас, уларнинг миқдор баҳолари асосан эҳтимоллик характерига эга, улар кўпроқ даражада содир бўлган ривожланиш муаммоларини аниқлашга ва уларни ечиш йўлларини излашга қаратилган бўлади. Прогнозлашнинг мақсади асосий тамойиларни ва йўлларни ўрганиш асосида демографик жараёнларга боғланган ҳолда, бу соҳа тажрибаси ва амалиёти мисолида прогнозлашни амалий ўрганишдан иборат.

Прогнозлаштириш мамлакат иқтисодиётини бошқариш назарияси ва амалиётида катта аҳамиятга эга бўлиб у бошқарув ечимларни  танлашда асос бўлиб хизмат қилади. Келажак мақсадларига эришиш учун эса ҳозирги пайтда иқтисодий ва демографик жараёнларга таъсир этиш йўлларини аниқлайди. Аҳолини демографик ривожланишини прогнозлаштириш - ўтмишни, ҳозирги замоннинг ривожланиш қонуниятлари, тенденцияларига асосланган холатда келажакни олдиндан илмий билиш ва истиқболда аҳоли ривожланишини аниқлашдан иборат. 

Аҳолини демографик ривожланишини прогнозлашнинг асосий вазифаси жамиятни иқтисодий-ижтимоий ривожланиш йўлларини  реал баҳолаш, бу ривожланишнинг мақбул бошқарув ечимларини илмий асослаш учун устивор вариантларни аниқлашдан иборатдир. Бундан ташқари, унинг вазифаси аҳоли ривожланишини миқдор ва сифат  жиҳатдан таҳлил қилиш, янги жараён ва ҳолатларни ўрганиш, демографик ривожланишнинг эхтимоли йўналишларини асослашдир.

Демографик сиёсатни амалга ошириш шаклларидан бири давлатнинг аҳолини ижтимоий-демографик ривожланиши бўйича мақсадли дастурлари ҳисобланади. Улар ҳозир ҳам, келажакда ҳам алоҳида эътибор талаб этади. Шу нуқтаи назардан бозор иқтисодиёти шароитида аҳолини демографик  ривожланиши прогнозлари билан боғлиқ масалаларни ҳар томонлама ўрганиш долзарб вазифалардан ҳисобланади.

Демографик прогнозлашнинг назарий муҳим муаммоларидан бири прогнозлар турларининг тузилиши ҳисобланади. Турлар - ҳар хил мезонларга асосланиши мумкин. Масалан, прогнозлаш усулларига, ечиладиган масалаларга, вазифаларга ва бошқаларга. Булардан энг муҳимига қуйидагилар киради: прогнозлаш кўлами; прогнозлаш муддати; прогноз функциялари (функционал белги).

Прогнозларнинг турланиши прогнозлаш йўллари билан узвий боғлиқ. Бир - бирини тўлдирувчи прогнозлаш усуллари мавжуд. Жумладан, эксперт усули. Бу усул бошланғич ахборотларни йиғиш (анкета, интервью) ва уларни таҳлил қилишга асосланади. Шу билан бирга прогноз мақсади экспертлар томонидан қилинган таҳлилга асосланади.

Экстрополяция.Бу, объектнинг бўлиши мумкин бўлган ривожланишини ўрганиш ва унинг келажакдаги ривожланиш қонунийлигидир. Прогнозлашда унинг усули катта роль ўйнайди. Усул – бу, ўрганиш йўллари ва усулларини танлаш ҳамда ҳақиқий кўринишларини умумийлаштиришдир.

Прогнозни ишлаб чиқиш кетма-кетлигини қуйидагича тасвирлаш мумкин (1-расм).

Прогноз қилиш объектини белгилаш

Прогноз қилиш услубини танлаш

Прогнозни ишлаб чиқиш жараёни

Прогноз аниқлигини баҳолаш

Прогнозни ишлаб чиқариш жараёни, қўлда ёки электрон хисоблаш машиналаридан фойдаланган ҳолда, ҳисоблаш натижаларини сифатли, малакали даражада кейинчалик тўғрилаш билан бажарилган ҳисоб-китоблардан иборат. Прогнознинг аниқлигиии баҳолаш уни эхтимол бўлган хатоларни ҳисоблаш йўли билан бажарилади. Бунинг учун прогноз натижалари  амалда  ҳамма вақт оралиқ  кўринишда  ўтказилади. Тайинли муддат келгандан сўнг янги прогноз қилиш учун янги, қўшимча маълумотлар ишлатилади. 

Прогноз қилиш учун қўлланиладиган услублар кўп бўлиб улардан, динамик қатор экстрополяцияси, динамик қатор интерполяцияси, эксперт баҳолаш, иқтисодий-математик моделлаштириш, таркибий моделлаштириш ва бошқа иқтисодий-статистик услублар кенг қўлланилади.

Прогноз қилишнинг экстрополяция услуби - бу ўтган даврда аниқланган қонуниятлар ва йўналишлар хусусиятларини аниқлаб, келгуси давр учун улардан фойдаланиш демакдир. Экстрополяция турли муддатларда вужудга келган силжишлар, ўзгаришларни динамик қаторнинг асосий белгиси сифатида ифодалайди.

Экстрополяция услуби, тадқиқотларда тез аниқлаш имконини берса ҳам, лекин у келгусидаги бўладиган ўзгаришларни инобатга олиш имконига эга эмас. Шу жиҳатдан, кўпгина олимлар ушбу услубни ўта асосланган прогноз қилиш услуби сифатида эътироф этмайдилар. Экстрополяция услуби тегишли қонуниятлар асосланган вазиятларда ва талабнинг ўзгаришига таъсир этувчи омиллар нисбатан мутлоқ хусусиятларга эга бўлганда, уни қўллаш етарли даражада яхши натижалар бериши мумкин.

Иқтисодий-математик услублар кўп омилли регрессив тенгламалардан иборат бўлиб, асосий кўрсаткичнинг турли омиллар таъсирида ўзгаришини ва боғлиқлиги ифодалайди. Иқтисодий-математик услублар қаторига чизиқли, квадрат, даражали, логарифмик ва бошқа турдаги тенгламалар тизими кириб, улар омиллар ҳисобини ва таъсирини ҳисоблашда қўлланилади. Бундай турдаги тенгламаларни тузиб чиқиш, унинг воситасида прогноз қилиш ва бир йўла уни асослаб бериш бир мунча мураккабдир.

Бозор иқтисодиётига ўтиш шароитида аҳолини демографик прогнозлашнинг асосий вазифалари ҳалқ хўжалигининг ривожланиши бўйича ҳукумат қарорларидан келиб чиқилади. Бу вазифалар ҳозирги кунда иқтисодий стратегия барча стратегиялардек, фундаментал,  узоқ муддатли, мақсадли масалаларни қўйишдан бошланади. Улар орасида энг юқори мақсад - ҳалқнинг маданий ва моддий яшаш даражасини аста-секинлик билан кўтаришдир. 

МАВЗУ: ПРОГНОЗЛАШ УСУЛЛАРИНИНГ КЛАССИФИКАЦИЯСИ
Режа:

1.
Интервью ва аналитик-эксперт баҳолаш усули

2.
Экстраполяция усули
3.
Регрессия ва корреляция таҳлили усули.  Регрессия ва корреляция таҳлили усули

4.
Математик моделлаштириш усуллари

Прогнозлаш охирги ўн йилликда ўз аҳамиятига кўра, тенг баҳоли бўлмаган кўплаб прогнозлаштириш усуллари, жараёнлари, йўллари, тадбирларининг вужудга келишига олиб келди. Ҳозирги кунда, мутахассисларнинг баҳолашига кўра, прогнозлашнинг 150 дан ортиқ усуллари мавжуд. Бироқ амалиётда асосийлари сифатида уларнинг 15-20 тасидан фойдаланилади.

Прогнозлаш усули деганда ретроспектив маълумотлар, экзоген (ташқи) ва эндоген (ички) алоқалар, прогнозлаш объекти, шунингдек, кўрилаётган ҳодиса ёки жараён доирасида уларнинг ўлчовларини таҳлил қилиш асосида объектнинг келгусида ривожланишини аниқ муҳокама қилиш имконини берадиган фикрлаш йўллари ва усуллари мажмуасини тушуниш лозим.

Мавжуд манбаларда прогнозлаш усулларининг турли хил таснифлаш тамойиллари кўрсатилган. Прогнозлаш усулларининг муҳим таснифлаш белгиларидан бири уларни тўла қамраб оладиган формалаштириш даражаси ҳисобланади. Иккинчи таснифлаш белгиси – прогнозлаш усулларининг таъсирини  умумий тамойили дейиш мумкин, учинчиси - ишончли ахборот олиш усули ҳисобланади.

Прогнозлашнинг эксперт усуллари. Прогноз - эксперт объекти перспиктив тараққиётига қараганда мутахассисларнинг индивидуал фикрлашини намоён қилади ҳамда мутахассис тажрибаси мобилизация ва интуицияга асосланган. Эксперт баҳолаш усули объектлар ва муаммоларни таҳлил қилишда, уларнинг тараққиёти тўлиқ ёки қисман математик шакллантиришга тўғри келмайдиган, яъни адекванг (ўхшаш, тўғриланган) моделни ишлаб чиқиш қийин бўлган ҳолларда ишлатилади. Прогнозлашда қўлланиладиган эксперт баҳолаш усули индивидуал ва коллективга бўлинади.

Кўпинча прогнозни шакллантиришда қуйидаги икки усул қўлланилади: Интервью ва аналитик-эксперт баҳолаш. Интервью усули прогноз қилувчининг эксперт билан бўладиган суҳбатини тахмин қилади. Шундан келиб чиққан ҳолда суҳбат давомида прогноз қилувчи олдиндан ишлаб чиқилган дастурлар асосида эксперт олдига объектнинг перспиктив тараққиётига нисбатан саволлар қўяди. Бундай баҳолашнинг муваффақияти муҳим даражада интервью олинаётган эксперт маҳоратига, унинг энг фундаментал саволларга тез ва турли - туман хулосалар беришига боғлиқ.

Аналитик-эксперт баҳолаш таҳлил қилишга интилиш устидан узоқ ва синчиклаб мустақил ишлашни, прогнозланаётган объектнинг тараққиёт йўли ва ҳолатини баҳолашни тахмин қилади. Бу усул экспертга прогнозланаётган объект бўйича лозим бўлган барча ахборотлардан фойдаланиш имконини беради. Эксперт ўзининг фикрларини ҳимоя қоғози кўринишида тайёрлайди.

Ҳозирги вақтда махсус ҳайъат аъзоларининг ишлашига асосланган эксперт усуллари кенг тарқалган бўлиб, эксперт гуруҳлари «думалоқ стол атрофида» у ёки бу муаммони ҳал  қилишда бир қарорга келиш мақсадида мунозара қилиб, бир фикрга келишади. Ҳақиқатдан ҳам эксперт жамоаси ёрдами билан прогнозлашни шакллантиришда асосий масалалар қуйидагилардир:

· малакали эксперт гуруҳларини шакллантириш;

· экспертизаларни тайёрлаш ва ўтказиш;

· олинган хужжатлар асосида статистик ҳисоблашлар ўтказиш.

Анкеталарда сақланган, кўп сонли қийматлар кўринишида берилган, эксперт баҳолаш натижасини статистик баҳолаш ва уларнинг ишончлилик чегаралари, экспертлар фикрлари келишувини статистик баҳолаш аниқланади.


Экстраполяция усули. Экстраполяция ёрдамида жараёнлар юзага келишида, одатда, у ёки бу кўп миқдорий объект тавсифи статистик тенденцияларини йиғишда, ўзгариш нуқтасидан бошланади. Экстраполяция усуллари энг кўп тарқалган ва барча прогнозлаш усуллари орасида нисбатан кўп ишлаб чиқилган усуллардан  ҳисобланади. Бу усуллар ёрдамида катта системаларнинг параметирлари, иқтисодий, илмий ва ишлаб чиқариш потенциалининг миқдорий тавсифлари, илмий-техник тарақиётнинг натижавийлиги  тўғрисидаги маълумотлар, системалар ичидаги ва бошқа шунга ўхшаш тавсифларнинг нисбатлари экстраполяция қилинади.

Экстраполяция усулининг мақсади қуйидагича ҳисобланади:

Прогнозлаш объектини характерловчи ўтган даврга нисбати, тадбиқ қилиш қонуниятлари аниқланади ва мос ҳолда бу маълумотларнинг ўсиш потенциаллари тўғрисидаги статистик маълумотларни таҳлил қилиш, сўнгра ташқи муҳитда эмперик ёки динамик қаторда бўлган прогнозловчи катталикларнинг қийматлари аниқланади. 

Экстраполяция усули вақт қаторларидаги боғланиш кўпроқ, яъни экстраполяция қилишнинг тарқалган соҳалари аниқланган ҳолларда қўлланилади. Бирламчи таҳлил ўтказишдан сўнг тўғри экстраполяция жараёнига ўтказамиз.

Эгри чизиқли шакли ва унинг параметр қийматларини билган ҳолда, эмперик маълумотлар ташқарисида яъни, келажак даврига тўғри келувчи аргумент(вақт)қийматини  аниқлаб, конкрет вақтда прогнозлаш қийматига қабул қилувчи функциянинг мос келувчи қиймати аниқланади.

Регрессия ва корреляция таҳлили усули.  Регрецион таҳлил - ўрганилаётган тасодифий ҳаракатнинг тасодифий меъёрини  ва ўрганилаётган миқдорий ўзаро муносабатлар ўртасидаги боғланишни ишлаш учун қўлланилади. Яъни, тасодифий ва иқтисодий меъёрлар ўртасидаги боғланиш регреция деб аталади. Регрецион таҳлил – ушбу боғланишнинг таҳлили усулидир.

Регриссия ўртача натижа белгиларининг омил белгилари билан  боғлиқлигини кўрсатади. Прогнозлаш учун регрессион таҳлил усули қўланилаётганда математик формула тузилади. У формула прогнозлаштириш объекти билан бирга унга таъсир этувчи битта ёки бир нечта омилларнинг боғланишини ўзида акс эттиради. Бу усул ишлатилаётган объектнинг хусусиятини таҳлил қилишга имкон беради. 

Математик моделлаштириш усуллари. У ёки бу ҳодисани таърифловчи моделлаштириш энг кўп тарқалган усул ҳисобланади. Келажакдаги ҳодисани прогнозлаштиришда яхши натижа берадиган усул моделлаштиришдир.

Биринчи маротаба прогнозлаш мақсадида модел тузиш иқтисодиётда  қўлланилган. Иқтисодий изланишда қўллланиладиган математик аппарат иқтисодий математик моделлаштириш, деб аталади. Моделни тузиш объектни олдиндан ўрганиш асосида  олиб борилади. Унга мос тавсиф бериш, тажрибавий ва назарий моделни тузатиш моделлаштириш усулининг таркиби ҳисобланади. Прогнозлаштиришга мувофиқ равишди изланилаётган объектни моделлаштириш усулида жиддий қийинчиликлар учрайди ва у ўзига катта аҳамият беришни талаб этади.

Моделлаштиришни қўлланишидаги қийинчиликлар прогнозлаш объекти тузилмасини қийинлаштиради. Шунинг учун кўпчилик ҳолларда битта модел эмас, балки моделар ва усуллар тизими қўлланилади.  Бунда ҳар бир иш аниқлик ва кетма – кетлик билан амалга оширилади.

Прогнозлаштириш моделлари тизими деганда усуллар ва моделлар йиғиндиси тушунилиши керак. Булар объектнинг келажакдаги ҳолати ва ривожи, прогнознинг келажакдаги ва ҳозирги тенденцияси ва қонуниятларни ўрганиш асосида келишилган ва зиддиятсизлик имкониятини беради. Бунда, тизимда прогноз йиғиндиси модел кетма-кетлиги асосида тузилади. 

МАВЗУ: ПРОГНОЗЛАШТИРИШНИНГ АХБОРОТ БАЗАСИ 
Режа:

1. Прогноз ахборотининг уч асосий манбаи 
2. Прогнозлаштирилаётган ахборот базасига қўйилган асосий талаблар 

3. Прогнозни ишлаб чиқиш усуллари

 Прогнознинг натижаси ва унинг асосида қабул қилинган бошқарув қарорининг сифати асосан прогнозлаштиришнинг ахборот базасига боғлиқдир. Прогнозлаш услубиятини ўрганишда зарур бўлган билим базаси тузилишига имкон берадиган индивидуал жадвалларни тузиш мақсадга мувофиқдир. Жадваллар қуйидагиларни ўз ичига олиши керак:


прогноз ахборотининг турлари;


прогноз ахборотини йиғиш ва қайта ишлаш усуллари;


ахборот базаси билан ишлаш услублари;


турли хил ахборотларни қўллаш имкониятлари;


ахборотга қўйилган асосий талаблар (ахборот базасига, олинган 

     натижаларга, ахборотнинг бир-бирига тўғри келишига).

Прогнозлар типологияси билан келажак тўғрисида ахборот манбалари ва прогнозлаш усуллари масаласи узвий боғлиқ. Прогноз ахборотининг 3 та асосий манбаи ажратилади:
1.Ўрганилаётган ҳодисалар, жараёнлар, воқеаларнинг ўтиши ва ривожланишини билишга асосланган тажрибалар;

2.Ўтмишда ва келажакда ривожланиш қонуни етарлича маълум бўлган

мавжуд тенденцияларнинг экстраполяцияси;


3. Кутилаётган ёки белгиланган шартларга нисбатан прогнозлаштири-лаётган объектларнинг моделларини тузиш.

Ахборотнинг бу турларига нисбатан прогнозлашнинг бир-бирини тўлдирувчи 3 услуби ажратилади:


эксперт, у ахборотни йиғиш (анкеталаш, интерьвю олиш, сўров) ва уни қайта ишлаш ҳамда прогнознинг қўйилган вазифасига нисбатан экспертнинг фикрига асосланган;


тренднинг экстрополяцияси - объектнинг ўтмишда ва ҳозирда ривожланишини ўрганиш ҳамда ўтмиш ва ҳозирда ривожланишнинг қонуниятини келажакка кўчириш;


моделлаштириш - прогнозлаштирилаётган объектни кутилаётган ёки мўлжалланаётган аҳволидаги ўзгаришлар асосида қидирув ва меъёрий моделларни ўрганиш.

Амалда санаб ўтилган ахборотнинг манбалари ва прогнозни ишлаб чиқишнинг барча усулларидан биргаликда фойдаланилади.

Материални ёдда осон сақлаб қолишга 1-расмда келтирилган тузилмавий схема ёрдам беради. 

Прогнознинг таҳлилий тадқиқотлар сифатини ошириш муаммоси кўп жиҳатдан уларнинг ахборот таъминготига боғлиқ. Фойдаланилаётган ахборот базасига қўйилган асосий талаблар қуйидагилардир:

кўрсаткичларнинг миқдорий тавсифлари ишончлилиги авваламбор 

иқтисодиётнинг асосий соҳаларидан, етарли даражада тўлиқ ҳамда умуман олганда мамлакатда ва унинг минтақаларида содир бўлаётган салбий ва ижобий жараёнлар тўғрисида тўлиқ тавсифларни кўзда тутувчи тақдим қилинаётган ахборотнинг етарлилиги ва комплекслиги;


 турли ахборот блоклари ва даражалари кўрсаткичларининг ўзаро тўғри келишини кўзда тутувчи тақдим қилинаётган ахборотнинг тизимлилиги;


таққосланиши, яъни турли кўрсаткичлар миқдорий тавсифларининг 

бир-бирига зид бўлмаслиги.

Статистик кўрсаткичларнинг сифати муаммоси биринчи навбатда статистик маълумотларни йиғиш билан боғлиқ. 

Статистик маълумотларнинг сифати нафақат бошланғич кўрсаткичларни йиғиш услубларига, балки уларни қайта ишлашга ҳам боғлиқ. 

Прогнозлашда ишлатиладиган ахборотни функционал белги, яъни прогнозлаш мақсадида у ёки бу кўрсаткич нима сифатида фойдаланишига қараб таснифлаш мумкин. Прогнозлашнинг инструментал ўзгарувчилари деб миллий иқтисодиётни давлат томонидан тартибга солиш амалга ошириладиган бошқарувчи кўрсаткичларга айтилади. 

Агар у прогнозлаш объектининг келажакдаги ривожланишига тегишли  барча эҳтимолли вариантларни ва эришилиши мумкин бўлган барча мақсадларни кўриб чиқса прогноз операцион деб аталади.

Операционаллик талаблари айниқса қисқа муддатли прогнозлар учун муҳимдир. Масалан, аниқ лицензиявий ва Марказий банкнинг кредитлаш сиёсатини амалга ошириш индивидуал лицензиялар ва қарзлар беришдан иборат. Агар прогнозда тўғри ёки эгри солиқларнинг умумий миқдоригина кўрсатилса, у операцион бўлмайди, чунки у солиқ йиғувчилар учун кўрсатмаларга эга эмас. Иқтисодий сиёсатни тасвирлашда юқорилашган кўрсаткичлардан фойдаланиш кўпинча прогнозлар ва прогноз моделлари ҳаётдан узоқлашувига олиб келади. Ўрта муддатли (айниқса, биринчи йилги) давлат бюджетининг ахборот агрегатлашуви даражаси бўйича корреспонденцияси бўлиши керак.

Прогнознинг турли вариантлари, муқобил натижалардан энг рационалини танлаш мақсадида баҳолашнинг ўзи жуда қийин, агар бу натижалар ва прогнозлар жуда батафсил берилган бўлса, баҳолашнинг мураккаблиги бир неча баробар ошади. Агар кўплаб кўрсаткичлар прогноз объекти доирасида маълум бир ўзгарувчиларни нисбатан барқарор қилиб шакллантирса, бу ўзгарувчиларни агрегатлаштириш тегишли баҳолашнинг аниқлигида кичик хатоликлар билан боғлиқ бўлади. 

МАВЗУ: АҲОЛИ СИЁСАТИ ВА УНИНГ АСОСИЙ ВАЗИФАЛАРИ
Режа:

1 Умуммиллий сиёсатда аҳоли сиёсатининг ўрни, мақсади ва 

   вазифалари
2. Аҳолининг сифатий ривожланиши 

3.Ўзбекистонда олиб борилаётган аҳоли сиёсатининг хусусиятлари
Ўзбекистон Республикаси умуммиллий сиёсатида аҳоли сиёсати алоҳида ўрин эгаллайди. Чунки мазкур сиёсат марказида инсон, одамлар, республика аҳолиси туради. Давлат миллий сиёсатининг мақсади, вазифалари, мазмунини ҳозирги вақтдаги демографик вазият, республиканинг социал-иқтисодий ривожланганлик даражаси ва хусусиятларини ҳисобга олган ҳолда аниқлаш лозим.  Бунда туб аҳолининг миллий-этник хусусиятларини, маҳаллий оилаларнинг маданий анъаналарини, миллий ва маънавий қадриятларини, урф-одатларини, удумларини ҳисобга олиш катта  аҳамият касб этади. 

Мустақил Ўзбекистон миллий сиёсатининг олий мақсадини “ўзбек ҳалқиниинг иззатини жойига қўйиш” миллатнинг моддий ва маънавий баркамоллигини таъминлаш ташкил этса, аҳоли сиёсатининг асосий мақсади, унинг сифат кўрсаткичларини яхшилашга қаратилгандир.

Бир гуруҳ олимлар (Д. Валентей, В. Шеренко ва бошқалар) аҳоли сиёсатини демографик сиёсатга нисбатан мазмуни, йўналиши ва миқёси бўйича кенг тушунча деб, ҳисоблайдилар. Иккинчи гуруҳ олимлари (Б. Урланис, А. Кваша ва бошқалар) аҳоли сиёсати билан демографик сиёсатни маънодош аҳамиятга эга бўлган тушунчалар деб, ҳисоблайдилар. Учинчи гуруҳ олимлари (Ю.Бжилянский ва бошқалар) аҳоли сиёсатини демографик сиёсатнинг кенг мазмунли ифодаси билан маьнодош деб ҳисоблайдиларЎзбекистондаги демографик вазиятни республиканинг социал-иқтисодий ривожланганлиги хусусиятларини инобатга олган ҳолда аҳоли сиёсатининг мақсадига мувофиқ бўлган қуйидаги асосий вазифаларини ажратиб кўрсатиш мумкин:

-
она ва бола саломатлигини муҳофаза қилиш мақсадида туғилиш жараёнини тартибга тушириш;

-
аҳоли, айниқса болалар ва оналар ўлимини қисқартириш;

-
аҳоли саломатлигини мустаҳкамлаш ва ўртача умрни узайтириш;

-
аҳоли, айниқса туб аҳолининг урбанизациялашганлик даражасини кўтариш;

-
аҳолининг социал фаоллигини кучайтириш ва социал таркибини мукаммаллаштириш;

-
аҳолининг, даставвал қишлоқ аҳолисининг ҳудудий фаоллигини кўтариш;

-
аҳолининг халқ хўжалиги соҳалари ва тармоқлари миқёсида тақсимланганлигини мукаммаллаштириш, сони тез ўсаётган  аҳолининг бандлик даражасини яхшилаш.

Давлатнинг миллий аҳоли сиёсати  бир-бири билан ўзаро алоқадор мустақил бўлимлар тизимидан ташкил топган. Уларнинг ичида демографик сиёсат алоҳида аҳамият касб этади. Аҳоли сиёсати демографик сиёсатга қараганда кенг қамровли бўлиб, аҳолини ривожлантириш мақсадида олиб бориладиган ижтимоий- иқтисодий сиёсат йўналиши ҳисобланади. Аҳоли ривожланиши эса, ўз навбатида унинг ҳам миқдорий, ҳам сифатий жиҳатларини ўзгариб боришида намоён бўлади. Аҳолининг миқдорий ривожланиши деганда, маълум даврда, маълум минтақа аҳолиси ёки миллатнинг сон жиҳатидан ўзгариб бориши тушунилади. Аҳолининг сифатий ривожланиши эса, асосан унинг саломатлиги, ўртача умр кўриши, билим даражаси ва таълим тарбия олиши ва комиллигида ўз ифодасини топади. Аҳоли ривожланиши ижтимоий-иқтисодий ривожланишнинг узвий қисми бўлиб, у ўз ичига аҳолининг такрор барпо бўлиш жараёнини ҳам олади.
Аҳоли сиёсатининг мақсади давлат томонидан аҳолини ҳам миқдорий (нормал, оптимал даражада) ҳам сифатий ривожланишини таъминлашдан иборат. Аҳоли ривожланишига маълум даражада таъсир этиб бориш тарихий жараёндир. Ушбу жараён жамият тараққиётининг ҳар бир босқичида, шу даврнинг ижтимоий-иқтисодий шароитига мос ҳолда, алоҳида мазмунга эга бўлган. Инсонни меҳнатга тайёрлаш, жамият аъзоси учун зарур бўлган билимларни аҳлоқий сифатларни ёш авлод асосан оиладан, оила мухитида олади. Хозирги шароитда саноатнинг кескин ривожланиб бориши натижасида меҳнат ресурсларини иш билна таъминлашда махсус билимлар, махсус фаолият зарур бўлиб қолди. Бу зарурат давлатда таълим тизимини янада ривожлантиришга, ёшларга махсус билим бериб, касб-хунар ўргатишга эхтиёж яратди. Натижада таълим тизими қайта ташкил этилиб «Кадрлар тайёрлаш миллий дастури» ишлаб чиқилди. Ҳозирги даврда Ўзбекистонда аҳоли сиёсатининг асосий мақсади унинг сифатий ривожланишини ташкил этишдан иборатдир. Аҳолининг сифатий ривожланиши қуйидагиларни ўз ичига олади:


аҳоли саломатлигининг ҳолати, болалар ва оналар ўлими, ўртача умр даври:

аҳолининг таълим даражаси ва унинг таркиби:

аҳолининг касб-хунарга тайёргарлик даражаси:

аҳолининг социал таркиби ва социал мобиллиги:

аҳолининг урбанизациялашганлиги:

аҳолининг миграцион ҳаракати:


аҳолининг маънавий ва маданий қадриятлари ва уларни сақлаш, эъзозлаш.

Республикада аҳоли сиёсати ўзаро чамбарчас боғланган бўғинлардан ташкил топган. Ушбу бўғинларга демографик сиёсат, аҳоли миграцияси, урбанизация ва бандлик сиёсатларини киритиш мумкин. Миллий аҳоли сиёсатининг иккинчи узвий қисми - миграцион сиёсат – туб аҳолининг вилоятлар, туманлар миқёсидагина эмас, балки халқаро миграцион жараёнларда фаол иштирок этишини бошқа мамлакатлар билан амалга оширилаётган миграцион алоқаларни  режалаштиришни таъминлашга қаратилиши лозим. 

          Мамлакатда аҳолининг миграцион жараёнларда иштирок этиши пас кўрсаткичга эга. Ўзбекларнинг 80 фоизи қаерда туғилган бўлса, турар жойини ўзгартирмаган ҳолда ана шу ерда яшамоқда. Миграцион жараёнларда айниқса, қишлоқ аҳолси суст иштирок этмоқда. У шаҳар аҳолиси билан қиёсланганда миграцион фаоллиги 4-5 марта паст. Бозор иқтисодиёти ҳукмрон бўлган ҳозирги шароитда аҳолининг мана шундай миграцион фаоллиги талабга тўлиқ жавоб бермайди.

МАВЗУ: ЎЗБЕКИСТОНДА ДЕМОГРАФИК СИЁСАТ ВА УНИНГ АСОСИЙ ЙЎНАЛИШЛАРИ
Режа:

1. Демографик сиёсатнинг мақсади ва асосий вазифалари

2. Демографик сиёсатнинг йўналишлари

3. Демографик сиёсат ўтказиш услублари.

Аҳоли сиёсатининг асосий қисми демографик сиёсат ҳисобланади. Жамият тараққиётининг турли босқичлари ва турли давлатларда демографик сиёсат ўзига хос хусусиятларга, йўналишларган эгадир 

Демографик сиёсат туғилишни тартибга солишга она ва болани муҳофаза қилишга, бола, она ва умумий ўлимни қисқартиришга, саломатликни яхшилашга, ўртача умрни оширишга йўналтирилган.

Демографик сиёсат миллий аҳоли сиёсати тизимида энг муҳими бўлиб, миллат саломатлигини яхшилашга қаратилган. Аёлларнинг кам вақт ичида кўп бола туғиши, оғир жисмоний иш билан шуғулланиши, ҳомиладорлар, оналар ва гўдаклар овқат рационининг камбағаллиги она ва бола саломатлигига катта путур етказади. Ўзбек миллати генофондининг бузилганлик белгиларининг мавжудлиги жуда ташвишлидир. Унинг олидини олиш бўйича тез фурсатда зарурий тадбирлар амалга оширилиши лозим.

Демографик сиёсат аҳоли сиёсатини узвий қисми бўлиб, унинг асосий мақсади аҳолини миқдорий ривожланишини бошқаришдан иборатдир. Демографик сиёсатнинг асосий объекти аҳолининг такрор барпо бўлиш жараёни ҳисобланади. Демографик сиёсат орқали кутилган, исталган аҳоли такрор барпо бўлиш турига эришилади.

 Маълумки, аҳоли такрор барпо бўлиши туғилиш, ўлим, никоҳ, ажралиш каби демографик жараёнлар билан бевосита боғлиқдир. Шу боис ушбу жараёнларни сиёсат йўли билан жамият томонидан бошқарилиши ҳам демографик сиёсатни вазифаларидандир. Жамият тарақкиётига назар ташласак, демографик жараёнларни, айниқса туғилиш ва никоҳни жамият томонидан бошқарилганлигини гувоҳи бўламиз. 

Демографик сиёсат ижтимоий-иқтисодий сиёсатнинг ажралмас қисми бўлишига эришиш аҳолини ижтимоий-иқтисодий эҳтиёжларини акс эттирган ҳолла ривожланиб боради. Демографик сиёсат мазмуни ва тадбирларини ишлаб чиқиш  мураккаб жараёндир. Демографик сиёсатни ишлаб чиқишда  ўрганилаётган давлат ёки минтақанинг ижтимоий-иқтисодий ривожланиш даражасини, этник хусусиятларини, урф одатлари ва кадриятларини, демографик ҳолатини мукаммал ўрганиш талаб этилади.

Демографик сиёсат орқали кутилган, исталган аҳоли такрор барпо бўлиш турига эришилади. Маълумки, аҳоли такрор барпо бўлиши тугилиш, ўлим, никоҳ, ажралиш каби демографик жараёнлар билан бевосита боғликдир. 

Қадимги Римда туғилиш ва никоҳни озод инсонлар ўртасида қўллаб-қувватловчи, қонунлар қабул қилинган. Феодалистик жамиятда эса дин томонидан шундай қаттиқ қонунлар яратилганки, уларда никоҳ, чекланмаган. Туғилиш ва катта оилалар аҳолини мунтазам кўпайиб боришини омили сифатида ҳимоя қилинган, кўллаб-қувватланган. Капиталистик ишлаб чиқариш усулини ривожланиши эса демографик жараёнларда янги муаммоларни, йўналишларни келиб чиқишиға сабаб бўлди. Капитализмда саноатни ривожланиши шаҳар турмуш тарзини кенгайиши, аёлларни ижтимоий ишлаб чиқаришда иштирок этиши туфайли, оилада фарзандга бўлган талаб камайди. Кўп болали оилаларда, капитиалистик ишлаб чиқариш шароитида қатор иқтисодий муаммолар вужудга келди. Натижада, тўгилиш ўз-ўзидан камая бошлади.

Капиталистик ишлаб чиқариш усули ривожланган Франция ва бошқа Европа давлатларида туғилиш 19 асрнинг биринчи ўн йиллигидан бошлаб камая борди. Ушбу давлатларда 20 асрга келиб аҳолини табиий ўсиши нихоятда камайиб кетди. Аҳоли такрор барпо бўлиши кенгайган турдан, қисқарган турга ўтди. Натижада бу давлатларда аҳолини қариш, яъни «Демографик қариш» жараёни содир бўлди. Бу хол давлат томонидан махсус демографик сиёсат олиб боришни тақозо этди. 1946 йилда Францияда туғилишни кўтариш орқали аҳолини миқдорий кўпайишига эришиш мақсадида оилаларга биринчи ва иккинчи, айникса учинчи фарзандларининг туғилишида алоҳида нафақа ажратилди. 1960-1970 йилларда туғилишни кўтариш мақсадидаги демографик сиёсат бошқа ривожланған капиталистик давлатларда ҳам олиб борилди. Лекин ушбу давлатлардаги хусусий мулкчилик формаси туғилишни кўпайтириш учун барча чора-тадбирларни кўллашда баъзи муаммоларни келтириб чиқарар эди. Шу боис Европадаги ривожланган давлатларда туғилиш даражасини кўтариб, оптимал, нормал холга келтириш жуда мушкул бўлмоқда.

Ривожланаётган давлатларда эса, аксинча 1960-1970 йилларда туғилишнинг юқори даражада турганлиги ва ўлим холларинипг кескин камайганлиги натижасида аҳолининг табиий ўсиши жуда юқори даражада бўлди. Натижада Осиё, Африка ва Жанубий Америкада жойлашган қатор ривожланаётган давлатларда аҳоли сони бирдан кўпайиб кетди.Бу холни демограф муттахассислар «демографик портлаш», деб атадилар. Ушбу давлатларда иқтисодий имконияти чекланган ҳолда аҳолисининг бундай тез кўпайиши, туғилишни чеклашга мажбур этди. Натижада қатор ривожланаётган давлатларда давлат томонидан «Оилани режалаштириш» яъни «туғилишни назорат этиш» борасида демографик сиёсат олиб борилди.

Демографик сиёсат ўтказиш услублари. Демографик сиёсат ўтказиш услубларини шартли равишда уч йўналишга ажратиш мумкин: иқтисодий, маъмурий-хуқуқий ҳамда ижтимоий-психологик (тарбиявий). 

Иқтисодий услуб асосан туғилиш даражаси пасайиб кетган аҳоли такрор барпо бўлиши, аҳоли кўпайишини таъминлай олмаган холларда қўлланилади. Бу услубда давлат томонидан ҳомиладор аёлларга (маълум даврда), у фарзанд кўргандан кейин ва фарзанди 2-3 ёшта етгунга қадар махсус нафақалар ажратилади. Бириичи, иккинчи, учинчи фарзандларга иқтисодий ёрдам берилади. Кўп болали оилаларга ҳам иқтисодий ёрдамлар бериб борилади.

Ижтимоий ишлаб чиқаришда иштирок этувчи, ёш боласи бор аёлларга иш жойларидан баъзи бир имтиёзлар берилади. Уларга ҳам фарзандларини тарбиялаб, ҳам ижтимоий фаолиятларини давом эттириш учун шароит яратилади. Шунингдек, баъзи давлатларда кам таъминланган оилаларга ҳам иқтисодий ёрдам ажратилади.

Туғилишни кўтариш борасида олиб бориладиган иқтисодий услубни яна бири - никоҳга кирган ёш оилаларни турар жой билан таъминлаш борасида давлат томонидан бериладиган имтиёзлар. Шуниигдек, болалар кийимлари, озиқ-овқатларни арзон нархда сотиш, мактабгача тарбия муассасалари фаолиятининг сифатини яхшилаш, болалар ва оналар саломатлигини давлат томонидан муҳофаза этилиши, аҳолига маиший хизмат тизимини ривожланиши ва сифатли хизмат кўрсатиш кабилар ҳам аҳоли такрор барпо бўлишига ижобии таъсир этувчи иқтисодий омиллар ҳисобланади.

Маъмурий-ҳуқуқий услубга аҳоли такрор барпо бўлиши, оилалар ташкил топишига турли қонунлар орқали таъсир кўрсатиш киради. Масалан, аборт (ҳомилани сунъий йўл билан йўқ килиш)ларни қонун билан ман этилиши, никоҳ ёшларини кўтарилиши, аҳолининг миграцион ҳаракатини чеклаш ёки ривожлантириш, оила бузилганда, эр ва хотин ажралишганда она ва бола хуқукларини қонуний химояси, болани ота-она олдидаги бурчини қонуний белгилаш, хомиладор аёлни ишга қабул қилишда ёки ишдан бўшатишда улар ҳуқуқларини қонуний химояси, нафақа ажратишда болалар сонини ҳисобга олиш каби жараёнлардир.

Ижтимоий-психологик услуб ёки аҳолини «демографик тарбиялаш». Аҳолини демографик тарбиялашда аввало ёш авлолда оилага, оилада кутилаётган фарзандлар сонига бўлган муносабатини давлат ижтимоий- иқтисодий тараққиётига, аҳоли саломатлигига мос равишда шакллантириш лозим. Бунда оила асосий тарбия ўчоғи ҳисобланади. Шунинг учун ҳам ота- оналарнинг «демографик саводхонлиги» га катта эътибор берилмоғи лозим. Демографик тарбиянинг яна бир муҳим ўчоғи оммавий ахборот воситалари орқали демографик майлга таъсир этишдан иборат. Умуман, демографик сиёсат ижтимоий-иқтисодий сиёсатнинг ажралмас қисми бўлмоғи лозим. Шундагина аҳолини ижтимоий-иқтисодий эҳтиёжларини акс этттирган холла ривожланиб боради.

